
ሐሙስ 83ኛ ዓመት ቁጥር 185   መጋቢት 5 ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

ገጽ  4

ሽልማቱ የኢትዮጵያ  ... ወደ ገጽ 4 ዞሯልከኢትዮ-ሶማሊላንድ  ... ወደ ገጽ 4 ዞሯል

ዘላለም ግዛው 

አዲስ አበባ:- ፓኪስታን ከኢትዮጵያ ጋር በቱሪዝምና 
በንግድ ልውውጥ እንዲሁም በሀገራቱ ምክር ቤቶች 
መካከል የልምድ ልውውጥ በማድረግ የሁለትዮሽ 
ግንኙነቷን አጠናክራ እንደምትቀጥል አስታወቀች። 

በኢትዮጵያ የፓኪስታን አምባሳደር ሚያን አቲፍ 
ሸሪፍ የተመራ ልዑክ ከሕዝብ ተወካዮች ምክር ቤት 
የውጭ ግንኙነትና የሠላም ጉዳዮች ቋሚ ኮሚቴ ጋር 
ትናንትና ተወያይቷል፡፡ 

ከኢትዮጵያ ጋር የቆየ ሁለትዮሽ ግንኙነት መኖሩን 
ያስታወሱት አምባሳደር ሚያን አቲፍ ሸሪፍ፤ በቱሪዝም 
እና በንግድ ልውውጥ የተጀመረው የሁለትዮሽ ግንኙነት 
የበለጠ ተጠናክሮ እንደሚቀጥል አመልክተዋል፡፡ 

በፓኪስታንና በአፍሪካ መካከል በሁለትዮሽ ግንኙነት 
አዲስ ምዕራፍ ተከፍቷል፣ ኢትዮጵያ ትልቅ ሀገር ናት፣ 
የአፍሪካ ኅብረት መቀመጫ እንደመሆኗም የሁለትዮሽ 
ግንኙነቱ የበለጠ እንዲጠናከር ፓኪስታን ፍላጎት አላት፣ 
ግንኙነቱ እንዲጠናከር ትኩረት ሰጥተን እንሠራለን 

ፓኪስታን ከኢትዮጵያ ጋር ያላትን ግንኙነት አጠናክራ 
እንደምትቀጥል አስታወቀች

ፓኪስታን ከኢትዮጵያ ... ወደ ገጽ 4 ዞሯል

“የዓለም ባንክ 
መንግሥት የሚያከናውናቸውን 
ሰው ተኮር ሥራዎች ለመደገፍና 

ለማስተዋወቅ ዝግጁ ነው”

-  ፍሎሪበርት ንጋሩኩ (ዶ/ር)
 የዓለም ባንክ ዋና ዳይሬክተር

ከኢትዮ- ሶማሊላንድ ስምምነት 
ተቃውሞ በስተጀርባ

ሄለን ወንድምነው

የኢትዮጵያን እድገት የሚፈሩ ጥቂት ሀገራት የኢትዮጵያና 
የሶማሊላንድ የባሕር በር ስምምነት እውን ከሆነ ኢትዮጵያ 
በአካባቢው ኃያልነቷን ታጠናክራለች ከሚል ስጋት ስምምነቱ 
እውን እንዳይሆን ጥረት ሲያደርጉ ተስተውሏል፡፡

የኢትዮ-ሶማሊላንድ የባሕር በር ስምምነትን ውስን 
ሀገሮች ለምን እንደሚቃወሙ፣ ተቃውሟቸው ከምን 
የመነጨ እንደሆነ እና ኢትዮጵያ በቀጣይ ምን መሥራት 
እንዳለባት የዘርፉ ምሑራን አስተያየታቸውን ለኢትዮጵያ 
ፕሬስ ድርጅት ገልጸዋል፡፡

በአዲስ አበባ ዩኒቨርሲቲ የፌዴራሊዝምና የመልካም 

አስተዳደር መምህር ተስፋዬ ጂማ (ዶ/ር)፤ የባሕር በር ለአንድ 
ሀገር ኢኮኖሚያዊ እድገት፣ በዲፕሎማሲው ዘርፉ ተደማጭ 
እና ተፅዕኖ ፈጣሪ ለመሆን ወሳኝ መሆኑንና ይናገራሉ፡፡ 

ኢትዮጵያ በታሪክ አጋጣሚ ያጣችውን የባሕር በር 
ተጠቃሚ የሚያደርጋትን ስምምነት ከሶማሊላንድ ጋር

ጌትነት ተስፋማርያም

አዲስ አበባ :- የስኬት ሽልማቱ የኢትዮጵያ 
ተቋማት በተለያየ መስክ ያላቸውን አቅም 
አጠንክረው እንዲወጡ የሚያስችል ጤናማ 
ፉክክርን ይፈጥራል ሲሉ የተሸላሚ ተቋማት 
ኃላፊዎች ገለጹ።

ጠቅላይ ሚኒስትር ዐቢይ አሕመድ (ዶ/ር)

ሽልማቱ 
የኢትዮጵያ ተቋማት 

አቅማቸውን አጠንክረው 
እንዲወጡ የሚያስችል 

ጤናማ ፉክክርን ይፈጥራል

ዜና

ታደሠ ብናልፈው

አዲስ አበባ፡- የአብርኆት ቤተ መጽሐፍት ትውልድን 
ከማኅበራዊ ሚዲያ ቅኝ ግዛት ነፃ በማውጣት በእውቀትና 
በጥበብ  የታነጸ ትውልድ  ለሀገር እያበረከተ ይገኛል  ሲሉ 
ተጠቃሚዎች ገለጹ፡፡

የቤተ መጽሐፍቱ ተጠቃሚና የሲቪል ሰርቪስ 
ዩኒቨርስቲ የሁለተኛ ዲግሪ ተማሪ የሆኑት አቶ ታምራት 
ከበደ ለኢትዮጵያ ፕሬስ ድርጅት እንደገለጹት፤ 
የአብርኆት ቤተ መጽሐፍት ትውልዱን ከማኅበራዊ 
ሚዲያ ቅኝ ግዛት ነፃ በማውጣት በእውቀትና በጥበብ 
የታነጸ ትውልድ ለሀገር እያበረከተ ይገኛል፡፡

ተቋሙ ተገንብቶ አገልግሎት መስጠት ከጀመረበት 
ጊዜ አንስቶ እስካሁን ወጣቶች አልባሌ ቦታ እንዳይውሉ፤ 
ራሳቸውን በእውቀት፣ በጥበብና በሥነ-ምግባር እንዲገነቡ 
በማድረግ በኩል ትልቅ ሚና እየተጫወተ ነው፤ በዚህም 
የተማረና አንባቢ ትውልድ እየተፈጠረ ነው ብለዋል፡፡

አብርኆት ለንባብ የሚመረጥ ቦታ ከመሆኑም 
በተጨማሪ ለንባብ የሚያስፈልጉ መጽሐፍት በተደራጀ 
መልኩ የሚገኙበትና  ፀጥታው የተጠበቀ በመሆኑ 
የትውልዱ የንባብ ባሕል እንዲያድግ አድርጎታል ሲሉ 
ገልጸዋል፡፡

እንደ አቶ ታምራት ገለጻ፤ ወላጆች ልጆቻቸው 
ጊዜያቸውን ላይብራሪ እንዲያሳልፉ፤ ቴክኖሎጂን 
ለቁም ነገር እንዲጠቀሙ  በማድረግ ከቴክኖሎጂ 
ቅኝ ግዛት ስር እንዳይወድቁ የመቆጣጠር ኃላፊነት 
አለባቸው። ኃላፊነታቸውን በአግባቡ በመወጣት   በራሱ 
የሚተማመን፣ በእውቀትና በሥነ-ምግባር የጎለበተ ዜጋ 
መፍጠር ያስፈልጋል፡፡

አንባቢ ትውልድን ከዚህ በበለጠ ለመፍጠር እንደ 
አብርኆት አይነት ያሉ ቤተመጽሐፍት ሊበራከቱ ይገባል 

አብርኆት ትውልድን ከማኅበራዊ ሚዲያ ቅኝ ግዛት ነፃ 
በማውጣት አንባቢ ዜጋን እየፈጠረ ነው

የሚለው ተማሪ የአብሥራ ጥላሁን በበኩሉ፤ አብርኆት 
አንባቢ ትውልድን በማፍራት በኩል እየተጫወተ ያለው 
ሚና ትልቅ ነው ብሏል፡፡

አብርኆት ተገንብቶ አገልግሎት ከመስጠቱ በፊት 
የማንበቢያ ቦታ እጥረት ነበር፤ በእጥረቱም ምክንያት 
ወጣቶች ማንበብ እየፈለጉ የማንበቢያ ቦታ በመጥፋቱ 
ብቻ ጊዜያቸውን አልባሌ ቦታ እንዲያሳልፉ በሰዓቱ 
ተገደዋል፤ አሁን ግን የማንበብ ፍላጎት ያላቸውን ብቻ 
ሳይሆን ለሌላቸውም የሚያነቡበት ቦታ አግኝተዋል፤ 
ያገኙትን እድል በመጠቀም ራሳቸውን በንባብ እያሳደጉ 
ነው ብሏል፡፡

ተቋሙ የተደራጀ መጽሐፍት፣ ፈጣን የኢንተርኔት 
ተደራሽነት ያለውና ፀጥታው የተጠበቀ በመሆኑ ራሳችንን 
በእውቀት እንድንገነባ ትልቅ እድል ፈጥሮልናል ሲል 
ተናግሯል፡፡

ተቋሙ ትውልድን ከቴክኖሎጂ ባርነት ነፃ 
በማወጣት አንባቢና ምክንያታዊ ትውልድን በመፍጠር 

በኩል እየተጫወተ ያለው ሚና ትልቅ ነው ያለው 
ተማሪ የአብሥራ፤ ወጣቱም ጊዜውን አልባሌ ቦታ 
ከማሳለፍ ተቆጥቦ የንባብ ባሕሉን ማዳበር ይገባዋል ሲል 
አመላክቷል፡፡

በላይብረሪው ሲጠቀሙ ያገኘናቸው የአዲስ አበባ 
ነዋሪ ወይዘሮ ጽጌሬዳ ከበደ በበኩላቸው፤ አብርኆት 
አንባቢ ትውልድን በመፍጠርና ትውልዱን ከቴክኖሎጂ 
ባርነት ነፃ በማድረግ እየተጫወተ ያለው ሚና ትልቅ ነው 
ሲሉ ተናግረዋል፡፡

ተቋሙ በአገልግሎት አሰጣጡ፣ በግብዓት አቅርቦትና 
አደረጃጀቱ ነባር እንጂ አዲስ እንዳይመስል አድርጎታል፤ 
በፀጥታና በምቾቱም ለንባብ ተመራጭ የሆነ  ቦታ ነው 
ብለዋል፡፡

ተጠቃሚዎች በተቋሙ ያሉ መጽሐፍትን በአግባቡ 
በመያዝ በኩል የሚስተዋሉባቸው አንዳንድ ችግሮች አሉ፤ 
መጽሐፍት ለትውልድ ተሻጋሪ እንደመሆናቸው መጠን 
በአግባቡ ልንጠቀምባቸው ይገባል ሲሉ ጠቁመዋል፡፡

አቶ ታምራት ከበደ ተማሪ የአብሥራ ጥላሁን ወ/ሮ ጽጌረዳ ከበደ

ዳግማዊት አበበ

አዲስ አበባ፡- በኢትዮጵያ ታምርት ንቅናቄ 
በሰባት ወራት ውስጥ የሳይት ፕላን ከተዘጋጀለት 
57 ሺህ 589 ሄክታር መሬት ውስጥ 12 ሺህ 55 
ሄክታሩን ከሦስተኛ ወገን ነፃ ሆኖ ለኢንዱስትሪዎች 
በመተላለፍ ላይ ይገኛል ሲል የኢንዱስትሪ 
ሚኒስቴር አስታወቀ።

በኢንዱስትሪ ሚኒስቴር የኢትዮጵያ ታምርት 
ንቅናቄ ፕሮጀክት ጽሕፈት ቤት አስተባባሪ 
አያና ዘውዴ (ዶ/ር) ለኢትዮጵያ ፕሬስ ድርጅት 
እንደገለጹት፤ በኢትዮጵያ ታምርት ንቅናቄ ከመሬት 
ዝግጅት እና ከክላስተር ልማት አንፃር እየተደረጉ 
ያሉ እንቅስቃሴዎች ሰፊ ናቸው፡፡

በዚህም በሰባት ወራት ውስጥ 57 ሺህ 
589 ሄክታር ሳይት ፕላን የተዘጋጀለት መሬት 
ለኢንዱስትሪዎች የተዘጋጀ ሲሆን፤ ከዚህ ውስጥም 
12 ሺህ 55 ሄክታር መሬት ከሦስተኛ ወገን ነፃ ሆኖ 
ለኢንዱስትሪዎች በመተላለፍ ላይ ይገኛል ሲሉ 
ገልጸዋል ።

በሁለት ከተማ አስተዳደርና በአራት ክልሎች 
763 ሼዶች ተዘጋጅተው ለአምራች ኢንዱስትሪዎች 
መተላለፋቸውን ጠቁመዋል፡፡

በፌደራል ደረጃ በታቀደው ኢትዮጵያ ታምርት 
ንቅናቄ ክላስተር ተኮር ዕቅድ ጋር ተናባቢ የሆነ 
የዕቅድና የሪፖርት አሠራር እንዲፈጠር በ10 
ክልሎችና ከተማ አስተዳደሮች ድጋፍ ተደርጓል 
ያሉት አያና (ዶ/ር) በዚህም ስድስት ክልሎች 
ተናባቢ ዕቅድ እንዲያዘጋጁና ወደ ተግባር እንዲገቡ 
ተደርጓል ብለዋል ።

ክልሎችና ከተማ አስተዳደሮች የኢትዮጵያ 
ታምርት ንቅናቄን ራሱን አስችሎ በጀት በመመደብ 
እንዲሁም አስፈፃሚ አመራሮችን በክላስተር 
አደረጃጀት በማካተት እስከ ታችኛው መዋቅር 
ድረስ በትኩረት ለመፈፀም ከፍተኛ መነቃቃት 
መፈጠሩን አንስተው ንቅናቄው በተለይ በክልል 
ከፍተኛ አመራሮች ለሥራው ልዩ ትኩረት 
በመስጠት በእቅድ ተይዞ እየተገመገመ እንዲመራ 
መደረጉን ገልጸዋል።

ዶክተር አያና ባለፉት ሰባት ወራት በክልልና 
ከተማ መስተዳድር በአምራች ኢንዱስትሪዎች 
ላይ ያጋጠሙ የተለያዩ ችግሮችን በመለየት 
መፍትሔ እንዲያገኙ መሠራቱን ገልጸው በዚህም 
በኢንዱስትሪ ደረጃ ከግብዓት፣ ከመሠረተ ልማት፣ 
ከሠለጠነ የሰው ኃይል አቅርቦት፣ የመሥሪያና 
የማስፋፊያ ቦታ ዝግጅትና ከጉምሩክ፣ ሎጀስቲክ 
አገልግሎት ጋር የተያያዙ የተለያዩ  ሁለት ሺህ 167 
ችግሮችን በመለየት ከአንድ ሺህ በላይ የሚሆኑት 
መፍትሔ እንዲያገኙ ተደርጓል ሲሉ አብራርተዋል።  
በቀሪዎቹ አንድ ሺህ 133 ላይም ክትትልና ድጋፍ 
እየተደረገ ይገኛል ሲሉ አክለዋል፡፡

ከ12 ሺህ ሄክታር 
በላይ መሬት 

ለኢንዱስትሪዎች 
በመተላለፍ ላይ ይገኛል

መስከረም ሰይፉ
 
አዲስ አበባ፡- በአዲስ አበባ የመንገድ ኮሪደር 

ልማት ፕሮጀክትን የተነሳ በተቋረጡ የመብራት፣ 
የቴሌና የውሃ አገልግሎቶች ኅብረተሰቡ እንዳይቸገር 
የሚረዳ ጊዜያዊ መፍትሔ እየተሰጠ መሆኑን 
የተለያዩ ተቋማት ገለጹ፡፡ 

የአዲስ አበባ ከተማ አስተዳደር ኤሌክትሪክ 
አገልግሎት የኮሙኒኬሽን ሥራ አስኪያጅ ዮሐንስ 
ገብሬ ለኢትዮጵያ ፕሬስ ድርጅት እንዳስታወቁት፤ 
አገልግሎቱ የአዲስ አበባ የመንገድ ኮሪደር ልማት 
ፕሮጀክት ላይ ያሉ የኤሌክትሪክ መሠረተ ልማቶችን 
እያነሳ ወደ ተመደበላቸው ቦታ እያዘዋወረ ይገኛል፡፡ 

ግንባታውን ተከትሎም በተወሰነ ደረጃ 
የኤሌክትሪክ መቆራረጥ እያጋጠመ መሆኑ 
ጠቁመው፤ ችግሩን ለመፍታትም ከውስጥ ለውስጥ 
በሚመጡ ሌሎች መስመሮች አማካኝነት ነዋሪዎች  
ኤሌትሪክ የሚያገኙበት ጊዜያዊ መፍትሔ እየተሰጠ 
መሆኑን አንስተዋል።  

የኤሌክትሪክ መስመሮችን ከማንሳት ጎን ለጎን 
ለኅብረተሰቡ የኤሌትሪክ አገልግሎቱንም ከአቅራቢያ 
መስመሮች የማቅረቡ ሥራ  ተጠናክሮ መቀጠሉን 
አመላክተዋል።

ከዚህ በተጨማሪም ለኤሌክትሪክ አገልግሎት 
በተሰጡ ኮሪደሮች ላይ የመደበኛውን የኤሌትሪክ 
መስመር የመዘርጋት፣ ትራንስፎርመሮችና አስፈላጊ 
መሳሪያዎችን የመግጠም ሥራ እየተከናወነ መሆኑን 
አስረድተዋል።

የአዲስ አበባ ውሃና ፍሳሽ ባለሥልጣን የውሃ 
ሲስተም ብክነት ቁጥጥር ኃላፊ ጌትነት እጅጉ 
በበኩላቸው፤ በኮሪደር ፕሮጀክቱ ምክንያት ሙሉ 
በሙሉ የሚቋረጥ የውሃ መስመር እንደሌለ 
ገልጸው፤ መንገዱ ሲሰፋ ግን የውሀ መስመሮችን 
የማስጠጋት  እንዲሁም የተነሱ መስመሮች በአዲስ 

በኮሪደር ልማት ፕሮጀክቱ ለተቋረጡ 
አገልግሎቶች  መፍትሔ እየተሰጠ ይገኛል

የመተካት ሥራ እየተሠራ እንደሚገኝ ተናግረዋል፡፡
ግንባታው በሚካሄድባቸው በአብዛኛዎቹ 

የአዲስ አበባ አካባቢዎች ዋናው የመጠጥ ውሃ 
ማስተላለፊያ መስመሩ እስኪቀበር ድረስ አየር ላይ 
በተዘረጋ የፕላስቲክ ቱቦ አማካኝነት ነዋሪዎች ውሃ 
እንዲያገኙ በጊዜያዊነት መፍትሔ እየተሰጠ መሆኑ  
አንስተዋል፡፡  

የኢትዮ ቴሌኮም የኤክስተርናል ኮርዲኔሽን 
ማናጀር ታከለ መንገሻ ደግሞ፤ የአዲስ አበባ የመንገድ 
ኮሪደር ልማት ፕሮጀክቶች  ላይ የሚገኙ የተለያዩ 
የቴሌኮም መስመሮች እየተነሱ መሆናቸውን 
አስታውቀዋል።

በአካባቢዎቹ የሚገኙ የኔትወርክ መስመሮችንና 
የአገልግሎት መስጫ ሳጥኖችን ባለው የሰው ኃይልና 

አቅም የቴሌኮም በሌሊት እንዲሁም በብዛት 
አገልግሎት በማይኖርባቸው ቀናት እንዲነሱ 
እየተደረገ እንደሚገኝ አብራርተዋል፡፡ 

በግንባታ ሂደቱ አልፎ አልፎ የኔትዎርክ 
መቆራረጥ የሚያጋጥም በመሆኑ በፍጥነት 
አገልግሎቱን ለማስጀመር የእግረኛ መንገድ ላይ 
ያለውን ኔትዎርክ ከግንባታው ቡድን ጋር በመነጋገር 
በጥንቃቄ እንዲታለፍ ለማድረግና አየር ላይ ያሉ 
የቴሌ ሲስተሞች ወደ መሬት በማውረድ አገልግሎቱ 
እንዲቀጥል እየተደረገ ይገኛል ብለዋል፡፡ 

ከዚህ በተጨማሪም ለሌሎች የቴሌኮም 
መስመሮችን በመጠቀም አገልግሎቶች ተደራሽ 
የሚሆኑበት አግባብ እንዲሰፋ እየተደረገ መሆኑን 
አመላክተዋል። 

ፎ
ቶ

 ዳ
ኜ

 አ
በራ

አያና ዘውዴ (ዶ/ር) 

ዜና

ታደሠ ብናልፈው

አዲስ አበባ፡- በኢትዮጵያ የሚከሰተውን 
የመድኃኒት ብክነት መጠን ወደ አንድ በመቶ 
ማውረድ መቻሉን የጤና ሚኒስቴር አስታወቀ። 

የመድኃኒትና የሕክምና ግብዓት አቅርቦት 
ችግርን ለመፍታት የግሉን ዘርፍ የማበረታታትና ልዩ 
ድጋፍ የማድረግ ሥራ  እየተሠራ ነው ሲል የጤና 
ሚኒስቴር አስታወቀ፡፡ በሀገሪቱ የሚስተዋለውን 
የመድኃኒት ብክነት ከአንድ በመቶ በታች ማድረስ 
መቻሉም ተጠቁሟል፡፡

የጤና ሚኒስቴር ሚኒስትር ዴኤታ አየለ 
ተሾመ (ዶ/ር) በተለይ ለኢትዮጵያ ፕሬስ ድርጅት 
እንደገለጹት፤ መድኃኒቶች ጥቅም ላይ ሳይውሉ 
ብክነት እንዳይደርስባቸው የማድረግ ሥራ ላይ 
ትኩረት ተደርጓል።

ብክነትን ለመከላከል እየተሠራ ባለው ሥራ 
ከአምስት ዓመት በፊት ከአጠቃላዩ የመድኃኒት 
ፍጆታ ውስጥ ይባክን የነበረውን አምስት በመቶ 
በአሁኑ ወቅት ወደአንድ በመቶ ማውረድ ተችሏል 
ያሉት ሚኒስትር ዴኤታው፤ በቀጣይም የብክነት 
መጠኑን ዜሮ ለማድረስም እየተሠራ ነው ሲሉ 
አብራርተዋል፡፡

በሀገሪቱ የመድኃኒት ተጠቃሚን መጠን ለይቶ 

በኢትዮጵያ የሚከሰተውን የመድኃኒት ብክነት 
ወደ አንድ በመቶ ማውረድ ተችሏል

አለማወቅ፣ የሚስፈልጉ መድኃኒቶችን በሚፈለጉበት 
አካባቢ ተደራሽ አለማድረግ ዋነኛ የመድኃኒት 
ብክነት እንዲከሰት ምክንያቶች መሆናቸውን 
ጠቁመው፤ ችግሩን ለመፍታት የመረጃ አያያዝን 
የማዘመን ሥራ እየተሠራ ነው ብለዋል፡፡

የመድኃኒትና የሕክምና ግብዓት አቅርቦት 
ችግርን ለመፍታት የግሉን ዘርፍ የማበረታታትና 
ልዩ ድጋፍ የማድረግ ሥራ  እየተከናወነ መሆኑን 
ገልጸዋል።  

በውጪ ምንዛሪ እጥረት ምክንያት የመድኃኒትና 
የሕክምና ግብዓት አቅርቦት ችግር አለ ያሉት ዶክተር 
አየለ፤ ችግሩን ለመፍታት መድኃኒቶችንና የሕክምና 

ግብዓቶችን ሀገር ውስጥ ማምረት እንደሚያስፈልግ 
አንስተዋል። 

የሕክምና ግብዓቶችን ለማምረት የሚያስፈልጉ 
ግብዓቶች ከውጪ መግባታቸው፣ ግብዓቶችን 
ወደ ሀገር ውስጥ ለማስገባት በቂ የሆነ ዝግጅት 
አለመኖሩና የውጪ ምንዛሪ እጥረት መኖሩ ችግሩን 
በዘላቂነት ለመፍታት አስቸጋሪ አድርጎታል ያሉት 
ሚኒስትር ዴኤታው፤ ችግሩን ለመፍታት የጤናውን 
ሥርዓት የማዘመን፤ ስትራቴጂና ፖሊሲ የመንድፍና 
የግሉን ዘርፍ የማበረታታት ሥራ እየተሠራ ነው ሲሉ 
ገልጸዋል።

ለሕክምና የሚያገለግሉ ግብዓቶችን እጥረት 

ለመፍታት የግሉን ዘርፍ በማበረታታት በማኅበረሰቡ 
ጤና ላይ ያላቸውን ሚና እንዲወጣ የማድረግ 
ሥራም እየተሠራ ነው ሲሉ አብራርተዋል፡፡

የመድኃኒትና የሕክምና ግብዓት አቅርቦት ምርት 
ብቻውን የሚያድግ አይደለም ያሉት ዶክተር አየለ፤ 
የመድኃኒትና የሕክምና ግብዓት የምርትና አቅርቦት 
ከሀገሪቱ እድገት ጋር የሚድግ ነው ብለዋል፡፡

“ከውጪ በማምጣት ሥራ ላይ የሚውሉ 
የሕክምና ግብዓቶች የሀገሪቱን ችግር ሙሉ ለሙሉ 
አይፈቱም፤ ለመፍታት የሚያስችሉ ቢሆንም እንኳ 
ዘላቂነታቸው አስቸጋሪ ነው፤ ምክንያቱም የጥገናና 
የባለሙያ አቅርቦት ችግር አለ፤ ችግሩን ለመፍታት 
የሕክምና ግብዓቶችን በሀገር ውስጥ መፍጠርና 
ማምርት ያስፈልጋል” ሲሉም ጠቁመዋል፡፡

በጤናው ዘርፍ ላይ መድኃኒት ማምረት እንዳለ 
ሆኖ የማቅረብ ሰንሰለቱ ተገልጋዩ ድረስ የተዘረጋ 
ሊሆን ይገባል፤ ለማድረግም እየተሠራ ነው ሲሉ 
ገልጸዋል፡፡

በጤናው ዘርፍ ላይ  የሚስተዋሉ ችግሮችን 
ለመፍታትና ጥራት ያለው አገልግሎት ለመስጠት 
በትኩረት እየተሠራ ነው ሲሉ አመላክተዋል፡፡

አስፈላጊ መድኃኒቶች ጥቅም ላይ ሳይውሉ 
በአንጻሩ ተፈላጊ ያልሆኑ መድኃኒቶች በሀገር 
ውስጥ በሚገቡበት ወቅት የመድኃኒት ብክነት 
እንደሚከሰት ተጠቁሟል። 

ዮርዳኖስ ፍቅሩ

አዲስ አበባ:- በጤናው መስክ ልምድ ያካበቱ አንድ 
ሺህ ባለሙያዎች የሚሳተፉበትን ጉባዔ ሊያካሂድ 
መሆኑን የኢትዮጵያ ጤና አጠባበቅ ማኅበር አስታወቀ።

የማኅበሩ ፕሬዚዳንት ዓለማየሁ መኮንን (ዶ/ር) 
ሰሞኑን በሰጡት መግለጫ እንዳስታወቁት፣ ከመጋቢት 8 
እስከ 10 ቀን 2016 ዓ.ም ድረስ ለ35ተኛ ጊዜ የሚያካሄደው 
ጉባዔ “ሁሉን አቀፍ የጤና ሽፋን”  የሚል መሪ ሐሳብ ላይ 
ትኩረቱን ያደርጋል፡፡

ከጉባኤው ጎን ለጎን የጤና ሽፋን ማሳደግን ማዕከል 
ያደረጉ የትኩረት አቅጣጫዎች ላይም የፓናል ውይይትም 
እንደሚካሄድ ተናግረዋል።

ማኅበሩ በየዓመቱ የሚያከናውነው ሳይንሳዊ መድረክ 
የጋራና ወቅታዊ ጉዳዮች ላይ ትኩረት በማድረግ አዳዲስ 
የጥናት ግኝቶችን ለሌሎች ለማካፈል እንዲሁም በዘርፉ 
የተፈጠሩ መልካም አጋጣሚዎችን ለማጎልበት ዕድል 
የሚፈጥር ነው ብለዋል፡፡

ማኅበሩ ከዘጠኝ ሺህ በላይ በልዩ ልዩ የጤና ዘርፍ 
ላይ የተሠማሩ አባላትን የያዘ መሆኑን አመላክተው፤ 
መንግሥታዊና  መንግሥታዊ ካልሆኑ ድርጅቶች ጋር 
በቅርበት እየሠራ መሆኑን ጠቁመዋል። 

ለሦስት ቀናት በሚቆየው ጉባዔ ከሁሉም ክልሎች 
የተውጣጡ በርካታ ባለሙያዎች የጥናት ውጤቶቻቸውን 
እንደሚያቀርቡ ገልጸው፤ ማኅበሩ በሀገሪቷ የጤና 
አገልግሎት ጥራት መሻሻል ብሎም የጤና ልማት ላይም 
ከፍተኛ አስተዋፅዖ እያበረከተ እንደሚገኝ ተናግረዋል። 

ማኅበሩ የምርምር ተግባራትን ለማስፋፋት የሚያግዙ 
በርካታ የጥናት ውጤቶችን በማቅረብ ተሳትፎውን 
እያሳደገ በመምጣቱ በርካታ ተመራማሪዎችን እያፈራ 
መሆኑን አስረድተዋል። 

ዶክተር ዓለማየሁ እንዳመላከቱት፤ በምርምርና 
በጤና አገልግሎት ዘርፍ የላቀ አገልግሎት ላበረከቱ 
ባለሙያዎችም ማኅበሩ በየጊዜው ሽልማት በመስጠት 

አንድ ሺህ የጤና 
ባለሙያዎችን የሚያሳትፍ 

ጉባዔ ሊካሄድ ነው

ለዘርፉ ዕድገት ወሳኝ ሚና የሚጫወቱ አካላትን 
እያበረታታ ይገኛል፡፡

ከጤና ሚኒስቴር፣ ከክልል ጤና ቢሮዎች፣ ከከፍተኛ 
የትምህርት ተቋማትና ከሌሎች አጋር ድርጅቶች ጋር 
በመተባበር  ማኅበሩ  በርካታ ተግባራትን እያከናወነ 
ይገኛል ብለዋል፡፡

ፕሬዚዳንቱ እንደገለጹት፣ መንግሥት በሁለተኛው 
የአምስት ዓመት የጤና ዘርፍ ትራንስፎርሜሽን እቅድና 
የጤናው ዘርፍ የመካከለኛ ጊዜ የኢንቨስትመንት ዕቅድ 
ለማሳካት እየተንቀሳቀሰ ይገኛል፡፡

ከዕቅዱ ግቦች መካከል ደግሞ አንዱ የጤናው 
አገልግሎት ለሁሉም ማኅበረሰብ በፍትሐዊነት ማዳረስ 
ነው ያሉት ፕሬዚዳንቱ ፤ ጉባዔው ለዕቅዱ ትግበራ ወሳኝ 
ግብዓት ይገኝበታል የሚገኝበት መሆኑን አመላክተዋል። 

ማኅበሩ የአፍሪካ የጤና አጠባበቅ ማኅበራት 
ፌዴሬሽን ሴክሪተሪያት በመሆን እያገለገለ ሲሆን፤ 
የማኅበሩ ፕሬዚዳንትም የፌዴሬሽኑ ዋና ፀሐፊ ሆነው 
እያገለገሉ እንደሚገኝ በመግለጫው ተመላክቷል፡፡

ዳግማዊት ግርማ 

አዲስ አበባ፦ የመልቲሞዳል ትራንስፖርት 
አገልግሎት ለግሉ ዘርፍ ክፍት መደረጉ በዘርፉን 
የተቀላጠፈ አገልግሎት ለመስጠት እንደሚረዳ 
የትራንስፖርትና ሎጂስቲክ ሚኒስቴር አስታወቀ።

የመልቲሞዳል ትራንስፖርት ለግሉ ዘርፍ ክፍት 
መደረጉን ተከትሎ ሦስት ኦፕሬተሮችን ትናንት በይፋ 
ፈቃድ አግኝተዋል።  

በወቅቱ ንግግር ያደረጉት የትራንስፖርትና ሎጂስቲክ 
ሚኒስትሩ ዓለሙ ስሜ (ዶ/ር) እንዳሉት፤ ላለፉት 
ዓመታት በኢትዮጵያ ባሕር ትራንስፖርትና ሎጂስቲክ 
በብቸኝነት ተይዞ የነበረው የመልቲሞዳል ትራንስፖርትን 
ለግሉ ዘርፍ ክፍት መደረግ አገልግሎቱን ለማቀላጠፍ 
ያስችላል።

መልቲ ሞዳል ትራንስፖርት የአንድን ሀገር የገቢና 
ወጪ ንግድ እንቅስቃሴ ከመነሻ ሀገር እስከ መዳረሻው 
በአንድ ሰነድ የተለያዩ የትራንስፖርት አይነቶችን 
በመጠቀም የሚሰጥ አገልግሎት መሆኑን ጠቅሰዋል፡፡ 
ከዚህ ቀደም የግል ድርጅቶች የሎጂስቲክስ አገልግሎት 
እንዲሰጡ የሚፈቅድ አሠራር እንዳልነበር አስታውሰዋል።

ይህን ክፍተት በመረዳትም አሳታፊ መመሪያ 
መዘጋጀቱን  ያመላከቱት ሚኒስትሩ፤ መመሪያውን 
መሠረት በማድረግም ለግል ትራንስፖርት ሰጪ ድርጅቶች 
ፈቃድ መሰጠት እንዲጀመር መደረጉን አስረድተዋል። 
ወደ ዘርፉ የተቀላቀሉ አካላትንም ኢትዮጵያን 
በትራንስፖርት አገልግሎት ከአፍሪካ ተወዳዳሪ ለማድረግ 
ጠንክረው መሥራት እንዳለባቸው ጠቁመዋል፡፡

የኢትዮጵያን ሎጂስቲክስ አገልግሎት ተወዳዳሪ 
ለማድረግ የግሉ ዘርፍ ድርሻ ከፍተኛ ነው ያሉት ሚኒስትሩ፤ 
የመወዳደሪያ መስፈርቱን ላሟሉ ሦስት ድርጅቶች 
እውቅናቸውን የሚመጥን ሥራ እንደሚጠበቅባቸውና 
ኃላፊነታቸውን በአግባቡ መወጣት እንዳለባቸው 
አሳስበዋል።

የመልቲሞዳል ትራንስፖርት ለግሉ ዘርፍ 
ክፍት መደረጉ የተቀላጠፈ አገልግሎት 

ለመስጠት ይረዳል

የኢትዮጵያ ማሪታይም ባለሥልጣን ዋና ዳይሬክተር 
አብዱልበር ሸምሱ (ኢ/ር) በበኩላቸው፤ ዘርፉ ላይ የግል 
ተቋማትን ተሳታፊ ማድረግ የመልቲሞዳል ትራንስፖርት 
አገልግሎትን ቀልጣፋና ውጤታማ ያደርጋል። ዘርፉን 
ለግል አገልግሎት ሰጪ ተቋማት ክፍት ማድረግ 
ዘርፈ ብዙ ጠቀሜታ አለው፡፡ ከፋይዳዎቹ መካከልም 
ኢትዮጵያ ለዘርፉ የምታወጣውን ዓመታዊ የሃያ ሚሊዮን 
ዶላር ወጪ ማዳን ያስችላል፡፡  

የመልቲሞዳል ትራንስፖርት ለመስጠት መስፈርቱን 
ያሟሉ ሦስት ተቋማት ማለትም ፓናፍሪክ ግሎባል 
ኃላፊነቱ የተወሰነ የግል ማኅበር፣ ጥቁር ዓባይ ኃላፊነቱ 
የተወሰነ የግል ማኅበር እንዲሁም ኮስሞስ መልቲሞዳል 
ሼር ካምፓኒ ወደ ዘርፉ መቀላቀል የቻሉ የግል ተቋማት 
ሆነዋል።

ዓለሙ ስሜ (ዶ/ር)

ዓለማየሁ መኮንን (ዶ/ር)

ዜና

ሳሙኤል ወንደሰን 

አዲስ አበባ፦ የዓለም ባንክ የኢትዮጵያ መንግሥት 
የሚያከናውናቸውን ሰው ተኮር ሥራዎች ለመደገፍና 
ለማስተዋወቅ ዝግጁ መሆኑን የባንኩ ዋና ዳይሬክተር 
ፍሎሪበርት ንጋሩኩ (ዶ/ር) አስታወቁ። 

የባንኩ ዋና ዳይሬክተር የከተሞች ልማታዊ ሴፍቲኔትና 
ሥራ ፕሮግራም ያለበት ደረጃን በትናንትናው ዕለት በአዲስ 
አበባ ተዘዋውረው ተመልክተዋል። 

በወቅቱ ፍሎሪበርት ንጋሩኩ (ዶ/ር) እንደተናገሩት፤ 
የከተሞች ልማታዊ ሴፍቲኔት እና ሥራ ፕሮግራም በምን ደረጃ 
ላይ እንደሚገኝ እና ድጋፉ በምን መልኩ ተግባራዊ እየተደረገ 
መሆኑን ተገምግሟል። 

የዓለም ባንክ በኢትዮጵያ የሚያደርገው ድጋፍ ውጤታማ 
መሆኑን ተመልክተናል ያሉት ዋና ዳይሬክተሩ፤ የዓለም ባንክ 
በኢትዮጵያ የሚያደርገው ድጋፍ ውጤታማነቱ በተግባር 

ተረጋግጧል ሲሉ አስረድተዋል።
ውጤቱ ለሌሎች ተጨማሪ ሥራዎች የሚያነሳሳ በመሆኑ 

የኢትዮጵያ መንግሥት የሚያከናውናቸውን ሰው ተኮር ሥራዎች 
ለመደገፍና ለማስተዋወቅ ዝግጁ ነን ብለዋል። 

የዓለም ባንክ ድህነትን ለመቀነስ ሰፊ ሥራዎችን እየሠራ 
መሆኑን አንስተው፤ ከዚህም ውስጥ አንዱ በኢትዮጵያ 
የሚያደርገው ድጋፍ ተጠቃሽ መሆኑንና ድጋፉ የነዋሪዎችን 
ሕይወት በማሻሻል የቁጠባ ባሕልን እንዲያዳብሩ ማስቻሉን 
አመላክተዋል። 

የከተማና መሠረተ ልማት ሚኒስቴር ሚኒስትር ወይዘሮ 
ጫልቱ ሳኒ በበኩላቸው፤ የከተሞች ልማታዊ ሴፍቲኔትና ሥራ 
ፕሮግራም ዜጎችን በገንዘብ ከመደገፍ ባለፈ ዕውቀትና ሙያ 
እንዲኖራቸው ማገዙን አስረድተዋል።

ፕሮግራሙ አዲስ አበባን ጨምሮ በ88 የኢትዮጵያ ከተሞች 
ላይ ተግባራዊ እየተደረገ ነው ያሉት ሚኒስትሯ፤ የፕሮግራሙ 
ተጠቃሚዎች ትናንት ለልመና የተዳረጉ፣ ዛሬ ደግሞ ድጋፍና 

ሥልጠና ተሰጥቷቸው ማምረት የጀመሩ ናቸው ብለዋል።  
ምርቶቹ የከተማ ግብርና ውጤቶች፣ የእጅ ሥራዎች፣ 

የእንጨት ሥራና የሳሙና ውጤቶች መሆናቸውን ጠቁመው፤ 
ይህም ከተሞች የምግብ ዋስትናን እንዲያረጋግጡ፣ ዜጎች 
ተመጣጣኝ ምግብ እንዲያገኙና ተጨማሪ ገቢ እንዲያገኙ 
በማስቻል ትልቅ አቅም መፍጠሩን ገልጸዋል።

እንደ ሚኒስትሯ ገለፃ፤ በተለይ ፕሮግራሙ ከድህነት ወለል 
በታች ይኖሩ የነበሩ የከተማ ነዋሪዎችን ተጠቃሚ አድርጓል። 
ሥራው ውጤታማ እንዲሆን በከተማና መሠተ ልማት 
ሚኒስቴር፣ በከተማ አስተዳደር፣ በዓለም ባንክ እና በሌሎች 
በሦስተኛ አካል ቁጥጥር ይደረጋል። 

በዚህም የእያንዳንዱ የፕሮግራሙ ተጠቃሚ ሕይወት 
ላይ የመጣው ለውጥ እንደሚገመገም አመላክተው፤ 
የፕሮግራሙ ውጤታማነት በየጊዜው እየተሻሻለ እንዲመጣ 
ዘንድሮ ተደራሽነት ላይ በትኩረት በማድረግ ሁለተኛውን ዙር 
ለመጀመር ጥረት እየተደረገ ይገኛል ብለዋል።

”የዓለም ባንክ መንግሥት የሚያከናውናቸውን ሰው ተኮር 
ሥራዎች  ለመደገፍና ለማስተዋወቅ ዝግጁ ነው‘

- ፍሎሪበርት ንጋሩኩ (ዶ/ር)
  የዓለም ባንክ ዋና ዳይሬክተር

ፓኪስታን 
ከኢትዮጵያ ጋር ...
ከ1ኛ ገጽ የዞረ

መፈራረሟን አስታውሰው፤ የኢትዮጵያ ኢኮኖሚያዊ 
እድገት እንዲያቆረቁዝና በዲፕሎማሲው መስክ ያላትን 
ተደማጭነትና ተፅዕኖ ፈጣሪነት ለማሳጣት አንዳንድ ሀገራት 
እንደሚቃወሟት ያስረዳሉ፡፡

ኢትዮጵያ የባሕር በር ተጠቃሚ እንዳትሆን የአንዳንድ 
ሀገራት ተቃውሞ ዋና ምክንያት በአካባቢው የበላይ ሆኖ 
ለመታየት እና የራሳቸውን ጥቅም ለማስከበር መሆኑን ይገልጻሉ።

ኢትዮጵያ የባሕር በር ልጠቀም ብላ መጠየቋ እንደወንጀል 
መታየት የለበትም የሚሉት ዶክተር ተስፋዬ፤ ኢትዮጵያ ለባሕር 
በር ካላት ቅርበትና የሕዝብ ብዛት አንጻር የማግኘትና የመጠቀም 
መብት አላት ይላሉ፡፡

ሶማሌ ላንድ ከተለያዩ ሀገሮች ጋር የተለያዩ ስምምነቶችን 
መፈራረሟን ገልጸው፤ ኢትዮጵያ ከሶማሌ ላንድ ጋር 
የተፈራረመችው ስምምነት እንደ  ስህተት ተደርጎ ተወስዶ 
ሊራገብ አይገባም ይላሉ፡፡ 

ከሚቃወሙት ሀገራት ግብፅን ለአብነት ያነሱት ዶክተር 
ተስፋዬ፤ ግብፅ በህዳሴ ግድቡ ዙሪያ ካላት ኩርፊያ የተነሳና  
ኢትዮጵያ በቀይ ባሕርና በባሕረ ሰላጤው አካባቢ ከተገኘች 
በአካባቢው የሚኖራትን ተፅዕኖ ያሳጣኛል በሚል ስጋት መሆኑን 
ያስረዳሉ፡፡

ግብፅ የተለያዩ ደጋፊ ሀገራትን በማሰባሰብ ኢትዮጵያን 
ወዳጅ ሀገር እንዳይኖራት የማድረግ፣ ሀገሪቱ አለመረጋጋት 
ውስጥ ገብታ የዓባይ ግድብ ሥራ ላይ እንዳይውል፣ 
የተለያዩ ስምምነቶችንና ድጋፍ እንዳታገኝ ለማድረግ አስባ 
እንደምትቃወም ያብራራሉ፡፡

ሀገራት በአካባቢያቸው የሚገኙ ባሕር በሮችን 
በጋራ በመጠቀም ኢኮኖሚያዊ፣ ፖለቲካዊና ማኅበራዊ 
መስተጋብሮቻቸውን በማጠናከር የቀጣናቸውን ሠላም 
ማረጋገጥና ዘላቂ ማድረግ ይችላሉ ይላሉ።

አንድ የባሕር በር አልባ ሀገር የባሕር በር ተጠቃሚ ለመሆን 

ከኢትዮ- ሶማሊላንድ ስምምነት...
ከ1ኛ ገጽ የዞረ “ሰጥቶ የመቀበል መርሕ”ን መተግበር እንደሚገባ ጠቅሰው፤ 

የባሕር በር ያላቸው ሀገራትም የጋራ ተጠቃሚነታቸውን 
ለማረጋገጥ ዝግጁ መሆን እንደሚጠበቅባቸው ይገልጻሉ፡፡

አንዳንድ ኃያላን ሀገራት ብዙ ሺህ ኪሎ ሜትር ተጉዘው 
ባሕር በር ተጠቃሚነታቸውን ለማረጋገጥ የሚረባረቡት የባሕር 
በር ፖለቲካዊና ኢኮኖሚያዊ ጠቀሜታውን በመረዳት እንደሆነ 
ገልጸው፤ ኢትዮጵያም የባሕር በር ለመጠቀም የምታደርገው 
ጥረት አጠናክራ መቀጠል አለባት ይላሉ፡፡ 

ኢትዮጵያ በዲፕሎማሲ ሥራዋ ጠንከር በማለት ስምምነቱን 
በአሉታዊ መልኩ ለተረዱ አካላት የማንንም ጥቅም የማይነካ 
እና የጋራ ተጠቃሚነትን መርሕ ያደረገ መሆኑን ማሳወቅ 
ከምሑራንና ከዲፕሎማቶች ይጠበቃል ሲሉ ያስረዳሉ፡፡

ኢትዮጵያ የባሕር በር የማግኘትና የመጠቀም ፍላጎቷን 
እስከምታሳካ ድረስ አጀንዳ ሆኖ ሊቀጥል እንደሚገባ እና 
ከሶማሊላንድ ጋር የተጀመረውን ስምምነት በቀጣይ ከሱዳን እና 
ኤርትራም ጋር ማድረግ ይገባል ይላሉ፡፡

የፖለቲካል ሳይንስ መምህር ሙሉጌታ ደበበ (ዶ/ር) 
በበኩላቸው፤ ሶማሊላንድ ከተለያዩ ሀገራት ጋር የተለያዩ 
ስምምነቶችን አድርጋለች፡፡ ከኢትዮጵያ ጋር ስምምነት ስታደርግ 
አንዳንድ ሀገራት የሚቃወሙት ኢትዮጵያን ወደኋላ በማስቀረት 
የራሳቸውን ጥቅም ለማስከበር በማሰብ ነው ይላሉ፡፡

ከሚቃወሙት ሀገራት መካከል አንዷ ግብፅ መሆኗን 
ገልጸው፤ ኢትዮጵያ የባሕር በር የምታገኝ ከሆነ ተደማጭነቷና 
ኢኮኖሚያዊ እድገቷ ይጨምራል በሚል መሆኑን ያስረዳሉ፡፡

 የኢትዮጵያ ሥነ ምድራዊ አቀማመጥ የብዙ ሀገራት ፍላጎት 
ያለበት ነው የሚሉት ዶክተር ሙሉጌታ፤ ግብፅም በዓባይ ወንዝ 
ምክንያት ኢትዮጵያን ከዓለም የኢኮኖሚ መድረክ ለማውጣት 
የምትጥር ሀገር ብትሆንም የትኛውንም ዓይነት ሴራ ቢሠሩ 
አይሳካላቸውም ይላሉ፡፡ 

የባሕር በር የሕልውና ጉዳይ በመሆኑ ለውጭ ጉዳይ 
ሚኒስቴርና ለከፍተኛ የሥራ ኃላፊዎች ብቻ የሚተው ጉዳይ 
ሳይሆን ሁሉም ድጋፍ ሊያደረጉ እንደሚገባ ይገልጻሉ፡፡

ኢትዮጵያ የበርካታ ሀገር አቋራጭ ወንዞች ባለቤት 
በመሆኗ በርካታ ሀገራትን እየመገበች ሲሆን፤ እሷም በሰጥቶ 
መቀበል መርሕ የትኛውንም ጥቅም የማግኘት መብት እንዳላት 
ይናገራሉ፡፡

ሀገራት በቀጣናቸው የሚገኝን ባሕር በር በጋራ ሲጠቀሙ 
አብሮነት፣ ሠላምና በጋራ የመልማት ዕድሎች ይሰፋሉ፡፡ ይህም 
ሀገራቱ በጋራ እንዲቆሙ በማድረግ በዓለም አቀፍ መድረክ 
ተሰሚነታቸው እንዲጨምር ያደርጋል ሲሉ ይገልጻሉ ።

በካናዳ የኢትዮጵያ አምባሳደር ፍጹም አረጋ በበኩላቸው፤ 
የኢትዮጵያና ሶማሊላንድ የባሕር በር ስምምነት የጋራ 
ተጠቃሚነትን መርሕ ያደረገ መሆኑን ባለመረዳት አንዳንድ 
ሀገራት እየተቃወሙ ይገኛል፡፡ ተቃውሟቸውም ጥቅማችን 
ይነካብናል በሚልና በአካባቢው የበላይ ሆኖ ለመታየት 
ከመፈለግ የመነጨ መሆኑን ያስረዳሉ፡፡ 

ጥቅማቸውን ሳይነካባቸውና ጉዳዩ ሳይመለከታቸው 
ኢትዮጵያን እስከማውገዝ የደረሱ አንዳንድ ሀገራት የሚሰጡት 
ነቀፋ ተቀባይነት እንደማይኖረው ይናገራሉ፡፡

ኢትዮጵያ የምታደርጋቸው ማንኛውም ዓይነት ስምምነቶች 
የጋራ ተጠቃሚነትን መርሕ ያደረጉ መሆናቸውን በሁለትዮሽና 
በሌሎች የዲፕሎማሲ አማራጮች የማስረዳት ሥራ እየተከናወነ 
መሆኑን አንስተዋል፡፡

ለቀጣናው በማሰብ ሳይሆን ለራሳቸው ተጠቃሚነት 
ከመጨነቅ ስምምነቱን እያወገዙ የሚገኙ አካላትን ኢትዮጵያ 
በሰከነ ዲፕሎማሲያዊ መንገድ እያስረዳች ነው ይላሉ፡፡

ኢትዮጵያ በሰጥቶ መቀበል መርሕ የምታምን ሀገር ናት 
ያሉት አምባሳደር ፍጹም፤ ለቀጣናው ትስስር እያበረከተች 
ካለው አስተዋፅዖ በተጨማሪም ለጎረቤት ሀገራት ጋር ጠንካራ 
የኢኮኖሚና ማኅበራዊ ትስስር መፍጠሯንም ይናገራሉ፡፡

ኢትዮጵያ ከሶማሊላንድ ጋር ያደረገችው የወደብ ስምምነት 
ከጎረቤት ሀገራት ጋር በጋራ ለማደግ፣ በመሠረተ ልማትና 
በንግድ የበለጠ ለመተሳሰር ለምታደርግው ጥረት አንዱ ማሳያ 
መሆኑንም አምባሳደር ፍጹም ገልጸዋል፡፡

ብለዋል አምባሳደር ሚያን አቲፍ፡፡ 
በሁለቱ ሀገራት መካከል የንግድ ልውውጡ 

እንዲጠናከር፣ በቱሪዝም ዘርፍ ፓኪስታኖች ወደ 
ኢትዮጵያ መጥተው እንዲጎበኙ ለማድረግ ውይይት 
መደረጉንም አንስተዋል፡፡  

ኢትዮጵያ በፓኪስታን ኤምባሲዋን ከከፈተች 
ከሁለት ዓመት ወዲህ በሀገራቱ መካከል የነቃ 
ተሳትፎ እንዲደረግ አስተዋፅዖ ማበርከቱን ጠቁመው፤  
የሕዝብ ለሕዝብ ግንኙነቱ እንዲጠናከር ማገዙንም 
አመላክተዋል።     

የሀገራቱን የሁለትዮሽ ግንኙነት ለማሳደግ 
በሚደረገው ሂደት በምክር ቤት አባላት መካከል 
የተጀመረው ግንኙነት ቁልፍ ተግባር ተደርጎ 
የሚወሰድ መሆኑንም ነው የጠቆሙት፡፡ የኢትዮጵያ 
አየር መንገድም በሳምንት አራት ጊዜ ወደ ፓኪስታን 
በረራዎች እንዳሉትም አስታውሰዋል፡፡  

በምክር ቤቱ የውጭ ግንኙነትና የሠላም ጉዳዮች 
ቋሚ ኮሚቴ ሰብሳቢ ዲማ ነገዎ (ዶ/ር)፤ በበኩላቸው፤ 
ሀገራቱ ረጅም ጊዜ የቆየ ግንኙነት ያላቸው መሆኑን 
አስታውሰዋል፡፡ 

ኢትዮጵያ ከሁለት ዓመት በፊት በፓኪስታን 
ኤምባሲ ስላልነበራት የሁለቱን ሀገራት የሚመለከቱ 
ሥራዎች ሲተገበር የቆየው ከሌላ አገራት ከተወከሉ 
አምባሳደሮች እንደነበር አስታውቀዋል።  

ካለፉት ሁለት ዓመታት ወዲህ የኢትዮጵያ 
ኤምባሲ በፓኪስታን ተከፍቶ አምባሳደርም ተወክሎ 
ሥራዎች በትኩረት እየተሠሩ መሆናቸውንም 
ጠቁመዋል፡፡  

ፓኪስታን ጠንካራ ከሚባሉ የእስያ ሀገራት 
ትመደባለች፣ በኢትዮጵያም ኤምባሲ ከከፈተች 
ቆይታለች፤ ከእንዲህ አይነት ሀገር ጋር ጥሩ ግንኙነት 
መፍጠር አስፈላጊ ነው፤ ግንኙነት እየተጠናከር 
እንዲሄድ ስምምነት ላይ ደርሰናል ብለዋል፡፡ 

በንግድ ልውውጥ ግንኙነት አለን ያሉት ዲማ 
ነገዎ (ዶ/ር)፤ ኢትዮጵያ የምትገዛቸው የኢንዱስትሪ 
ግብዓቶች አሉ፣ ኢትዮጵያም ወደ ፓኪስታን ገበያ 
የምታስገባቸው ምርቶች አሉ በዚህ ላይ ትብብራችን 
ይጠናከራል ሲሉ ተናግረዋል።

1960ዎቹም የኢትዮጵያ አየር መንገድ ወደ 
ፓኪስታን ይበር እንደነበር አስታውሰው፤ በመሐል 
መቆራረጥ ቢኖርም አሁንም ቀጥሎ በቋሚነት 
በሳምንት አራት ጊዜ ወደ ፓኪስታን በረራ 
እንደሚያደርግ ጠቁመዋል፡፡ ሙሉ ሰዎችን አሳፍሮ 
በረራ እንደሚያደርግና ትግበራውም የሀገራቱ ግንኙነት 
መጠናከሩን የሚያሳይ መሆኑንም ነው የገለጹት፡፡ 

እንደርሳቸው ማብራሪያ፤ የፓኪስታን ቱሪስቶች 
ኢትዮጵያን ቢጎበኙ መልካም እንደሚሆን በመነጋገር 
ስምምነት ላይ ደርሰናል፣ በሁለቱ ምክር ቤቶች መካከል 
ያለው ግንኙነት እንዲጠናከር እና የልምድ ልውውጥ 
ለማድረግ ውይይት ተደርጓል፡፡ 

የምክር ቤቱ አፈ ጉባኤ አቶ ታገሰ ጫፎ ፓኪስታንን 
እንዲጎበኙ የልዑካን ቡድኑ ጥሪ አቅርቧል፡፡ 

ሰሞኑን በዓድዋ ድል መታሰቢያ ለግብርና ሚኒስቴር 
/በስንዴ ልማት ፕሮግራም/ ፣ ለኢትዮጵያ አየር መንገድ፣ 
ለኢትዮጵያ ፖስታ አገልግሎት ድርጅት፣ ለኢትዮ 
ቴሌኮም እና ለታላቁ የኢትዮጵያ ህዳሴ ግድብ ፕሮጀክት 
‘የኢትዮጵያ ተቋማት ስኬት ሽልማትን’ ማበርከታቸው 
የሚታወስ ነው።

የኢትዮጵያ አየር መንገድ ግሩፕ ዋና ሥራ አስፈጻሚ 
መስፍን ጣሰው፤ የስኬት ሽልማቱ ተቋማት በተለያየ 
መስክ ያላቸውን አቅም አጠንክረው እንዲወጡ 
የሚያስችል ጤናማ ፉክክርን ይፈጥራል ብለዋል። 

በኢትዮጵያ የሚገኙ ሌሎች ተቋማት እኛም ጠንክረን 
በመሥራት ተሸላሚ መሆን አለብን የሚል መንፈስን 
እንዲያድርባቸው የሚያደርግ መሆኑን አስረድተዋል። 

በጠንካራ ሠራተኞቹ አማካኝነት የተገኘው 

ዕውቅናው ይበልጥ እንዲሠሩ የሚያነሳሳና ለሌሎች 
ተቋማትም አርዓያ የሚሆን ነው ያሉት አቶ መስፍን፤ 
አየር መንገዱ በአፍሪካ ቀዳሚ ከመሆኑ ባለፈ በዓለም ላይ 
ያለውን ተወዳዳሪነቱን በማሳደግ የሚያከናውናቸውን 
ሥራዎች አጠናክሮ እንደሚቀጥል ተናግረዋል።   

የግዙፍ የመንገደኞች ማስተናገጃ፣ ሰፊ የአውሮፕላን 
ጥገናና ምግብ ማዘጋጃዎች እንዲሁም ዘመናዊ 
አውሮፕላኖች ያሉት አየር መንገዱ በዓለም ዙሪያ ከ134 
በላይ እንዳሉት መዳረሻዎች እንዳሉት አስረድተው፤ 
ሽልማቱ ለተቋሙ ስኬት ቀን ከሌት ለሚሠሩ ሠራተኞች 
ከፍተኛ ሞራል የሚሰጥ መሆኑን አመላክተዋል። 

የኢትዮ-ቴሌኮም ዋና ሥራ አስፈጻሚ ፍሬሕይወት 
ታምሩ በበኩላቸው፤ ሽልማቱ ተቋሙ ላስመዘገባቸው 
ዘርፈ ብዙ ስኬቶች ዕውቅና የሰጠ ከመሆኑም ባለፈ 
በቀጣይ በአሕጉርና በዓለም አቀፍ ደረጃ ተወዳዳሪ 
የሚሆኑ ተቋማትን ለማፍራት ለሚደረገው ጥረት አርዓያ 

የሚሆን ነው ብለዋል።
እንደሀገር በቴሌኮም ዘርፉ ለደንበኞቹ የተሻለ 

አገልግሎት በመስጠትና የተለያዩ ቴክኖሎጂዎችን 
ተግባራዊ በማድረግ አበረታች ውጤቶች መገኘታቸውን 
አንስተው፤ በቀጣይ የተሻለ ሥራ ለማከናወን መነሳሳትን 
የሚፈጥር ዕውቅና በመሰጠቱ ደስተኛ መሆናቸውን 
ገልጸዋል።

በቀን አምስት ቢሊዮን ብር የገንዘብ ዝውውር 
የሚደረግበት ቴሌ ብር ከተጀመረ አንስቶ እስካሁን 
አንድ ነጥብ ዘጠኝ  ትሪሊዮን ብር እንደተዘዋወረበት 
አመላክተው፤ ተቋሙ ስኬታማነቱን በማስቀጠል ለሀገር 
የሚበጅ የተሻለ ሥራ ለማከናወን ጥረት እያደረገ መሆኑን 
አመላክተዋል።

ለተሠራው ሥራ ዕውቅና መስጠት ማለት በቀጣይም 
ተጨማሪ ውጤት እንድናስመዘግብ አቅም የሚፈጥር 
ነው ያሉት ዋና ሥራ አስፈጻሚዋ፤ ይህን አርዓያ በመከተል 

በቀጣይ ሌሎች የሀገሪቷ ተቋማት በአፍሪካ ያላቸውን 
ተወዳዳሪነት በማሳደግ ተሸላሚ እንዲሆኑ ያግዛል ሲሉ 
አስረድተዋል። 

ለሚኒስቴሩ የተሰጠው ዕውቅና ለኢትዮጵያውያን 
አርሶአደሮች የተበረከተ ሽልማት ነው ያሉት ደግሞ 
የግብርና ሚኒስትሩ ዶክተር ግርማ አመንቴ ናቸው።

ሽልማቱ ባለፉት ጥቂት ዓመታት በስንዴ ልማት 
የተከናወነው ሥራ ተቋማት እውቅና የሰጠና፤ በሌሎች 
ዘርፎችም ተመሳሳይ ስኬቶችን ለማስመዝገብ 
የሚያነሳሳ መሆኑን አስረድተዋል።

ተቋማት በተቀናጀ ዕቅድና ሥራ ከሀገር አልፎ 
በአሕጉር ደረጃ ተወዳዳሪ መሆን የሚያስችል 
ውጤት ማስመዝገብ ይችላሉ ያሉት ሚኒስትሩ፤ 
ሽልማቱ በተቋማት መካከል ጤናማ ውድድርን 
በመፍጠር ለተሻለ ውጤታማነት የሚያነሳሳ መሆኑን 
አመላክተዋል።

ሽልማቱ የኢትዮጵያ  ተቋማት...
ከ1ኛ ገጽ የዞረ

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

በሀገሪቱ ተቋማት ያስመዘገቡትን ስኬት ትከትሎ እውቅና ሲሰጥ ይስተዋላል፡፡ በገቢ አሰባሰብ፣ ምርትና 
ምርታማነትን በማሳደግ፣ በወጪ ንግድና በመሳሰሉት የታዩ ስኬቶችን ተከትሎ የተሰጡ  እውቅናዎችም 
ይህንኑ ያመለክታሉ፡፡ እውቅናዎቹ በየዘርፎቹ በተከናወኑ ተግባራት  አስተዋጽኦ ያደረጉ አካላትን ከማመስገን 
ጎን ለጎን በቀጣይም ውጤታማ ተግባር እንዲከናወን ኃላፊነት የተሰጠባቸው ናቸው፡፡  

ከትናንት በስቲያም የኢትዮጵያ ተቋማት የስኬት ሽልማት መርሀ ግብር በዓድዋ ሙዚየም ተካሂዷል፡፡ 
በዚህም አምስት ተቋማት  ተሸላሚ ሆነዋል፡፡ ኢትዮ ቴሌኮም፣ ታላቁ የኢትዮጵያ ህዳሴ ግድብ፣ የኢትዮጵያ 
ፖስታ አገልግሎት ድርጅት፣ የኢትዮጵያ አየር መንገድና የግብርና ሚኒስቴር ባከናወኑት ተግባር  ተሸልመዋል፡፡ 

በእርግጥም ተቋማቱ በስኬታማነታቸው ሲጠቀሱ የቆዩ ናቸው፡፡ ተቋማቱ ያስመዘገቧቸው እነዚህ 
ውጤቶች ናቸው ለሽልማት ያበቋቸው፡፡  አሁንም በዚህ መድረክ ላይ ስኬታማ ተግባሮቻቸው ተዘርዝረው 
ቀርበዋል፡፡ ካከናወኗቸው ተጠቃሽ ተግባሮች አኳያ ሽልማቱ ቢያንሳቸው እንጂ የሚበዛባቸው አይደለም፡፡ 

 ሀገርን በዲጂታል ቴክኖሎጂ ማስተሳሰር፣ ተጠቃሽ የስንዴ ልማት ሀገር ማድረግ፣ አፍሪካን በአየር 
ትራንስፖርት ቀዳሚ መሆን ፣ ለሀገርም ለአህጉርም መብራትና ራት ሊሆን የሚችል ግዙፍ የኤሌክትሪክ ኃይል 
ማመንጨት፣ ሀገሪቱን በስንዴ ልማት ተጠቃሽ ሀገር ማድረግ መቻል፣ የተለያዩ ፕሮጀክቶችን በመተግበር 
ከውድቀት ወደ እድገት መገስገስ መቻል ከማሸለምም በላይ ሌላ እውቅና የሚያሳጩ ናቸው፡፡ 

መድረኩ የተቋማቱን ስኬት ደጋግሞ ለመግለጽ የተካሄደም አይደለም፤ ለተቋማቱ እውቅና በመስጠት 
ይበልጥ እንዲሠሩ ለማድረግ፣ ሌሎች ተቋማትም ይህን አርአያነት ያለው ተግባራቸውን ተመልክተው 
ጠንክረው በመሥራት ተጠቃሽ መሆን እንዲችሉ የሚያነሳሳ ነው፡፡ 

በኢትዮጵያ ተቋማት የስኬት ሽልማት መርሀ ግብር የተሰጠው እውቅና ደግሞ ከዚህም የተሻገረና 
ተቋማቱ ከፍተኛ ኃላፊነት እንዲቀበሉ የተደረገበትም ነው፡፡  በሽልማት ሥነሥርዓቱ ላይ የተገኙት  ጠቅላይ 
ሚኒስትር  ዐቢይ አሕመድ (ዶ/ር) ያስገነዘቡትም ይህንኑ ነው። የኢትዮጵያ ተቋማት በአህጉርና ዓለም አቀፍ 
ደረጃ ተወዳዳሪነታቸውን ማሳደግ እንደሚጠበቅባቸው ጠቅላይ ሚኒስትሩ አሳስበዋል፡፡  ተቋማቱ በሀገር 
ደረጃ በስኬታማነታቸው ይታወቃሉ፤ በዚህም እውቅናን ያተረፉ ናቸው፡፡ ይህ እውቅና እንደተጠበቀ ሆኖ 
አህጉራዊና ዓለም አቀፋዊ ተወዳዳሪነት ላይ መሥራት እንደሚያስፈልጋቸው ተመላክቷል፡፡

የኢትዮጵያ አየር መንገድ ከኢትዮጵያም አልፎ በአፍሪካ ቀዳሚ አየር መንገድ መሆኑ ሁሌም ይገለጻል፡፡
በሽልማት ሥነሥርዓቱ ላይ ጠቅላይ ሚኒስትሩ እንዳስገነዘቡት ደግሞ፤ አየር መንገዱ ከአህጉራዊ እውቅናው 
ባሻገር መሥራት ይኖርበታል፡፡  ለእዚህም ተቋሙ ዓለም አቀፍ ተወዳዳሪነቱን ይበልጥ አጠናክሮ መቀጠል 
ይጠበቅበታል፡፡ ኢትዮ ቴሌኮምም እንዲሁ በሀገር ውስጥ ያለውን ስኬት በአህጉር አቀፍ ደረጃም እንዲደግም 
የቤት ሥራ ተሰጥቶታል። ተቋሙ የውጭ ምንዛሬ በማስገኘት እና ሀገሪቱን ከአፍሪካና ከዓለም በማስተሳሰርም 
ይታወቃል፡፡ አሁን ደግሞ ኢንቨስትመንቱን በአህጉር ደረጃ በማስፋፋት ጭምር ተወዳዳሪነቱን ማሳደግ  
ይጠበቅበታል፡፡  

በአጠቃላይ ተወዳዳሪነትን ለማሳደግ ፣ በስኬት ተኩራርቶ ላለመዘናጋት ፣ ሰፋ ወደአለ አካባቢ በመውጣት  
ተወዳዳሪ ሆኖ ስኬታማ ለመሆን መድረኩ ትልቅ መልዕክት ተላልፎበታል፡፡  

ይህን ማድረግ ያለባቸው ደግሞ እነዚህ ተቋማት ብቻ አይደሉም፡፡ ሀገሪቱ በዓለም አቀፍ ደረጃ በንግድና 
በመሳሰሉት ሥራዎች  የሚንቀሳቀሱ በርካታ ተቋማት አሏት፡፡ እነዚህ ተቋማትም ተወዳዳሪነታቸውን ከሀገር 
አልፈው በአህጉርና በዓለም አቀፍ ደረጃ እንዲያሳድጉ መርሀ-ግብሩ አመላክቷል፡፡ 

በሀገሪቱ በዚህ መንገድ መጓዝ ያለባቸው ተቋማት ጥቂት የሚባሉ አይደሉም፡፡ በውጭ ቀጥታ 
ኢንቨስትመንት፣ በወጪ ንግድ፣ በቱሪዝምና በመሳሰሉት ዘርፎች አህጉራዊና ዓለም አቀፍ ተወዳዳሪነት ላይ 
መሥራት ይጠበቅባታል፡፡ ይህ ሽልማት እነዚህ ሁሉ ተቋማት ብዙ መትጋት እንደሚገባቸው  ጠቁሟል፡፡ 

ተቋማት ባስመዘገቡት ስኬት ረክተው እንዳይቆሙም መርሀ-ግብሩ ትምህርት ይሰጣል፡፡ የስኬት ዳር 
እንደሌለው ያስገነዝባል፡፡ በእዚህ የውድድር ዓለም ውስጥ በሀገር አቀፍ ደረጃ ብርቱ ሆኖ መገኘት፣ በአህጉር 
ደረጃም ተጠቃሽ ሆኖ መገኘት የመጨረሻ ስኬት ተደርገው መወሰድ እንደሌለባቸው ተመላክቷል፡፡ 

ከሀገር አልፎ በአህጉር ደረጃ ብርቱ የሆነው የኢትዮጵያ አየር መንገድ ለዓለም አቀፍ ተወዳዳሪነት 
እንዲሠራ፣ በሀገር ደረጃ በቴሌኮም መሠረተ ልማት ማስፋፋትና በዲጂታል ቴክኖሎጂ ተጠቃሹ ኢትዮ 
ቴሌኮም ለአህጉራዊ ውድድር ራሱን እንዲያዘጋጅ መልዕክት ሲተላለፍ ራስን ለበለጠ ውድድርና ስኬት 
ማዘጋጀትን ሁሉም ተቋም እንዲያስበው ተደርጓል፡፡ 

በመርሀ-ግብሩ አምስት ተቋማት ቢሸለሙበትም፣ በመድረኩ የተላለፈው መልዕክት ሁሉም ተቋማት 
በእርካታ ሳይዘናጉ፣ የበለጠ ለመሥራት እንዲነሳሱ የሚያደርግ ነው፡፡ 

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

 ጥያቄ ፦  የሰላም ሚኒስቴር በአዋጅ ከተቋቋመ 
2011 ዓ.ም ጀምሮ  የተለያዩ ሥራዎችን ሲሠራ 
ቆይቷል። በዋናነት ግን በዚህ አምስት የተሠሩ 
ሥራዎችንና ዋና ተልዕኮ በማንሳት ብንጀምር ደስ 
ይለኛል።

አቶ ብናልፍ አንዱዓለም፦ የሰላም ሚኒስቴር 
በአዋጅ ሲቋቋም እንደገና በ2011ዓ.ም የተቋቋመበት አዋጅ 
ከዛ በኋላም 2014/11/63 በሚባለው አዋጅም ሲቋቋም ብዙ 
ዝርዝር ተግባራት ተሰጥተውታል፤ በጣም ሰፊ ነው። ግን 
እነዚህ ነገሮች ተጠቃለው ስታዩ በአራት ዋና ዋና ዘርፎች 
ተጠቃለው ሊታዩ ይችላሉ።

የመጀመሪያው የዘላቂ ሰላም ግንባታ ጉዳይ ነው። 
እንግዲህ ያው እንደሚታወቀው ሰላም በአንድ ጊዜ 
ተገንብቶ የሚቆም ነገር አይደለም፤ ረዥም ጊዜ የሚወስድና 
ተከታታይ ትውልዶችን የሚጠይቅ ጭምር ነው። አንዴ 
ተሰርቶ የሚቆም  አይደለም፤ የሆነ ግጭት ስለቆመ ብቻ 
ሰላም ተረጋግጧል ማለት አይቻልም።  

በተከታታይ ለረዥም ጊዜ ሊሠራ የሚችል እና 
ምናልባትም የዕድሜ ልክ ሥራ ተብሎ ሊወሰድ የሚችል 
ነው። ምክንያቱም ዛሬ ለሰላም መታጣት ምክንያት የሆኑ 
ነገሮች ቢፈቱ እንኳ ነገ ደግሞ ሌላ ነገር ሊያጋጥም ይችላል።፡ 
በዛ ላይ የሰላም ሥራ አንድ ተቋም ወይም የተወሰኑ አካላት 
ብቻ የሚሰሩት አይደለም፤ የብዙ አካላትን ቅንጅትና 
ትብብር የሚጠይቅ ነገር ነው። 

 የሰላም ሥራ የማይገናኝበት ዘርፍ የለም ለምሳሌ፦ 
የኢኮኖሚ ችግር፣ የሥራ አጥነት፣ የሰብዓዊ መብቶች 
አያያዝ፣ የዴሞክራሲ ሥርዓት ግንባታ ወዘተ እያልን በጣም 
ብዙ ነገሮች ሊቆጠሩ ይችላሉ። እነዚህ ነገሮች ይያያዛሉ 
በቀጣይ የአንዱ ጉድለት ሄዶ ሄዶ ለሰላም መታጣት 
ምክንያት ሊሆን ይችላል። ስለዚህ የብዙ አካላት ቅንጅትና 
መናበብ የሚጠይቅ ተግባር በመሆኑ  በሰላም ግንባታ 
ዙሪያ በተለያዩ አካላት የሚሰሩ ሥራዎችን የማስተባበር እና  
የማቀናጀት ተልዕኮን ያጠቃልላል ማለት ነው።

ከዚህ በተጨማሪ የሰላም ግንባታ ሥራ ዓለም አቀፋዊ 
አጀንዳም ነው። በአንድ አካባቢ የሚከሰት የሰላም መታጣት 
ችግር በሌላው አካባቢ በቀጥታም ይሁን በተዘዋዋሪ ተፅዕኖ 
ያሳድራል፤ አሁን የምናያቸው በዓለማችን ላይ የሚካሄዱ 
ጦርነቶች በአንድ ወይም በሌላ መንገድ በሁሉም ሀገሮች 
ላይ ተፅዕኖ እያሳደሩ ነው። ይህንን በአይናችን እያየን 
እየተመለከትን ያለነው ነገር ነው። ስለዚህ እነዚህ  ነገሮች 
ተጠቅልለው ሲታዩ የሰላም ግንባታ ሥራው ዘላቂነት 
ያለውና በየጊዜው ብልጭ ድርግም የሚል ሳይሆን ቢያንስ 
ቀጣይነት ያለው ሰላም ለመገንባት የሚያስችሉ ሥራዎች 
እንዲሰሩ ነው በአዋጅ ተልዕኮ የተሰጠው።

ሁለተኛ ከሀገር ግንባታ ጋር የሚያያዝ ነው። እንግዲህ 
የሀገር ግንባታ ሲባል የሚታወቀው የዚህ ሀገር የሀገረ 
መንግሥት ግንባታ ጅምር ነው ወይም ደግሞ ያልተጠናቀቀ 
ሥራ ነው ተብሎ ይታመናል፤ ይሄ በብዙ ሰው ዘንድ 
የሚታመንበት ጉዳይ ነው። ስለዚህ የሀገረ መንግሥት 
ግንባታው ጠንካራ ሆኖና የተረጋጋ ቅቡልነት ያለው የሀገረ 
መንግሥት ሥርዓት እንዲኖረን እዚህ ላይ ትኩረት ሰጥቶ 
እንዲሰራ ነው። ይህ ብሔራዊ መግባባትንም ያካትታል 
ማለት ነው። ጠንካራ ሀገረ መንግሥት ይኑረን ሲባል 
በመሠረታዊነት ብሔራዊ መግባባት የመፍጠር ጉዳይ ነው። 
በጋራ በምንግባባቸው ጉዳዮች ላይ እንድንግባባ የሚያስችል 
ሥራ መሥራት ነው ሊባል ይችላል ሁለተኛው ተልዕኮ ማለት 
ነው።

ሦስተኛው ተልዕኮ የፌዴራሊዝም ሥርዓቱ ጠንካራና 
እውነተኛ የፌዴራል ሥርዓት በዚህች ሀገር እንዲኖር 
ትኩረት ሰጥቶ እንዲሠራ በተልዕኮው ላይ ተቀምጧል። 
እንግዲህ ይህ ማለት ምንድነው ያው እንደሚታወቀው 
የኛ ሀገር የመንግሥት አወቃቀር ፌዴራላዊ ነው። በዚህ 
የፌዴራላዊ ሥርዓት ውስጥ በዋናነት የፌዴራል ሥርዓት 
የሚታወቅበት ጉዳይ አለ። 

ይህ ፅንሰ ሃሳብ ጀምሮ ዜጎች በተሟላ ሁኔታ 
የፌዴራል አወቃቀር ሥርዓትን እንዲገነዘቡ፤ ለዛም ደግሞ 
ለተግባራዊነቱ እንዲሠሩ ሊያደርግ የሚችል ሥራ እንዲሠራ 
ነው። የመንግሥታት ግንኙነት የሚባለው ለምሳሌ ክልል 
ከክልል ጋር  የሚኖረው ግንኙነት፤ የፌዴራል መንግሥትና 
የክልል መንግሥታት የሚኖራቸው ግንኙነት ሥርዓትን 

የተከተለና በሕግ የሚመራ ሁሉም የየራሳቸውን የቤት ሥራ 
ለይተው ያንን የሚሰሩበት እንዲሁም በትብብር የሚሰራው 
የጋራ እና የተናጥል ሚናቸውን እንዲወጡ የሚያስችላቸው 
ነው።

አራተኛው ግጭት መከላከልና ግጭት ማስተዳደር 
የሚባለው ዘርፍ ነው።  ይህም በሦስት ደረጃዎች ይታያል።  
የመጀመሪያው ግጭትን አስቀድሞ መከላከል ነው። ግጭት 
የመከላከሉ ሥራ ትኩረት ተሰጥቶት ቢሠራም አንዳንዴ 
በሆኑ ምክንያቶች ግጭት ሊፈጠር ይችላል። የትም ሀገር 
እንደሚታየው ማለት ነው። 

ግጭቱ ከፍተኛ ጉዳት ሳያደርስ የጉዳት መጠኑ 
በጣም ሳይሰፋ ቶሎ በቁጥጥር ስር የሚውልበት የግጭት 
አስተዳደር /conflict management/ የሚባል ሥራ አለ።  
ሦስተኛው ከዚሁ ጋር ቀጥሎ የሚመጣው ደግሞ የ conflict 
transformation የሚባለው ነው። ከግጭት በኋላ /post 
conflict /  ያለው። 

 ግጭቱ ከተፈጠረ በኋላ የተለያዩ ጉዳቶች ማስከተሉ 
አይቀርም። ለምሳሌ የዜጎች መፈናቀል፣ ሞት፣ የንብረት 
መውደም የመሳሰሉትን ያስከትላል። ግጭት በባህሪው 
እነዚህን ያስከትላል። በግጭቱ የተጎዱ ዜጎችን፣ መሠረተ  
ልማቶችን መልሶ  መልሶ ማቋቋም /Restore ማድረግ/ አለ። 
ከግጭት በኋላ የሚከናወኑት ሥራዎች ዜጎች ወደቀደመው 
ሰላማቸው፤ አካባቢው ወደቀደመው ሰላሙ እንዲመለስ 
ለማድረግ የሚሠሩ  ናቸው።

 ስለዚህ ይሄ ከግጭት መከላከልና ከግጭት አስተዳደር 
አኳያ በእነዚህ ሦስት ምእራፎች፤ ቅድመ ግጭት፣ በግጭት 
ወቅትና ከግጭት በኋላ በሚባሉት ጉዳዮች ላይ ይሄንን 
ትኩረት አድርጎ እንዲሠራ ነው። በተቋሙ ተልእኮ ላይ 
የተቀመጠው። የሚኒስቴሩ ሥራም ጠቅለል ብሎ ሲታይ 
በእነዚህ አራት ዋና ዋና ዘርፎች ላይ የተመሰረተ ነው ማለት 
ይቻላል። 

ጥያቄ፦ እነዚህ አራት ዋና ዋና ተልእኮዎችን 
ከማስፈፀም ረገድ ባለፉት ዓመታት በተለይም ደግሞ 
ባለፉት ስድስት ወራት የነበረው አፈፃፀም እንዴት 
ይታያል?

አቶ ብናልፍ አንዷለም፡- እንግዲህ ተልእኮዎቹ 
አሁን ያልኳቸው ስለሆኑ እቅዱም ይሄንን መሠረት አድርጎ 
ይዘጋጃል።  በዚህም የአስር ዓመት፣  የአምስት ዓመት 
እና  ዓመታዊ እቅድ አለው። ዋናው የእቅዱ ማጠንጠኛ 
በእነዚህ ላይ ይመሰረታል። እያንዳንዳቸው በውስጣቸው 
ዝርዝር ነገር አላቸው። ያንን መሠረት አድርጎ እቅዱ 
ይወጣል፤ እቅዱን ለመተግበርም ጥረት ይደረጋል። ከዚህ 
አኳያ የመጀመሪያው የሰላም ግንባታ ወይም ደግሞ ዘላቂ 
ሰላም የሚባለውን ለማምጣት ትኩረት ተሰጥቶ የሚሰራው 
አንዱ ሥራ ማህበረሰቡ ላይ የተመሰረተ ነው። መሬት ላይ 
ወርዶ ሕዝቡ ዘንድ የሚሰራው ሥራ የማህበረሰብ ውይይት 
የምንለው  አንዱ ቁልፍ ጉዳይ ነው። 

ባለፉት ስድስት ወራት በሁሉም ክልሎች፣ ኅብረተሰቡ 
በየአካባቢው የሰላም ስጋት ናቸው በሚላቸው ጉዳዮች ላይ 
ተወያይቶ ችግሮቹ ወደ ግጭት፣ ጥፋትና ብጥብጥ ሳይሸጋገሩ 
ባሉበት እንዲቆሙ ሊያደርጉ የሚችሉ እና በመከላከል 
ላይ ትኩረት ለማድረግ የሚያስችሉ ሰፋፊ ውይይቶች 
(Community Dialogues) ተካሂደዋል። በዚህ ረገድ 
ዘጠኝ ሚሊዮን ዜጎች በነዚህ ውይይቶች ላይ ተሳትፈዋል።

ወቅታዊ 

‹‹በአሁኑ ወቅት በበርካታ አካካቢዎች 
አንጻራዊ ሰላም ሰፍኗል››

- አቶ ብናልፍ አንዷለም 
  የሰላም ሚኒስትር 

ሰላም የሁሉም ነገር መሰረት ነው። በተለይም ደግሞ ሀገር ሰላም ሁሉንም የሚነካ እና የሚመለከት 
ነው። የአዲስ ዘመን ዝግጅት ክፍልም  የሰላም ሚኒስትሩ አቶ ብናልፍ አንዷለም ሰጡትን ሰፊ ማብራርያ 
እንደሚከተለው አጠናክሯል፤መልካም ንባብ። 

ፎ
ቶ

:- 
ገባ

ቦ 
ገብ

ሬ

ለተቋማት የበለጠ ኃላፊነትን የሰጠ 
የሽልማት መርሀ ግብር!

ፎ
ቶ

:- 
ገባ

ቦ 
ገብ

ሬ

ወቅታዊ 

ይህ በራሱ በእቅድ ግብ ተቀምጦለት የሚሠራ ነው። ይ።ሥራ 
በየአካባቢው የተለያዩ ችግሮች ሲያጋጥሙ ችግሮቹን 
ለመፍታት የሚደረጉ ውይይቶችን አይጨምርም። ስለዚህ ይህ 
ትልቅና ሰፊ የሚባል ሥራ በየጊዜው ተጠናክሮ እየተሠራ ነው። 
ባለፉት ስድስት ወራት እዚህ ላይ ትኩረት አድርገን ለመሥራት 
ጥረት አድርገናል። ይህን ተከትሎም በተለያዩ አካባቢዎች 
የሚያበረታቱ ውጤቶችም ታይተዋል። 

ሌላው ከትምህርት ተቋማት ጋር የሚከናወነው ሥራ ነው። 
የዘላቂ ሰላም ግንባታ ሥራ የትውልድ ግንባታም ጭምር ነው። 
አብዛኞቹ ሕፃናትና ወጣቶች የሚገኙት በትምህርት ላይ ነው። 
ስለዚህ ከመጀመሪያ ደረጃ ጀምሮ፣ አንዳንድ ጊዜም ከመዋዕለ 
ሕፃናት (KG) ጀምሮ በዚህ ላይ መሠራት አለበት። 

ትውልዱን ከታች ጀምሮ የመገንባት ሥራ በመጀመሪያ፣ 
በሁለተኛ እና በከፍተኛ ትምህርት ደረጃ ትኩረት ሰጥተን 
እየሠራን እንገኛለን። ለምሳሌ ያህል ከትምህርት ሚኒስቴር ጋር 
በመተባበር በሁሉም አካባቢዎች የሰላም ክበባትን (Peace 
Clubs) ለማቋቋም ተሞክሯል። እነዚህ የሰላም ክበባት 
ተማሪዎች ችግሮችን በሰለጠነ መንገድ እንዴት መፍታት 
እንዳለባቸው፣ ልዩነቶችን እንዴት ማቻቻል እንደሚገባቸው 
በጣም ሰፊ ውይይቶችን ያደርጋሉ።    የእኛ ሀገር የሃይማኖት፣ 
የባህል፣ የብሔርና የቋንቋ ብዝኃነት ያለበት ሀገር ነው፤ይህን 
ብዝሃነት  አቻችሎ በማስኬድ ላይ ተሰርቷል።

በተለይ ዩኒቨርሲቲዎች ደግሞ ከተለያዩ ክልሎች የሚመጡ 
ተማሪዎች የሚገናኙባቸው በመሆናቸው እነዚህ ልዩነቶች 
በአግባቡ ሊስተናገዱ ስለሚችሉበት አግባብ ውይይቶችን 
ያደርጋሉ። በዚህም ልዩነትን ለማቻቻልና ችግሮችን በሰለጠነ 
መንገድ በመወያየት ለመፍታት ጥረት እየተደረገ ነው። 
በሁሉም ትምህርት ቤቶች የሰላም ክበባቱ ተቋቁመው ወደ 
ሥራ ገብተዋል።  

ሌላው ጉዳይ በትምህርት ቤቶች ሰላማዊ የመማር 
ማስተማር እንዲኖር የማድረግ ሥራ ነው። ቀደም ባሉት 
ዓመታት ትምህርት ቤቶች ከፍተኛ ሁከት የሚደረግባቸውና 
ዋነኛ የግጭት መቀስቀሻዎች እንዲሆኑ ሲደረግ ነበር። ይህ 
በጣም ከባድ ጉዳት ያስከተለም ጭምር ነው። ከዚያ መውጣት 
የሚቻልበት ሁኔታ ላይ ተሠርቷል፤ በትምህርት ቤቶች አካባቢ 
ሰላማዊ የሆነ የመማር ማስተማር ሂደት ቢኖር ለራሳቸው 
ለትምህርት ቤቶቹ ብቻ ሳይሆን ለአካባቢው ማኅበረሰብም 
አስተዋፅዖ ይኖረዋል። 

ስለዚህ በዚህ ላይም ትኩረት አድርጎ እንዲሠራ ቀደም 
ሲል እንደገለፅኩት ከትምህርት ሚኒስቴር ጋር የመግባቢያ 
ስምምነት ያደረግንበት ሁኔታም የጋራ እቅድም አለን። 

በዚያ መሠረት ትምህርት ቤቶች ላይ ለመሥራት ጥረት 
እየተደረገ ነው። በረጅም ጊዜ የምናስበው በሥርዓተ ትምህርቱ 
ውስጥ ጭምር እንዲካተት ማድረግን ነው። የሰላም ግንባታ 
ሥራ በብዙ ሀገሮች ላይ ልምዱ አለ። የፒስ ቡይልዲንግ 
ኤዱኬሽን/ የሰላም ግንባታ ትምህርት/ የሚባል በብዙ 
ሀገራት ይሠራበታል፤ በትምህርት ቤቶች ላይ ይተገበራል። 
ይሄ ወደፊትም በእኛ የሥርዓተ ትምህርት አካል ሆኖ በዚያ 
ውስጥ ተካቶ ተማሪዎች የሰላምን ዋጋ ከታች ጀምሮ በአግባቡ 
እያወቁ እንዲመጡ የማድረግ ሥራ መሠራት አለበት። ይሄም 
በእቅዳችን የተያዘ ነው፤ ግን በዚህ ዓመት የተሰራበት ባይሆንም 
በሚቀጥሉት ዓመታት ግን እያሰብን እየተዘጋጀንበት  ያለ ጉዳይ 
ነው። 

ሌሎቹ የሃይማኖት ተቋማት ናቸው። የሃይማኖት ተቋማት 
ከዘላቂ ሰላም ግንባታ አኳያ በጣም ቁልፍ ሚና የሚጫወቱ 
ተቋማት በመሆናቸው አብረናቸው እንሠራለን።   

ብዙ ጊዜ ደጋግመን እንደምንናገረው ሰላም ከእያንዳንዱ 
ሰው ነው የሚጀምረው። ብዙ ጊዜ እዚህ ላይ ያለው የግንዛቤ 
ችግር አለ። ሰው ሰላምን በጣም ይፈልጋል፤ ሰላምን የሚጠላ 
ያለ አይመስለኝም ፤ሁሉም አካል ሰላም ይፈልጋል፤ ግን ሰላሙን 
እንዴት ነው የሚያመጣው? ሰላም ከየት ነው የሚጀምረው? 
የሚለው ላይ ግን ሰፊ የግንዛቤ ክፍተት ይስተዋላል። 

አብዛኛው ሰው ሰላምን የሚጠብቀው ከሌላ አካል ነው። 
ነገር ግን በትክክለኛው ነገር ከታየ ወይም ከተመዘነ ሰላም 
ከእያንዳንዱ ሰው ነው የሚጀመረው። ለምሳሌ ሰው ለራሱ 
ሰላም ካለው ለቤተሰቡም፤ ለጎረቤቱም ሰላም ምክንያት ነው 
የሚሆነው እንጂ ለግጭት ለፀብ ምክንያት አይሆንም።

 ስለዚህ ከእያንዳንዱ ሰው ጀምሮ ሰው ከራሱ ጋር 
እንዲታረቅ ፣ ከፈጣሪው ጋር እንዲታረቅ ፣ የራሱ የውስጥ 
ሰላም እንዲኖረው ማድረግ ላይ የሃይማኖት ተቋማት ቁልፍ 
ሥራ መሥራት ይችላሉ፤ በጣም ትልቅ ሚናም አላቸው።

 እንደሚታወቀው በኛ ሀገር አብዛኛው ሰው አማኝ ነው። 
የተለያየ ሃይማኖት ቢከተልም፣ ዞሮ ዞሮ በፈጣሪው ያምናል፤ 
ፈጣሪውን ይፈራል፤ ስለዚህ የሃይማኖት መሪዎች የሃይማኖት 
ሥርዓቱ የሚያዘውን ነገር ለመፈጸም ዝግጁ ናቸው። 
ከኢትዮጵያ አኳያ በዚህ ረገድ እድለኞች ነን ማለት ይቻላል።  
ምክንያቱም ከሞላ ጎደል ሁሉም ማህበረሰብ እምነት ያለው እና  
ጠንካራ መንፈሳዊ ህይወት ያለው ነው።  እዚህ ላይ ከሃይማኖት 
ተቋማት ጋር በቅርበት እንሠራለን።

የሃይማኖት ተቋማት በውስጣቸው ያሉ ችግሮችን 
በራሳቸው እንዲፈቱ እንደገና ደግሞ ከሌሎች የሃይማኖት 
ተቋማት ጋር ጤናማ የሆነ ግንኙነት እንዲኖራቸው ለማድረግ 
ከመንግሥት ጋር ባላቸው ግንኙነት መንግሥት ከእነሱ 
በሚፈልገው አገልግሎት ወይም ደግሞ ከሚፈልገው አኳያ 
እነሱም ደግሞ ከመንግሥት ከሚፈልጉት አገልግሎት አኳያ 
በጋራ በተናበበ ሁኔታ እንዲሠሩ ለማድረግ ጥረት እየተደረገ 
ነው።

 ስለዚህ እነዚህ የሃይማኖት ተቋማት ላይ ባለፉት ስድስት 
ወራት ከትልልቅ የእምነቱ አባቶች ጀምሮ በየደረጃው ካሉ 
በተለይ ደግሞ ከሃይማኖት ምሁራን ጋር በጣም ጠንካራ ሥራ 
ለመሥራት ተሞክሯል። በየሃይማኖቱ ምሁራን አሉ፤  የዛን ቤተ 
እምነት በከፍተኛ ደረጃ የሚያውቁ የሚያስተምሩ የሚተነትኑ ፣ 
አስተማሪዎች ሰባኪያን እና የተለያየ ሥራ ላይ  የተሰማሩ ሰዎች 
አሉ፤ ከእነዚህ ጋር ጠንካራ ውይይቶች ስናደርግ ቆይተናል። 
መጨረሻ ላይ ሰነድም ማዘጋጀት ተችሏል።

 የሁሉም የሃይማኖት ምሁራን በጋራ ሆነው በሰላም ዙሪያ 
እንዴት አብረን እንሠራለን? እንዴት ሰላምን የጋራ አጀንዳ 
እናደርጋለን? በየራሳችን አስተምህሮ ሰላምን እንዴት አድርገን 
የማስተማሪያ ትኩረታችን አድርገን እንወስዳለን? የሚሉትን 
በጋራ ቁጭ ብለው ሰነዶች አዘጋጅተው ማሰልጠኛ የሚሆኑ 
ማቴሪያሎችን አዘጋጅተዋል። ስለዚህ ከሃይማኖት ተቋማት 
ጋር የምንሠራቸው ሥራዎች ጠንካራ ሰላም ከመገንባት 
አኳያ ባለፉት ስድስት ወራት በጣም ጥሩ የሚባል ውጤት 
የተገኘባቸው ናቸው። ግን ይቀራል።  

ገና ብዙ ሥራ ይፈልጋል። የሆነው ሆኖ በ6 ወር ውስጥ 
አንዱ ትኩረት አድርገን የሠራንበት ጉዳይ ይሄ ነው ማለት 
ይቻላል። ከዘላቂ ሰላም ግንባታ አኳያ እነዚህን ነው ባለፉት 
6 ወራት ትኩረት አድርገን የሠራነው። ከሀገር ግንባታ አኳያ 
ያከናወናቸው መሠረታዊ የሚባሉ ተግባራት አንዱ የልሂቃን 
ውይይት ነው። እንደሚታወቀው እዚህ ሀገር በሰላም 
መታጣትም ሆነ በሰላም ግንባታ ላይ ልሂቃን ከፍተኛ የሆነ 
ተጽእኖ አላቸው። 

በሀገር ግንባታ ላይም የሊሂቃን ተጽእኖ በጣም ከባድ 
ነው። ልሂቃን ሲባል የፖለቲካ ሊሂቃን፣ በትምህርት ዘርፍ ላይ 
የተሰማሩ ልሂቃን  አሉ። የማህበረሰብ መሪዎች አሉ፣ የሲቪል 
ማህበራት መሪዎች አሉ። ዞሮ ዞሮ ሊሂቃን ሲባል በዲግሪ ወይም 
ሌላ የትምህርት ደረጃ ያለው ማለት አይደለም። በየኅብረተሰቡ 
ውስጥ ተጽእኖ ፈጣሪ የሆኑ ሰዎች ማለት ነው። 

ስለዚህ ከእነዚህ ሊሂቃን ጋር በሀገር ግንባታ ላይ በጣም 
ትኩረት አድርገን ሠርተናል። በተለይም ከፍተኛ የትምህርት 
ተቋማት ላይ ማዕከል ያደረጉ ትልልቅ ንቅናቄዎችን ሥንሠራ 
ነው የቆየነው። ለምሳሌ ከዓመቱ መጀመሪያ ጀምሮ በሀገር 
ግንባታ ላይ የምሁራን ሚና ምን መሆን አለበት በሚለው ርዕሰ 
ጉዳይ ላይ ሰፋፊ ውይይቶች ተደርገዋል። 

በሁሉም ዩኒቨርሲቲዎች በሀገር ደረጃም ከሁሉም 
ዩኒቨርሲቲዎች የተወጣጡ ምሁራን የተሳተፉበት በመድረኮች 
እየተከፈቱ ውይይቶች ተደርገዋል። በቅርብ ጊዜ እንኳን ባለፉት 
ሁለት ወራት የዓድዋ ድልን ታሳቢ በማድረግ ዓድዋን ለጠንካራ 
ሰላምና ለሀገር ግንባታ በሚል ሰፋፊ ውይይቶች ከምሁራን ጋር 
ስናካሂድ ነው የቆየነው። ከሞላ ጎደል በሁሉም የመንግሥት 
ዩኒቨርሲቲዎች መምህራን እንዲሁም የዩኒቨርሲቲው 
ማህበረሰብ ውይይት ሲያደርግበት ነው የቆየው። 

ምንድነው የዓድዋ ትሩፋት? አባቶቻችን በጋራ አንድ ሆነው 
ተባብረው ልዩነቶቻቸውን ወደጎን አቆይተው በመጣባቸው 
አደጋ ላይ እንዴት አድርገው ነው? ድል የተቀዳጁትና ለዚህ 
ትውልድ ይህንን ሀገር ማሸጋገር የቻሉት? ከዛስ ይሄ ትውልድ 
ምን ይማራል? በዚህ ላይስ ምሁራን ምን ይጠበቅባቸዋል? 
በሚለው ላይ የዩኒቨርሲቲ ምሁራን ሰፋፊ ውይይት ሲያደርጉ 
ነው የቆዩት። 

ይሄ አንዱ ከልሂቃን መካከል የዩኒቨርሲቲው የጎላ ስለሆነ 
ተነሳ እንጂ በሌሎች ሲቪል ማህበራትም በኪነጥበቡም 
ሌሎችም ዘርፎች ላይ ያሉ አካላት ሲወያዩበት ቆይተው 
በመጨረሻ ላይ ማጠቃለያውን  በዓድዋ ዋዜማ  ከሁሉም 
የኅብረተሰብ ክፍል የተወጣጡ አካላት አድርገን ነበር። ይሄ 
ንቅናቄ በሀገር ግንባታው ላይ ምሁራን የሚጠበቅባቸውን 
ኃላፊነት እንዲወጡ ለማገዝ የሚያስችል ነው ተብሎ ሊወሰድ 
ይችላል። 

ሌላው በ6 ወር ውስጥ በትኩረት የተሠራው ወጣቶቹ ላይ 
ነው፤ ሀገር ግንባታን ስናስብ ያለ ወጣቶች የነቃ እንቅስቃሴ 
ሀገርን መገንባት የሚታሰብ አይደለም። የዛሬ ወጣቶች በሀገር 
ግንባታ ላይ ሚና አላቸው፤ ነገ የሀገር ተረካቢዎቹ እነሱ 
ናቸው። ስለዚህም እነዚህ ሚናቸውን በትክክል እንዲያውቁና 
እንዲገነዘቡ እንዴት ዓይነት ጠንካራ ሀገር ይኑረን? የምንመኛት 
ኢትዮጵያ ምን ዓይነት እንድትሆን ነው የምናስበው? እውን 
ለማድረግስ ወጣቱ ምን ይጠበቅበታል? ከዚህ አኳያ  የወጣቶች 
ሚና ምን ይሆናል? የሚለውን ዶክመንቶች ተዘጋጅተው 
ከሚመለከታቸው አካላት ጋርም በቅንጅት ሆነን ወጣቶቹንም 
ለማነቃነቅ በዚህ 6 ወር ውስጥ ብዙ ሥራዎች ተሠርተዋል። 
ጥሩ የሚባሉ ውጤቶችም የተገኙበት ነበር ማለት ይቻላል። 

ከእነዚሁ ወጣቶች ጋር አንድ በጣም ቁልፍ ነገር ከሀገር 
ግንባታ ጋር በተያያዘ እየሠራን ያለነው የወጣቶች በጎ ፍቃድ 
አገልግሎት የሚባልና በዚሁ ሰላም ሚኒስቴር በኩል የሚሠራ 
ሥራ ነው። በጎ ፍቃድ በሁሉም ተቋማት ይሠራል፤ መሠራትም 
አለበት። ሁሉም ነገር በመንግሥት በጀትና ወጪ የሚሠራ 
ስላልሆነ ወጣቶች ወይም የተለያዩ የኅብረተሰብ ክፍሎች በነፃ 
ፍቃዱ፣ ጉልበቱና እውቀቱ አስተዋፅኦ በማድረግ በሀገር ግንባታ 
ላይ ይሳተፋል። 

ይህን ለየት የሚያደርገው የዩኒቨርሲቲ ትምህርታቸውን 
ያጠናቀቁ ወጣቶች ይመለመላሉ። ከዛ አንድ ወር ስልጠና 
ይሰጣቸዋል። ዩኒቨርሲቲ ውስጥ ገብተው ነው ስልጠና 
የሚወስዱት። በአብዛኛውም የህይወት ተሞክሮ እንዲማሩና 
የሰላም አምባሳደር ሆነው በሀገር ግንባታው ላይ የአብሮነትና 
የተለያየ ልምድ እንዲኖራቸው ለማድረግ የሚሠራ ነው።

ስልጠናውን ለአንድ ወር ከወሰዱ በኋላ ከመጡበት ክልል 
ውጪ ባሉት ሌሎች ክልሎች ላይ እንዲሰማሩ ይደረጋል። 
ለምሳሌ ከሶማሌ ክልል ተመልምሎ የመጣ ወጣት የአንድ ወር 
ስልጠና ከወሰደ በኋላ ለሚቀጥሉት ስድስት ወራት ሌላ ክልል 
ላይ ይመደባል። ወይ አማራ፣ ኦሮሚያ፣ አፋር ወዘተ ሊሆን 
ይችላል። በተመሳሳይ ከሁሉም ክልሎች የመጡ ወጣቶች 
ለስደስት ወራት ሌላ ክልል ሄደው እንዲሠሩ ይደረጋል። 

በዚህ ጊዜ የሚያገኙት ጥቅም የሌላውን አካባቢ ማህበረሰብ 
ባህል፣ ቋንቋና ሌሎች ነገሮችን በጥልቀት እንዲገነዘቡ እድል 
ይሰጣቸዋል። በዚህ ጊዜ ውስጥ ከማህበረሰቡ ጋር ተቀራርበው 
ብዙ ነገሮችን ተምረው ይመለሳሉ። ወጣቶቹ ከዩኒቨርሲቲ 
ወጥተው ወደተመደቡበት ክልል ከሄዱና ከተመለሱ በኋላ 
የተፈጠረባቸውን  ስሜት ለማወቅ ጥናቶችም ተደርገው 
ነበር።   የበጎ ፍቃድ ስምሪቱን ከጨረሱ በኋላ አንዳንዶቹ  ኑሮ 
መስርተው  እዛው ክልል የቀሩ አሉ።  ይህ የኅብረተሰቡን 
አንድነት በማጠናከር ረገድ ትልቅ ውጤት የተገኘበት  ነው። 
ምክንያቱም ፖለቲካው ወጣቶቹ ሲያድጉ እየተሞሉ ያደጉት 
ነገር ሌላውን አካል ሳያውቁ አሉታዊ በሆነ ነገር እየተሞሉ 

የማደግ ሁኔታ ነበር። ያ የፖለቲካ ውጤት ነው። 
እውነተኛው ነገር መሬት ላይ ምን ይመስላል? የሚለውን  

ወደ ሌሎች ክልሎች ሄደው እንዲያዩ በማድረግ የሚሠራ ሥራ 
ነው። እንዲህ አይነት ነገሮች ከባለፈው ስድስት ወር ጀምሮ 
እስካሁን ወደ 50 ሺህ የሚሆኑ ወጣቶች በዚህ ፕሮግራም 
ተሳትፈዋል። ባለፉት ወራትም እንደዚሁ ወደ ሰባት ስምንት 
ሺህ ያህል ወጣቶች ተሳትፈዋል። ይሄ ይቀጥላል። ወደፊትም 
ተጠናክሮ የሚቀጥል ይሆናል ማለት ነው። ከሀገር ግንባታ አኳያ 
ባለፉት ስድስት ወራት ያከናወነው ይሄኛውን ነው። 

ከፌደራሊዝም አኳያ ሁለት ነገሮች ላይ ነው ትኩረት 
አድርገን የሠራነው። አንደኛው ቅድም እንዳልኩት የክልል 
ግንኙነቱ የተጠናከረ እንዲሆን የማድረግ ሥራ ነው። በርካታ 
ፎረሞችን አቋቁሙናል። ለምሳሌ አጎራባች የሆኑ ሁለት ወይም 
ሦስት ክልሎች አንድ ላይ ፎረም ይኖራቸዋል፤ አመራሮች 
በጋራ የሚሳተፉበት ማለት ነው። ፎረሙ ጽ/ቤት አለው። 
ባለሙያዎች አሉ። ክልሎች በጋራ የራሳቸውን በጀት መድበው 
እንደሴክሬተሪ የሚያገለግላቸውን ተቋም ያቋቁማሉ።

 በዚያ መሠረት በቦርደር አካባቢ የሚያጋጥሙ ችግሮችን 
እየተገናኙ ለመፍታት የሚያስችል ነው። ከዚያ የአመራር 
ለአመራር ግንኙነት ብቻ ሳይሆን የሕዝብ ለሕዝብ ግንኙነት 
ነው። አብሮነቱ እየጠነከረ እንዲሄድና ፌዴራላዊው ሥርዓት 
እንዲዳብር የሚያስችል ሥራ ለመሥራት እየተሞከረ ነው። 
የፌዴራልና የክልል መንግሥታት ደግሞ እንዲሁ በጋራ 
የሚወስኗቸውና በራሳቸው የሚወስኗቸውን ውሳኔዎች 
ለይተው ሕግና ሥርዓትን በተከተለ መልኩ እንዲሠሩ ለማድረግ 
እየተደረገ ያለ ጥረት አለ። ሆኖም ብዙ ክፍተቶች አሉት 
በፌዴራል አፈጻጸሙ ላይ ከግንዛቤ ጀምሮ፤ በርካታ ክፍተቶች 
ስላሉ ያንን ሊሞላ በሚችል መልኩና እውነተኛ ፌዴራላዊ 
ሥርዓት በዚህች ሀገር እንዲኖር፤ ተልዕኮውንና ኃላፊነቱን 
ለይቶ ለመሥራት እንዲችል የሚያስችል ተግባር ለማከናወን 
ተሞክሯል። ከጊዜ ወደ ጊዜ የተሻለ ነገር ለማምጣት እየተሞከረ 
ነው ያለው። የሚያበረታታ ውጤት ነው እየታየበትም ያለው። 

ሌላው የመጨረሻውና አራተኛው ግጭት የመከላከሉ ላይ 
ነው። የግጭት መከላከሉ እሱን ለማጠናከር እንደ ቁልፍ ሥራ 
አድርገን የምንሠራው የቅደመ ማስጠንቀቂያና የፈጣን ምላሽ 
ሥርዓት የዘመነ እንዲሆን ማድረግ ነው። 

ይሄን አሁን በቴክኖሎጂ ወደ ተደገፈ  ዘመናዊ አሠራር 
እንቀይረው በሚል የሁኔታ መተንተኛ ክፍል  ( Situation  
rooms) ማዘጋጀት ተችሏል። በላዕላይ መዋቅር ደረጃ (በሄድ 
ኳርተር ደረጃ)  እዚህ ሰላም ሚኒስቴር ላይ አንድ ትልቅ የሁኔታ 
መተንተኛ ክፍል አለ፤ በየክልሎችም ይሄው ሁኔታ መተንተኛ 
ክፍል አለ፤  አንዳንድ ክልሎች ገና በመጠናከር ላይ ቢሆኑም   
አንድ ክልል ላይ ግን ተጠናክሮ ይገኛል። 

በዚህ አሠራር መሠረት  ባለሙያዎች  (ዳታ ኢንኮደሮች) 
አሉ።  በአካባቢው የሚያዩትን የፀጥታ ችግር  ወይም ለሰላም 
መደፍረስ ምክንያት ሊሆኑ ይችላሉ የሚሏቸውን ነገሮች 
ዳታውን ኢንኮድ ያደርጋሉ፤ እናም እዚህ ማዕከል ላይ ከመጣ 
በኋላ  የመጣው መረጃ ይሰበሰብና ይተነተናል፤ ከተተነተነ 
በኋላ ግብረ መልስ ይሰጣል ማለት ነው። 

የሆነ አካባቢ ላይ የማጣው ችግር  ነገ ስጋት የሚሆን 
ከሆነ፤  ቀድሞ በእነማን ነው መፈታት ያለበት? የፌዴራል 
ተቋማት ናቸው ይህንን መፍታት ያለባቸው? ወይስ የክልሉ 
መንግሥት ነው?  ወይስ አካባቢው ( ሎካል ) አስተዳደር ነው?  
የወረዳ ፣ የዞን ወይም ቀበሌ አመራሮች ናቸው የሚፈቱት?  
የሚለው ከተለየ በኋላ ግብረ መልስ እንዲሰጣቸው  ይደረጋል 
ማለት ነው። 

ስለዚህ የፌዴራል ተቋማት ሆነ ተቋም ከሆነ ለምሳሌ  
የፌዴራል ፖሊስ፣ የመከላከያ  ከሆነ የሚከታተለው ወይም 
ከልማትና ከሀብት  አጠቃቀም ጋር ተያይዞ  የሆነ ተቋም ከሆነ 
የሚመለከተው፤ እነዚያ   የሚመለከታቸው ተቋማት ቀድመው   
መረጃው ከደረሳቸው ቶሎ ወደ ሥራ እንዲገቡ፤ ወደ ብጥብጥና 
ሁከት ከመሸጋገሩ በፊት እዚያው ላይ እንዲቆም የሚያስችል 
ሥርዓት እንዲኖረን ጥረት እያደረግን ነው።

 ነገር ግን ገና ብዙ ይቀረዋል።  ለወደፊት በጣም መጠናከር 
አለበት፤  ተደራሽነቱም በጣም መስፋት አለበት፤ አሁን በጅምር 
ላይ ያለና ገና እየተጠናከረ  ያለ ነው።  ለሚቀጥለው ጊዜ ግን 
እዚህ ላይ ትኩረት ማድረግ  አለብን በሚል እየሠራን ነው። 

ግጭቶች ሲከሰቱ የፌዴሬሽን ሥራውን አምልጠው 
የሚከሰቱ ግጭቶች ካሉ ግጭቱ ከፍተኛ ጉዳት ሳያስከትል  
በተቻለ መጠን ለመከላከል ወይም ለማስቆም ከጸጥታ አካላት 
ጋር በቅንጅት  በመሆን ሥራዎች እንዲሠሩ    ይደረጋል ማለት 
ነው። 

ሌላኛው በድህረ ግጭት (ፖስት ኮንፍሊክት) ብዬ ቅድም  
ያነሳሁት  ግጭቱ ከተከሰተ በኋላ ጉዳት ይደርሳል፤ የጉዳቱ 
መጠን ከቦታ ቦታ ከሁኔታ ሁኔታ የተለያየ ቢሆንም፤  የዜጎች 
የህይወት መጥፋት፣ የአካል መጉደል፣ ከቦታቸው የመፈናቀል፣ 
ንብረታቸውን የማጣት እንዲህ እንዲህ አይነት ነገሮች 
ይፈጠራሉ። ስለዚህ በተቻለ መጠን በተለይ የተፈናቀሉትን 
ሰዎች መልሶ ወደ ነበሩበት ቦታ ለመመለስ ጥረት ተደርጓል። 

ባለፉት ስድስት ወራት አንዱ ትኩረት ተደርጎ የተሠራው  
ከቀያቸው ተፈናቅለው በየክልሉ የሚገኙ ተፈናቃዮችን ወደ 
ቀያቸው የመመለስ ሥራ ለየት ያለ ትኩረት ተሰጥቶት በሀገር 
ደረጃ እየተሠራ ነው። አሁን ክልሎች የጋራ ኮሚቴ እያቋቋሙ 
እየሠሩ ነው። 

ለምሳሌ የአማራና የኦሮሚያ ክልሎች በምሳሌነት ሊጠቀሱ 

‹‹በአሁኑ ወቅት በበርካታ አካካቢዎች...



ወቅታዊ

ይችላሉ። በእነዚህ ሁለት ክልሎች በርካታ የተፈናቀሉ ዜጎች 
አሉ። ለምሳሌ ኦሮሚያ ውስጥ የአማርኛ ተናጋሪ ማህበረሰቦች 
ሁነው ተፈናቅለው አማራ ክልል ያሉ አሉ። እዛውም ኦሮሚያ 
ክልል ውስጥ የተለያየ አካባቢ ላይ ያሉ አሉ። የኦሮምኛ 
ተናጋሪ የሆኑ እዛው ኦሮሚያ ውስጥ የተለያዩ ወረዳዎች ላይ 
ተፈናቅለው ያሉ ዜጎች አሉ። እነዚህን ዜጎች ወደ ነበሩበት 
ለመመለስ የሁለቱ ክልሎች ከፌዴራል ተቋማት ጋር (የሰላም 
ሚኒስቴር፣ የአደጋ ስጋት መከላከል ሥራ አመራር ኮሚሽን 
እና ሌሎች የሚመለከታቸው ተቋማት) የጋራ ግብረ ኃይል 
ተቋቁሞ፤ በዚህ ግብረ ኃይል አማካኝነት ዜጎች ወደ ነበሩበት 
አካባቢ፤ በተለይ የሰላምና የጸጥታ ሁኔታው አስተማማኝ ነው 
የሚባለው፤ የተፈናቀሉበት አካባቢ ላይ ሰላሙን የማረጋገጥና 
የማረጋጋት ሥራ በተሠራባቸውና አስተማማኝ ናቸው በሚባሉ 
ቦታዎች እንዲመለሱ ለማድረግ ጥረት እየተደረገ ነው ያለው። 

 በቅርቡም  ከአንድ ሁለት ሶስት ሳምንት በፊት ከአማራ 
ክልል ወደ አንድ ሺህ 600 አካባቢ የሚሆኑ ሰዎች ወደ ኦሮሚያ 
ክልል ተመልሰዋል። ሌሎችም ይቀጥላሉ። ሥራው እየቀጠለ 
ነው ያለው፤ በዚህ ዓመት ትርጉም ባለው ደረጃ አብዛኛውን 
ተፈናቃይ ወደ ነበረበት ቦታ ለመመለስ ጥረት ይደረጋል። 
ምን አልባት የተፈናቀሉበት ቦታ የጸጥታ ሁኔታ “አሁንም 
አስተማማኝ” አይደለም። አሁንም ትንሽ ይቆዩ የሚባል ነገር 
ከሌለ በስተቀር የተሻለ ሰላም ተፈጥሮባቸዋል በሚባሉት 
ቦታዎች ላይ ግን ሁሉንም ተፈናቃዮች ወደዛ ለመመለስ፤ 
ከተፈናቃዮቹ ጋርም ውይይት እየተደረገ እየተሠራ ነው ያለው። 

በሌሎች አካባቢዎችም እንደዚሁ ለምሳሌ ያህል 
ቤኒሻንጉል ጉሙዝ በጣም በርካታ ተፈናቃይ የነበረበት ክልል 
ነው። ይህ ክልል አሁን አብዛኛውን ተፈናቃይ ከ475 ሺህ በላይ 
የሚሆኑ ተፈናቃዮችን (በእርግጥ ይህ ቁጥር የዚህ ስድስት 
ወር ብቻ አይደለም፤ ባለፈውም ዓመት ጀምሮ የሠራው ሥራ 
ነው) 19 እና 20 ሺህ ከሚሆኑት በስተቀር ሌሎቹ ወደ ክልሉ 
ተመልሰዋል። ጋምቤላ ላይ እንደዚሁ  የመመለስ ሥራ እየተሠራ 
ነው። 

በነገራችን ላይ እንደ ሀገር የተፈናቀሉትን ስናይ  70 
በመቶ የሚሆነው በግጭት የተፈናቀለ ነው። ምክንያቱ ግጭት 
ነው። በተፈጥሮ አደጋ ለአብነት በድርቅ፣ በጎርፍ በመሳሰሉ 
የተፈናቀሉ 30 በመቶ ናቸው። 

 ስለዚህ እነዚህን ዜጎች ወደ ቀያቸው ለማስመለስ ከላይ 
በገለጽኩት መንገድ ጋምቤላም በጣም ጥሩ እንቅስቃሴ እያደረገ 
ነው። አብዛኞቹም ተፈናቃዮች በተለይ በውሃ ሙላትና በጎርፍ 
በመሳሰሉት ነገር ተፈናቅለው የነበሩት ተመልሰዋል። 

 ደቡብ ምዕራብ በርካታ ተፈናቃይ የነበረበት አካባቢ 
ነው። በተለይ ትልቅ የጸጥታ ችግር የነበረባቸው እንደእነ ሚዛን 
ቴፒ፤ ቤንች ሸኮ አካባቢ  ከፍተኛ የሆነ ግጭት የነበረበት 
ስፍራ ነው። እዚያ አካባቢ የነበሩ ተፈናቃዮችን ወደ ቀያቸው 
ለመመለስ ከፍተኛ ጥረት ሲያደርግ የቆየ ክልል ነው። አሁንም 
ሙሉ በሙሉ በሚባል ደረጃ ዜሮ ሊባል በሚችል መልኩ 
ተፈናቃዮችን ወደ ቀያቸው መመለስ የቻለ ክልል ነው። 
በሌሎች አካባቢዎችም እንደዚህ እያልን ልናየው የምንችለው 
ነው። 

በዚህ ስድስት ወራት ወደ 111 ሺህ የሚሆኑ ተፈናቃዮች 
ወደ ቀያቸው እንዲመለሱ ተደርጓል። ይህ ሥራ በጣም ፈታኝ 
ነው። ብዙ ምክንያቶች አሉበት። አንደኛው የተፈናቀሉበት 
አካባቢ አሁን ሰላም እንዲሆን ማድረግ ያስፈልገዋል። ግጭት 
በተፈጠረበት ወቅት የወደሙ ንብረቶች ቤት፤ ተቋማት 
ለምሳሌ እንደ ጤና ተቋም፤ የትምህርት ተቋም፤ የውሃ 
ተቋማት የመሳሰሉት ጉዳት የደረሰባቸው አሉና እነርሱን 
እንደገና የመጠገን፤ በሚመለሱበት ጊዜ ችግር ሳይፈጠር 
ወደ ቀደመ ሕይወታቸው እንዲመለሱ ለማድረግ፤ የእርሻ 
ሥራቸው እንዲቀጥል ለማድረግ የተለያየ ግብዓት ይፈልጋሉ። 
ይህንን ማሟላት ፤ ሄደው ደግሞ አምርተው ምርት ማግኘት 
እስኪጀምሩ ድረስ ሰብዓዊ ድጋፍ ያስፈልጋቸዋል። ይህንን 
ሰብዓዊ ድጋፍ የማቅረብ ሥራዎች ሁሉ አሉ።

በዚያ ላይ ደግሞ ተፈናቃዮች እንዳይመለሱ የሚሠራም 
አካል አለ። አንዳንድ ጊዜ ግራ የሚያጋባ ነው። ሰዎች ሲፈናቀሉ 
ዜጎች ተፈናቀሉ ብሎ ሚዲያውም የተለያዩ አካላትም ከፍተኛ 
ጩኸት ያሰማሉ። ይህ ጥሩ ነው። ነገር ግን ሊመለሱ ነው 
ተብሎ እንቅስቃሴ ሲጀመር ግን መልሰው እነዚያው አካላት፤ 
መልሰው እነዚያው ሚዲያዎች እንዳይመለሱ ደግሞ ቅስቀሳ 
ያደርጋሉ። እናም የሆነ የፖለቲካ ገበያ ጭምር አድርጎ 
የመጠቀም እንቅስቃሴ አለ። 

በተፈናቃዮቹ ስም ያልተገባ ጥቅም የማግኘት ወይም ደግሞ 
በእነርሱ የመነገድ ፍላጎት አለ። ይህ ሁሉንም የኅብረተሰብ 
ክፍል አይወክልም። ጥቂት የሚዲያ ተቋማትና ጥቂት ግለሰቦች 
በዚህ ደረጃ ሥራውን ለማደናቀፍ ጥረት የሚያደርጉ አካላት 
አሉ። ይህንን ሁሉ ተቋቁሞ ነው የማስመለስ ሥራው እየተሠራ 
ያለው። ቅድም የዘረዘርኳቸውን ተግባራት በማከናወን ማለት 
ነው። ይህንን ትኩረት ሰጥተንም እየሠራን ነው ያለነው። 

ከዚሁ ጋር እርቀ ሰላም የሚፈልጉ ጉዳዮች አሉ። ለምሳሌ፡- 
ጋምቤላ ከዚህ አኳያ የሠራው ሥራ ትልቅ ተሞክሮ ሊወሰድበት 
የሚችል ነው። ሰላም ሚኒስቴር ከሌሎች ተቋማት ጋር 
በጋራ በመቀናጀት ግጭት በነበረባቸው አካባቢዎች /ግጭቱ 
በማህበረሰብ ደረጃ እንዲወርድ ተደርጎ ስለነበር በብሔር ፣በጎሳ 
/ልዩነቶች እንዲፈጠሩና ግጭቱ ወደ ማህበረሰብ እንዲወርድ 
የማድረግ  ሥራ ተሠርቶ ስለነበር  ያንን የማቀራረብና እርቅ 
የመፈፀም ሥራ እየተሠራ ነው ያለው።

 በቅርብ ጊዜ በአፋርና በሱማሌ ክልሎች ድንበር አካባቢ 

የነበሩ ችግሮች ላይ በሃይማኖት ተቋማትም ጭምር የእርቀ 
ሰላምና የመግባባት ሥራዎች እንዲሠሩ ለማድረግ ጥረት 
እየተደረገ ነው።  እነዚህ ከግጭት በኋላ የሚሠሩ ሥራዎች 
ናቸው። ባለፉት ስድስት ወራት ትኩረት አድርገን እየሠራንበት 
ያለ ጉዳይ ነው። 

ጥያቄ፡- ግጭቶችን ለመፍታት የተሠሩ ሥራዎች 
ቢኖሩም አሁንም ድረስ ግን በተለያዩ የሀገሪቱ ክፍሎች 
የፀጥታ ስጋቶች አሉ። የሰላም ሚኒስቴር አሁን ያለውን 
የሰላም ሁኔታ እንዴት ይገመግመዋል?

አቶ ብናልፍ አንዷለም፡-  በቅርቡ የስድስት ወር እቅድ 
አፈጻጸም  በሚኒስቴሮች ምክር ቤት አጠቃላይ የሀገሪቱ የሰላም 
ሁኔታ ግምገማ ተካሂዶ ነበር።አሁን ያለው የሀገሪቱ ሁኔታ 
በአብዛኛው ክልሎች ተነጻጻሪ ሰላም አላቸው።

ለምሳሌ በምሥራቁ ቀጣና ላይ ያሉትን 
የአፋር፣ሱማሌ፣ሀረሪ፣ድሬዳዋ አካባቢዎችን ብንወስዳቸው 
ከሞላ ጎደል የተረጋጋ ሰላም አላቸው። አንጻራዊ ሰላም 
የምንልበት ምክንያት ምንድነው ዘላቂ የሰላም ግንባታው ገና 
ከዚህ በላይ ጥረት የሚጠይቅ ወደ ኋላ የማይል የተረጋጋ 
ሁኔታን መፍጠርን ስለሚጠይቅ ነው።

እነዚህ አካባቢዎች በጣም የተረጋጋ ዜጎች በሰላም 
ወጥተው የሚገቡባቸው ፤ሠርተው የሚኖሩባቸው፤ ግጭት 
የማይታይባቸው አካባቢዎች ተብለው ሊታዩ የሚችሉ ናቸው።

በተመሳሳይ በምዕራቡም አካባቢ ቅድም የጠቀስኩት 
የቤኒሻንጉል፣ጋምቤላ፣ደቡብ ምዕራብ ትልልቅ ችግሮች 
የነበሩባቸው ክልሎች ናቸው። በእነዚህ ክልሎች ላይ የታጠቁ 
ኃይሎች ነበሩ። የታጠቁ ኃይሎች ከመንግሥትና ከአካባቢው 
ማህበረሰብ ጋር በሚፈጥሩት ግጭት ምክንያት በጣም ብዙ 
ጉዳት ሲያደርስ ነው የቆየው።

ቤኒሻንጉል በክልሉ ታጥቀው ከሚንቀሳቀሱ አካላት 
ጋር የፌዴራል ተቋማት እገዛ እንዳለ ሆኖ ተከታታይነት 
ያለው ውይይት ድርድር በማድረግ ታጣቂዎቹ ወደ ሰላማዊ 
ህይወታቸው እንዲመለሱ እና ከኅብረተሰቡ ጋር እንዲቀላቀሉ 
የማድረግ ሥራ ሠርተዋል። ይሄ ትልቅ ውጤት ነው። ያኔ 
ሰዎች በጅምላ ይገደሉበት፣ሲፈናቀሉበት  የነበረ ክልል አሁን 
ከዛ እየወጣ ነው ያለው።ከዛ ወቶ አንጻራዊ የሰላም ሁኔታን 
ለመፍጠር የቻለ እና በጣም ጥሩ ለውጥ ያመጣ ክልል ተደርጎ 
ሊወሰድ የሚችል ነው።

ይህ ማለት ስጋት የለም ነገ ሊያገረሹ የሚችሉ ችግሮች 
የሉም ማለት አይደለም። ዋናው ቀጥሎ የሚሠራው ተከታይ 
ሥራ ነው።

በተመሳሳይ ጋምቤላም እንደዚሁ የታጠቁ ኃይሎች 
ሲንቀሳቀሱበት የነበረ ክልል ነው። የጋምቤላ ክልልም ልክ እንደ 
ቤኒሻንጉል ከታጠቁት ኃይሎች ጋር ውይይቶችን ድርድሮችን 
በማድረግ ትጥቃቸውን እያወለቁ ወደ ሰላማዊ እንቅስቃሴቸው 
እንዲመለሱ ሠርቷል።አሁንም ጋምቤላ የተረጋጋ አንጻራዊ 
ሰላም እየተገኘበት ያለ ክልል ነው።

ደቡብ ምዕራብም ቅድም እንደጠቀስኩት ነው። 
በሽፍትነት፣በተለያዩ ሁኔታ መንገድ ሲዘጉ የአካባቢውን 
ማህበረሰብ ሲያውኩ የነበሩ የታጠቁ ኃይሎችን በአንድ በኩል 
ሕግን በማስከበር በሌላ በኩል ከእነዚህ አካላት ጋር ውይይትና 
ድርድር በማድረግ ወደ ሰላም እንዲመለሱ በማድረግ ደቡብ 
ምዕራብ አሁን በሀገሪቱ በጣም የተሻለ ፣ የተረጋጋ  መሆን የቻለ 
ክልል ነው።

ደቡቡንና መሀሉን ብናየው የተረጋጋ ሰላም ያለባቸው 
ክልሎች ናቸው። ደቡብ፣ማዕከላዊ ኢትዮጵያ፣ሲዳማና እዛ 
አካባቢ ያሉ ክልሎች አብዛኞቹ የተረጋጋ ሰላም ያለባቸው 
ክልሎች ናቸው። ስለዚህ ይሄ ሁሉ ተደምሮ ሲታይ አብዛኛው 
የሀገሪቱ አካባቢ ሰላም ያለበት ነው። ሙሉ በሙሉ ሰላም ያለበት 
ሆኗል እያልኩ አይደለም አንጻራዊ ሰላም የተረጋገጠባቸው 
አካባቢዎች ናቸው ማለቴ ነው።

ቢያንስ ኅብረተሰቡ የሚጉላላበት ሁኔታ የለም። መስራት፣ 
ወጥቶ መግባት ሰላማዊ እንቅስቃሴው ማድረግ ይችላል።ይሄ 

እንደተጠበቀ ሆኖ ግጭት ያለባቸው የኦሮሚያና አማራ 
ክልሎች ናቸው።በሁሉቱ ክልሎች ግጭት አለ።እነዚህም ቢሆኑ 
በተወሰኑ አካባቢዎች ላይ ነው። አሁን አማራ ከዛሬ ስድስት 
ወር በፊት ከነበረው ጋር ሲነጻጸር አሁን ያለው የተሻለ ነው።

ኦሮሚያ ክልልም ከዛሬ ስድስት ወር በፊት ከነበረው 
ሁኔታ ጋር ሲነጻጸር አሁን እየተሻሻለ የመጣ ነው። ይሄም 
ሆኖ ግን አሁንም ግጭት ጉዳት አለ ።አሁንም ያልተፈቱ 
፣ሰላማቸው ያልተመለሰ፣ያልተረጋጉ አካባቢዎች አሉ።እነዚህን 
ደግሞ ቀጣይነት ባለበት መንገድ ጥረት ይፈልጋል። ክልል እና 
የፌዴራል መንግሥት በጋራ ሆነው በእነዚህ አካባቢ የቀሩ 
የሰላም ሁኔታዎችን መመለስ ያስፈልጋል።

ከዚህ አኳያ የሰላም ውይይቶችን፣ ድርድሮችን ማድረግ 
ያስፈልጋል።ከዛ ጎን ለጎን የሕግ ማስከበር ሥራ እየተሠራ ነው 
ያለው። በተለይም የሰላም ውይይቶችንና ንግግር በማድረግ 
ከግጭት የወጣ ሰላማዊ በሰለጠነ መንገድ ልዩነቶችን የመፍታት 
አቅጣጫዎችን መከተል ያስፈልጋል ብለን እንምናለን። 
የተጀመሩ ድርድሮችን ማስቀጠል ያስፈልጋል።

አማራ ክልል ላይ ተደጋጋሚ ጥሪዎች እየቀረቡ ነው 
ያሉት፤ ያንንም ወደ ውይይቶች ማምጣትና በሰለጠነ መንገድ 
መነጋገርና መፍታት ድርድር እና  ውይይት ይጠይቃል። 
ነዚህን ነገሮች ከሠራን በቀሩት አካባቢዎች ላይ ማየት 
ይቻላል።ትግራይም ከሰላም ስምምነቱ በኋላ አሁን ቢያንስ 
የጦርነት የግጭት ሁኔታዎች ቆመዋል።እዛም እፎይታ አለ። 
አሁን ዜጎች የበፊቱ አይነት ውድመትና የጦርነት ሁኔታ ውስጥ 
አይደለም ያሉት።

ሰሜኑም ሲታይ አንጻራዊ ሰላም እየመጣበት ያለ 
ነው። እነዚህ ቅድም የጠቀስኳቸው አካባቢዎች ላይ የሰላም 
ሁኔታዎች አሁንም አሳሳቢ ናቸው፤ አሁንም ትኩረት ሰጥቶ 
መሥራት የሚጠይቅ ነገር ነው።በአጠቃላይ የሀገሪቱ የሰላም 
ሁኔታ በእነዚህ መንገዶች ሊታዩ የሚገባው ነው ማለት ነው።

ጥያቄ ፡- በእናንተ ግምገማ የግጭቶች መነሻ 
ምክንያቶች ምንድናቸው?

አቶ ብናልፍ አንዷለም፡- አጠቃላይ የሰላም መታጣት 
ምክንያቶች ብዙ ናቸው። በቅርብ ጊዜ አንድ ጥናት አካሂደን 
ነበር።ከገለልተኛ አካላት ጋር በመሆን ዓለም አቀፍ ተቋማት 
የተሳተፉበት ጥናት አድርገን ነበር። አሁን ኢትዮጵያ ውስጥ 
ባለፉት አምስት ዓመታት የተከሰቱ ግጭቶች  ምክንያታቸው 
ምንድን ነው የሚለውን ለማጥናት ሞክረን ነበር ።

ምክንያቶቹ ብዙ ናቸው ከማንነት ጋር፣ ከወሰን፣ 
አስተዳደር ጥያቄ ጋር የክልልነት የዞን፣ የወረዳ ጥያቄዎች 
ጋር ተያይዘው የሚነሱ ግጭቶች አሉ። በሀብት አጠቃቀም 
ላይ የሚነሱ ግጭቶች ያሉ ሲሆን፤ በጣም በርካታ የግጭት 
መንስኤዎች እንዳሉ በዝርዝር በጥናት ተለይተዋል።

አሁን ላለው የኢትዮጵያ የሰላም ማጣት ችግር ዋናው 
ምክንያት ፖለቲካዊ ችግር ነው። ለምሳሌ ለውጥን የምናይበትና 
ለውጥ እንዲመጣ የምንፈልግበት መንገድ ላይ በጣም የተዛነፈ 
ነገር አለ። እዚህ ሀገር ታሪካችንንም ከኋላ ሄደን ስናየው 
ብዙ ለውጦች ተካሂደዋል። ለምሳሌ የመንግሥት ለውጥ 
የተካሄደባቸው ለውጦች ተካሂደዋል፤ እነዚህ ለውጦች 
የተካሄዱት  በአብዮት ነው። አብዮት ደግሞ እንደሚታወቀው 
የነበረውን ከመሠረቱ አጥፍቶ እንደገና በአዲስ ሀ ብሎ 
የመጀመር እንቅስቃሴ ነው። ልምዳችን ባህላችን በዚህ የተቃኘ 
ነው። ለውጥ ማምጣት የሚቻለው በኃይል አማራጭ ብቻ 
አድርጎ ማሰብ እንደባህል እየታየ የመጣ ነው።

ይሄ የጥቂት ቡድኖች ችግር ብቻ አይደለም። ባህል 
ከሆነ የብዙዎቻችን ችግር ነው ማለት ነው። ስለዚህ ችግር 
የምንፈታበት መንገድ ውይይት ፣ንግግር በሰለጠነ አኳኋን 
በሃሳብ የመፍታት ሳይሆን ያለ የሌለ ነገር ተጠቅሞ በጉልበት 
ነገሮችን ለመቀየር የሚደረግ እንቅስቃሴ ነው የፖለቲካ 
ባህላችን።

ለምሳሌ ከ1960ዎቹ የፓርቲ ፖለቲካችን አንዱ አንዱን 
የማጥፋት ፖለቲካ ነበር የነበረው። የርእዮተ ዓለም ልዩነት 
ሳይኖራቸውና ይሄነው የተባለ ልዩነት ሳይኖራቸው ትውልድ 
የተላለቀባቸው  እንቅስቃሴዎች ነበሩ። አንዱ አንዱን የማጥፋት 
በቀይ ሽብር በነጭ ሽብር ፣አብዮት ፀረ አብዮተኛ እየተባለ 
የመተላለቅና ትውልድ መስዋዕት እስኪሆን ድረስ የነበረ 
እልቂት ነው ኢትዮጵያ ውስጥ ያስተናገድነው።

ይሄ የራሳችን ታሪክ ነው። ወደእዛኛው ትውልድ ሄደን 
ወደእዛኛው ትውልድ ጣታችንን ለመቀሰር አይደለም። ወይም 
ዛሬ ያሉ ችግሮች የዛኛው ትውልድ ችግሮች ብቻ ናቸው 
ለማለት አይደለም ።

 እንደ ባህል ሲታይ ፖለቲካችን የሃሳብ ልዩነቶችን 
በጠላትነት የሚያይ ነው እንጂ በሃሳብ የተለያየ መሆን ጠላትነት 
አይደለም።ሃሳብ ምንጊዜም የተለያየ ነው የሚሆነው፤ እኔና 
አንተ በአንድ ጉዳዮች ላይ ብንጠየቅ ሃሳባችን የተለያየ ሊሆን 
ይችላል።ይሄ ማለት እኔና አንተ ጠላት ነን ማለት አይደለም።

እንዲሁም በሰለጠነ መንገድ ካየነው የሃሳብ ልዩነት 
ተጨምቆ የተሻለ ሃሳብ ሊያመጣ ይችላል እንጂ ለመጠፋፋት 
ምክንያት መሆን የለበትም።አሁንም ድረስ በዛ መንገድ 
ስለመጣን  ከዚህ ባህል ልንወጣ አልቻልንም።  ስለሆነ ዛሬም 
በትጥቅ፣ በግጭትና በኃይል ሥርዓት የመቀየር ወይም ያለውን 
መንግሥት የማስወገድ የመሳሰሉ ያሉ ነገሮች አሁንም እየቀጠሉ 
ያሉ ችግሮች ናቸው።

የኢትዮጵያ የሰላም መታጣት ፖለቲካው ችግር። ይሄ 
በሀገሪቱ የተለያዩ አካባቢ ታጥቀው የሚንቀሳቀሱ ኃይሎችና 
በኅብረተሰቡ እንደዚሁም በመንግሥት የፀጥታ አስከባሪ 

ተቋማት መካከል የሚደረጉ ግጭቶችና በዚህ ላይ የሚከፈለው 
ዋጋ ከፖለቲካ ባህላችን አለመቀየር ጋር የተያያዘ ተደርጎ 
መወሰድ የሚችል ነው።

በኢትዮጵያ ሀገረ መንግሥት ግንባታ ላይ 
የተጠቀምንባቸው ትርክቶች የፈጠሩትም ችግር አለ። ባለፉት 
ጊዜያቶች የተፈጠሩትና የተጠቀምንባቸው ትርክቶች አንድም 
አንድነትን ማዕከል ያደረጉና ልዩነትን የማይቀበሉ ልዩነትን 
የሚጨፈልቁ ወደጎን የገፉ፣እንዴት ነው አንድነት የሚመጣው 
የሚለውን በአግባቡ ያላስተዳደሩ ናቸው።

የሃሳብ፣ የብሔር፣ የቋንቋ፣የሃይማኖት ልዩነቶችን 
የሚያካትት አካታች የሆነ ትርክት በመገንባት በኩል እንደ ሀገር 
ችግር ነበረብን። ያ ያስከተለው ችግር አለ። በዚህ ምክንያት 
ግጭቶች በተለያየ ምክንያት ሲፈጠሩ ነው የቆዩት።

ሌላኛው ትርክት ደግሞ አንድነትን ወደ ጎን የገፋ ልዩነትን 
ማዕከል ያደረገ ዜጎች በልዩነት ላይ ብቻ አተኩረው እንዲሠሩ 
ሲቀነቀን የቆየ የፖለቲካ ትርክት አለ። ይሄ እስከ ቅርብ ጊዜ 
ድረስ በሀገራችን የነበረ ትርክት ነው።

እነዚህ ሁለቱ በአንድ በኩል አንድነት በሚል ልዩነትን 
በመቀበልና በማስተዳደር በኩል በሚታይ ችግር፣ በሌላ በኩል 
አንድነትን የሚያስተሳስረንን ገመድ አንድ የሚያደርገንን ነገር 
ለዘመናት የገነባናቸውን እሴቶች ወደ ጎን የሚገፋ ነገር ግን 
ደግሞ በልዩነቶች ላይ ብቻ ያጠነጠነ በጥላቻ እንድንተያይ 
የሚያደርግ አይነት ትርክት ስለነበር እነዚህ ትርክቶች የፈጠሩት 
ችግር አሁንም ድረስ ዋጋ እያስከፈሉን ነው ያለው።ስለዚህ 
እነዚህ ችግሮች በዋናነት የኢትዮጵያ ሰላም ችግር ፖለቲካው 
ነው ስንል በመሠረታዊነት ከእነዚህ ነገሮች በመነሳት ነው።

ጥያቄ -መፍትሄውስ ምንድን ነው?
አቶ ብናልፍ አንዷለም ፡- የመጀመሪያው ነገር የፖለቲካ 

ባህሉን መቀየር ነው።የፖለቲካ ባህሉ ከመገዳደል ወደ 
መደራደር መቀየር አለበት።በዚህ ሀገር እየተገዳደልን ለዘመናት 
አይተነዋል።ጥሩ ታሪኮች የምንኮራባቸውና ትውልድ ሁሌ 
እየተቀባበለ የሚዘክራቸው ያሉንን ያህል በግጭቶች ደግሞ 
የከፈልነው ዋጋ እንደሀገር በጣም ከባድ ነው።

አሁን ምንም ሌላ አስተማሪ አያስፈልገንም። እኛ 
ኢትዮጵያውያን ከበቂ በላይ ትምህርት አለን።በየትውልድ 
ዘመኑ የመጣ ያየነው የቀሰምነው ፣ያነበብነው ያወቅነው ታሪክ 
አለን።ይሄ የመገዳደል ወይም በኃይል የመጠፋፋት መንገድ 
ሀገሪቱን ወደ ፊት አላራመዳትም ። ኢትዮጵያ ዛሬም ድረስ 
በድህነት፣ በችግር ፣በበርካታ ውስብስብ ችግሮች ውስጥ 
እንድትቀጥል ነው ያደረገው እንጂ ለሀገሪቱ መፍትሄ የሚሆን 
ነገር አላመጣም።

ከበቂ በላይ ሞክረነዋል። ያልሞከርነውን መንገድ ማየት 
ነው። ያልሞከርነው መንገድ ደግሞ ውይይት ፣ድርድር፣ንግግር  
ነው። ይሄንን ማድረግ አለብን።

ፖለቲከኞቻችን ፣ ልሂቃኖቻችን፣ የተለያዩ የኅብረተሰብ 
መሪዎች ወደ መነጋገርና መደራደር መምጣት አለባቸው።ይሄ 
ባህል በኢትዮጵያ ውስጥ ካልተፈጠረ የፈለግነውን ያህል ዛሬ 
ግጭት ብናስቆም ነገም ሌላ ግጭት ይቀጥላል። ይህን የፖለቲካ 
ባህል መቀየር ቁልፉ መፍትሄ ነው ተብሎ ይታመናልና አንዱ 
እዚህ ላይ ነው መሥራት ያለብን።

ሁለተኛው ትርክቱ መቀየር አለበት። አዲስ ትርክት 
ያስፈልገናል።የበፊቶቹ ትርክቶች ያስከተሉትን ጉዳት በአግባቡ 
ያየ ፣የፈተሸ ያንን ሊያርም የሚችል ትርክት ያስፈልገናል።ታዲያ 
አዲሱ ትርክታችን ምን መሆን ነው ያለበት? አዲስ 
ትርክታችን ብዝሃነትን ማዕከል ያደረገ ፣ብዝሃነትን በማቀፍ 
ወንድማማችነትን ፣እህትማማችነትን፣አብሮነትን መሠረት 
ያደረገ መሆን አለበት።መዳረሻው ደግሞ አንድነታችንን 
የሚያጠናክር መሆን አለበት ማለት ነው።ይሄ አንድነታችን 
ኢትዮጵያዊነታችን ነው ማለት ነው።አንድ የሆነች የሁላችንም 
ሀገር ሁላችንንም የምታቅፍ ፣ለሁላችንም የምትመች፣ ሀገር 
መፍጠር ነው። ሁላችንም ሌላ ሀገር የለንም ሀገራችን ኢትዮጵያ 
ናት።ይችን ሀገር መጠበቅ መገንባት ያስፈልጋል የሚለው ላይ 
ብሔራዊ መግባባት እየፈጠሩ መሄድ ያስፈልጋል።

በመሠረታዊነት በሦስት ነገሮች ላይ ብሔራዊ መግባባት 
መፍጠር አለብን ብለን እየሠራን ነው። አንደኛ በሀገራዊ 
ጥቅሞቻችን ላይ በሀገራችን ጥቅም ላይ በፍጹም መለያየት 
የለብንም። ምንም አይነት ልዩነቶች ሊኖሩን ይችላሉ፤ በሀገራችን 
ጉዳይ ላይ ግን አንድ መሆን አለብን።

እይታችን፣ አስተሳሰባችን፣ የፖለቲካ ፓርቲያችን 
፣እምነታችን፣አካባቢያችን፣ጾታችን የተለያዩ ሊሆን ይችላል። 
ግን ኢትዮጵያ በምትባል ሀገር ጥቅም ላይ አንድ መሆን 
ይኖርብናል።በሀገራዊ ጥቅማችን ላይ ከተለያየን ሀገር ግንባታ 
የሚባል ነገር አይሠራም።ስለዚህ እዚህ ላይ መግባባት 
ይኖርብናል።ዛሬ የምንነታረክባቸው በጣም ብዙ ጉዳዮች 
አሉ።ለምሳሌ በሕገ መንግሥት ጉዳይ፣ በሰንደቅ ዓላማ ጉዳይ 
፣በተለያዩ አይነት ጉዳዮች ላይ ልዩነቶች አሉን። እነዚህ 
ልዩነቶች መፈታት፤ መቋጨት አለባቸው። የሚቋጩት ደግሞ 
ብሔራዊ መግባባት መገንባት  ሲቻል እና የጋራ በምንለው ሀገር 
ላይ የጋራ አቋም ሲኖረን ነው።

ሕገ መንግሥትን የሠራው ሰው ነው። በማንኛውም 
ጊዜ እንደማንኛውም ሀገር ሕገ መንግሥት ሊሻሻል ሊለወጥ 
ይችላል።ሕገ መንግሥት ከነካችሁ በህልውናዬ ነው የመጣችሁ 
የሚባል ነገር አይሠራም።በጣም ኋላ ቀርና በየትም ሀገር የሌለ 
ነው። የኅብረተሰብ እድገት ተለዋዋጭ ነው።ኅብረተሰብ 

‹‹በአሁኑ ወቅት በበርካታ አካካቢዎች...

ይቀየራል። ትናንት የነበረውና ዛሬ ያለው የኢትዮጵያ ሁኔታ 
ይለያያል።ለዛሬ ኢትዮጵያን የሚመጥን ነገር ያስፈልገናል 
የሚሻሻለው ነገር መሻሻል አለበት።

ሕገ መንግሥት ቀዳችሁ ጣሉ የሚልም ሌላ ጫፍ አለ። 
ሕገ መንግሥት ቀደህ በመጣል የሀገር ችግር አይፈታም።ሕገ 
መንግሥቱ ውስጥ ጠቃሚ መሆን የሚችሉ ሁልጊዜ ሊቀጥሉ 
የሚችሉ ጉዳዮች ይኖራሉ። ለምሳሌ ከሰብዓዊ  መብት 
አጠባበቅ፣አያያዝ፣ የዜጎች ዲሞክራሲያዊ መብት እነዚህ 
መብቶች መቼም ቢሆን የሚቀጥሉ መብቶች ናቸው። 

ዋናው ነገር ሊሻሻል የሚችል ነው። የትኛው አንቀጽ 
የትኛው ሃሳብ መሻሻል ይኖርበታል፤ መለወጥ ይኖርበታል፤ 
ምን ደግሞ አዲስ ሃሳብ ሊካተትበት ይገባል የሚለው መለየት 
አለበት። 

አሁን ከደረስንበት የእድገት ደረጃ አዲስ ልናስገባቸው 
የምንችል ጉዳዮች አሉ። ለምሳሌ ብዝሃ ቋንቋ  ይኑረን ብለን 
እናስባለን። የሥራ ቋንቋዎች አራትና አምስት ቋንቋዎች 
መሆን ይችላሉ፤ ይህ የትም ሀገር አለ። አንድነታችንን አደጋ 
ላይ የሚጥሉ ጉዳዮች ምንድናቸው? ሕገ መንግሥት ውስጥ 
አብሮነታችንን የሚያውኩ የሚከለክሉ ወይም እንዳንሆን 
የሚያደርጉ ነገሮች ምንድናቸው? እነሱ በጥናት ተለይቶ እዛ 
ላይ ውይይት ተደርጎ በምንግባባቸው ጉዳዮች ላይ ተግባብተን 
እንቋጫቸዋለን ።

 የማንግባባቸው ጉዳዮች ካሉ ደግሞ ወደ  ሕዝብ ይሄዳል፤ 
ሪፈረንደም ይደረግባቸዋል፤ ሕዝቡ ድምጽ ይሰጥባቸዋል 
ይወሰናል። ሕዝቡ የወሰነውን ማንም የመቀበል ግዴታ 
ይኖርበታል ያንን ይይዛል ልዩነቶችን መፍታት እንችላለን። 
በአጠቃላይ ሀገራዊ ጥቅማችን ላይ ያሉንን ልዩነቶች ወይም 
ደግሞ በሀገራችን አጠቃላይ ጉዳይ ላይ ያልተግባባንባቸው 
ጉዳይ ላይ እያሻሻልን እንዲሄድ የተቋቋመው የብሔራዊ ምክክር 
ኮሚሽኑ ዝግጅቱን ከሞላ ጉደል እያጠናቀቀ ይመስለኛል። ይህ 
ወደ ተግባር ሲለወጥ ችግሮቻችን በሙሉ ይቀረፋሉ የሚል 
እምነት አለኝ።

ስለዚህ ብሔራዊ ጥቅሞቻችንን እያረጋገጥን መሄድ 
ይገባናል። አንዱ እዚህ ሀገር ያለ ትልቅ ችግር መንግሥትና 
ሀገርን ነጣጥሎ ያለማየት ችግር ነው። መንግሥት በምርጫ 
የሚመረጥ ከሆነ ዓመት ላይ ምናልባት በኢትዮጵያ ለምሳሌ 
በየአምስት ዓመቱ ሌላ ሀገር ላይ በአራትም በአምስትም ዓመት 
የሚመረጥ ነው። በምርጫ የሚቀየር  ነው መንግሥት። ስለዚህ 
መንግሥት ዘላለማዊ አይደለም ፤ ቋሚ አይደለም። 

የመንግሥት አወቃቀር ሊተች ይችላል፤ ጥንካሬ 
ይኖረዋል ድክመት ይኖረዋል። በድክመቱ ላይ ሊተች ይገባል፤ 
በጥንካሬው ላይ ደግሞ ይሄን አጠናክራችሁ ቀጥሉ በማለት 
ሊበረታታ ይገባዋል ።

 የሚቀጥለው ምርጫ በሚደረግበት ጊዜ ደግሞ 
ሕዝቡ ካልፈለገው አሁን ያለውን መንግሥታዊ  ሥርዓት 
አልጠቀመኝም  ካለ በምርጫ ይቀየራል ማለት ነው። ስለዚህ 
መንግሥት ተቀያያሪ ነው ማለት ነው። ስቴት የሚባለው ወይም 
ሀገር የሚባለውን ግን መንግሥታት በተቀያየሩ ቁጥር የሚቀያየር 
አይደለም። ሀገር እስካለ ፣ዜጎች እስካሉ ድረስ ፣ሕዝብ እስካለ 
ድረስ የሚቀጥል ነገር ነው። ያለውን መንግሥት ስለጠላሁና 
ባለው መንግሥት ላይ ተቃውሞ ስላለኝ ግን ሀገሬን ማፍረስ 
የለብኝም። ብሔራዊ ጥቅም  ስንል እሱን ማለታችን ነው ።

ሌላው የጋራ ማንነታችን ጉዳይ ላይ ነው ። የጋራ 
ማንነታችን ላይ  ወይም ኢትዮጵያዊነታችን ላይ ብሔራዊ 
መግባባት መፈጠር ያለበት። ሁሉም ዝም ብሎ ባኮረፈ ቁጥር 
ኢትዮጵያ ለኔ ምኔ ናት የሚል ከሆነ አደጋ አለው። ሲመቸው 
ኢትዮጵያዊ ነኝ  ሳይመቸው ኢትዮጵያ ለኔ ምኔ ናት የሚል 
ከሆነ አግባብ አይደለም። በቅርብ ጊዜ ያየናቸው ምልክቶች 
ያንን የሚያሳዩ ናቸው።

እኛ እስከገዛን ድረስ እኛ ስልጣኑ እስካለን ድረስ እኛ  
ምንፈልገው ነገር ሲሳካ ኢትዮጵያ የምትባለውን እንፈልጋታለን 
እኛ የማንፈልጋው ነገር ሲመጣ ወይም ደግሞ ሌላ መንግሥት 
ሲመጣ ኢትዮጵያ ለኔ ምኔ ናት የሚለው አባባል ቅቡልነት 
የለውም። ኢትዮጵያ የሁላችንም ሀገር ናት ብለን ፤ ይልቁንም  
የሚጎድል ነገር በጋራ እየሞላን መሄድ አለብን።  

ይህ የትውልድን  ግንባታ ይጠይቃል።የትውልድ ግንባታ 
የሚባለው ከዚህ ጋር የሚመጣ ነው። ትውልዱን ከታች ጀምሮ 
በሀገሩ ጉዳይ ላይ በጋራ ማንነቱ ላይ ማነጽ ያስፈልጋል።  ይህ 
ማለት የራሱ ማንነት እንደተጠበቀ ሆኖ ማለት ነው። 

ስለዚህ የጋራ ማንነት ላይ ወይም ብሔራዊነት ላይ 
ማንነታችን ላይ የማይደራደር ትውልድ መፈጠር አለበት። 
ሀገራዊ መንግሥት ግንባታ ገና ሥራ ይጠብቃል የሚባለውም 
ለዚህ ነው። 

 የጋራ እሴቶቻችን  የምንላቸውም እንዲሁ ትኩረት 
ያስፈልጋቸዋል። ኢትዮጵያውያንን የሚያስተሳስሩን  በጣም 
በርካታ ነገሮች አለ። ሰሜኑን ከደቡብ ምዕራቡን ከምሥራቁ ፣ 
መሐሉን ከዳር ሁላችንንም የሚያስተሳስረን በጣም ወርቃማ 
የሆኑ እሴቶች አሉን። እነዚህ እሴቶች መጠበቅ አለባቸው። 
ባለፉት ስድስት ወራት  ውስጥ አንድ ከሠራነው ሥራ 
በየአካባቢው ያሉ እሴቶች ምንድናቸው የሚለውን በጥናት 
ለመለየት ሞክረናል። ያሉን እሴቶች የተመለከተ መጽሐፍም 
አሳትመናል። የባህላዊ እርቅ አፈታት ለምሳሌ  ግጭቶች 
ሲፈጠሩ ባህላዊ የግጭት አፈታት ሥርዓቶች በሁሉም ክልሎች 
አሉ። እነዚህ ሥርዓቶች በጥናት ቢጠኑ፤ ሳይንሳዊ በሆነ መልኩ 
ቢደገፉ፤ ምርምር ቢደረግባቸው ትውልዱ እንዲያውቃቸው 
ቢደረግ፣ የማስጠናት ሥራ በሰፊው ቢሠራ በጣም በርካታ 
ችግሮቻችን  ሊፈቱ ይችላሉ።

ባህላዊ የአፈታት ስርአቱ አንዱ ከአንዱ ጋር የተዋሀደ 

ነው። የኢትዮጵያ ህዝብ አንዱን  አካባቢ ከሌላው አካባቢ 
ለመነጣጠል በጣም አስቸጋሪ ነገር ነው። ያልተዋለደ ፣ያልተጋባ 
፣ያልተሳሰረ  ህበተሰብ ኢትዮጵያ ውስጥ ማግኘት በጣም ከባድ 
ነው። ስለዚህ ይሄንን እሴት ጠብቀን ለትውልድ ማስተላለፍ 
ይኖርብናል። ፖለቲካው እነዚህ እሴቶች ላይ ጉዳት አድርሷል ። 

ባለፉት ዓመታት የፖለቲካችን በሽታና ችግር ወደዚህም 
እየመጣ እሴቶቻችንም ላይ መሸርሸር  አስከትሏል። ይሄንን 
እንዴት አድርገን ነው የምንጠግነው? እንዴት አድርገን ነው 
ወደ ነበረበት የምንመልሰው? የሚለው ላይ መግባባት አለብን። 
ብሔራዊ መግባባት መፈጠር አለበት ስንል በነዚህ ጉዳዮች ላይ 
ነው ማለት ነው። 

ከዛ ውጪ የቆዩ ቁርሾዎች ካሉ መፈታት አለባቸው። 
በየጊዜው በተፈጠሩ ግጭቶች ምክንያት ወደ ኅብረተሰቡም 
የወረዱ ቁርሾችም ካሉ መታየት ይኖርባቸዋል።  ሊሂቃን 
መሐከልም ያሉ ግጭቶች ቁርሾ ሆነው እንዳይቀጥሉ እርቀ 
ሰላም፤ የሽግግር ፍትህ ማረጋገጥ በመሳሰሉ ጉዳዮች እልባት 
ማግኘት አለባቸው።  አጠቃላይ ብሔራዊ መግባባት መፍጠር 
የምንችለው በዚህ መንገድ ነው። 

ስለዚህ እነዚህን ተግባራት በማከናወን ነው  የሀገሪቱን 
አጠቃላይ ችግር መፍታት የምንችለው።   

ጥያቄ ፡- በሀገሪቱ ዘላቂ ሰላም ግንባታ ውስጥ 
ተጽእኖ ካሳደሩ ጉዳዮች መሐከል ማህበራዊ ሚዲያው 
ተደጋግሞ ሲነሳ ይሰማል። በዚህ ረገድ ተጽእኖው 
እንዴት ነው የሚገለጸው ? 

አቶ ብናልፍ አንዷለም ፡- ሚዲያው በሰላም ግንባታ 
ላይ ያለው  ሚና  የማይተካ ነው።  የማይተካ ስል የራሱ የሆነ  
ቁልፍ ሚና አለው ማለቴ ነው። ቀደም ባሉት ዓመታትም 
ቢሆን የተጫወተው ሚና በጣም ትልቅ ነው። ኅብረተሰቡን 
የሚያቀራርብ ፤ ቅድም ያልናቸውን የሚያስተሳስሩን 
አንድነታችንን የሚያጠናክሩ እሴቶቻችንን የበለጠ በማጎልበት 
፣ ዜጎች  እንዲያውቋቸው ግንዛቤ በመፍጠር ረገድ ፣የአብሮነት 
ጥቅምን ፣የሰላም ጥቅምን በማሳየት ረገድ ሚዲያ ትልቅ ጥቅም 
አለው።

 ይህ እንደተጠበቀ ሆኖ  በአግባቡ ካልተጠቀምንበት 
ጉዳትም ያስከትላል። በብዙ ሀገሮች የተፈጠሩ  እልቂቶችና ዘር  
ማጥፋቶች መነሻቸው ሚዲያ ሲሆን ታይቷል።  እንደ ሩዋንዳ 
አይነት ሀገሮች ለችግር የተጋለጡት በሚዲያ አማካኝነት 
ነው።ሚዲያ ባግባቡ ካልተጠቀምክበትና በተሳሳተ መልኩ 
ጥቅም ላይ በዋለ ጊዜ ሰውን ለጠብ፣ ለግጭት ፣ለመገዳደል 
ይዳርጋል።

ሶሻል ሚዲያ የዘመኑ ክስተት ነው። በነገራችን ላይ እኛ 
ስላልፈለግነው የምናስወግደው ነገር አይደለም። ዓለም ራሱ 
የወለደው ነው። ልክ እንደግሎባላይዜሽን። 

ማንም ሀገር ሊያስወግደው የሚችል ነገር አደለም። 
ግሎባላይዜሽን  ከቴክኖሎጂው፣ ከትራንስፖርቴሽኑ፣ 
ከመገናኛው፣ ከቴሌው፣ ከበይነ መረቡ ጋር የመጣ ነው። ይህም 
እንደዛው ነው። የኢንተርኔት ዘመን ያመጣው የእድገት ዘርፍ 
ነው። ደግሞም መነሻው በጎ ነው።

በጎ ነው የሚባለው  ዞሮ ዞሮ የሰዎችን ሕይወት የማቅለል 
ዓላማ ስላለው ነው። ድሮ እሩቅ ሀገር ያለን ሰው በደብዳቤ 
የምንገናኝበት ዘመን ተቀይሯል። ዛሬ የትም ዓለም ያለን ሰው 
ድምጹን ብቻ አይደለም ምስሉንም እያየን የምናወራበት ዘመን 
ላይ ተደርሷል።

እንዲህ አይነት ነገር የዜጎችን የኑሮ ሁኔታ ለማቃለል፣ 
ምርታማነትን በመጨመር ውጤታማነት በከፍተኛ ደረጃ 
ጨምሯል። ያለአግባብ ስንጠቀምበት ደግሞ ያስከተለው ጉዳት 
አለ። በተለይ ከሰላም አኳያ በዚህ የሚዲያ ቴክኖሎጂ የጉዳት 
ሰለባ እየሆኑ ካሉት ሴክተሮች የሰላሙ ሴክተር ነው ብዬ 
አስባለሁ።

ምክንያቱም በቀላሉ በእነዚህ ሚዲያዎች አማካኝነት 
ሁሉም ጋዜጠኛ ነው። የሕዝብ ጋዜጠኝነት የሚባለው ማንም 
ሰው ዘመናዊ ስልክ በእጁ እስካለ ድረስ የፈለገውን መረጃ  
ማሰራጨት ይችላል።

የትም ሆኖ አንዳንዴ ያለበትን ቦታ ሳያሳውቅ በድብቅም  
መረጃ ሊሰጥ ይችላል። ተቀባይ ብቻ ሳይሆን ሰጪም ነው። 
በእነዚህ ፕላትፎርሞች የሚሰራጭ መረጃ አደገኛ የሆኑ፣ 
የተሳሳቱ፣ መሠረት የሌላቸው የውሸት መረጃዎች ሲሆኑ ሀገርና 
ሕዝብ ላይ ጉዳት ያስከትላሉ።

በየሴኮንዶቹ በገፍ የሚቆጠር መረጃ ይለቀቃል። በዚህ 
በሚለቀቅ የሀሰት መረጃ ዜጎች እንዲገዳደሉ፣ አንዱ በሌላው 
ላይ በጠላትነት እንዲነሳ የሆነ ነገር ተቀርጾ ለመላው ዓለም 
እንዲሰራጭ ይደረግና አንዱ በአንዱ ላይ እንዲነሳ የሚያደርጉ 
ከፍተኛ ቅስቀሳዎች ይሠራሉ።

እውነት ለመናገር ኢትዮጵያ ውስጥ ሕዝቡ ጥበብ 
ባይኖረው፤ የሕዝቡ የአብሮነት እና የመቻቻል ባህል ጠንካራ 
ባይሆን ኖሮ በሌሎች ሀገራት የታየው እርስበርስ የመተላለቅ 
አደጋ ኢትዮጵያ ውስጥ እንደማይመጣ ምንም ዋስትና የለም።

እናም በዚህ ረገድ ከፍተኛ ጉዳት እያደረሰ ነው። በዛው 
ልክ ደግሞ ቢዝነስ ሆኗል አሁን። በጣም ከባዱ ነገር  አሁን 
ሚዲያው የቢዝነስ ተቋም ሆኗል። በአክቲቢስቶች፣ በዩትበሮች 
በተለያየ መንገድ አሁን ሚዲያ ለእውነት ከመሥራት ይልቅ 
የትኛውን ማስረጃ ባስተላልፍ ጥቅም  ያስገኝልኛል ከሚል ዕሳቤ 
የሚሠራ ነው።

ይህ በጣም አደገኛ እና አስጊ ነው። ምክንያቱም በሰው ልጅ 
ጭምር ነው የሚነገደው። በሰው ሕይወት የሚነግድ ሚዲያ 
በበዛ ቁጥር በዜጎች  ላይ አደጋ እያስከተለ መሄዱ አይቀርም።

አሁን ካለው ጊዜ በላይ መጪው ጊዜ ያስፈራል። አሁን 
አርቴፌሻል ኢንተለጀንስ እየመጣ ነው። እሱ ደግሞ እስከዛሬ 

ድረስ ካየናቸው ነገሮች በላይ በጣም ከፍተኛ ነገር  ይዞ እየመጣ 
ነው።በጥቅም ደረጃ ብዙ ነገሮች ወደ ቴክኖሎጂ እየተቀየረ 
ነው። ከሚሊተሪው ጀምሮ የዓለም የወታደራዊ አሠራር ድሮ 
ብዙ ወታደር ከማሰለፍ  ውጊያው በቴክኖሎጂ እየሆነ ነው።

ሌላም ብዙ ጉዳት የሚያመጣ የሳይበር ጥቃት ነው። 
ራሳችንን አዘጋጅተን ለዛ የሚሆን ትውልድ፤ ለዛ የሚሆን 
ቴክኖሎጂ እየሠራን ካልሄድን ጉዳቱ የከፋ ነው። 

ስለዚህ እነዚህን ጉዳዮች በጥንቃቄ በማየት በአንድ በኩል  
የወጡ ሕጎችን መጠቀም መቻል አለብን። ለምሳሌ የጥላቻ 
ንግግር ሕግ አለ። ይህንን  ደረጃ በደረጃ ወደ ተግባር በመቀየር፣ 
የኅብረተሰቡን የሚዲያ አጠቃቀም ግንዛቤ በማሳደግ፣ 
የመቆጣጠር ሥራውን በማሳደግ የተጋረጠብንን አደጋ መቀነስ 
ይገባናል።

በዚህ ጉዳይ የእኛ ሀገር ብቻ ሳትሆን ዓለም በጠቅላላው 
እየተፈነ ነው ያለው። አሁን ቴክኖሎጂው እያመጣ ካለው ስጋት  
አንጻር መንግሥታት በጠቅላላው እየተሽመደመዱ ነው ያሉት።  
ኅብረተሰብ በከፍተኛ ደረጃ ነው እየታወከ ያለው።

እነዚህን ችግሮች ለመቅረፍ መሥራት ይኖርብናል፤ ብዙ 
ሥራ ነው የሚጠበቅብን። በአንድ አቅጣጫ ብቻ በማውገዝ 
መፍትሄ ሊመጣ አይችልምና ብዙ ስትራቴጂዎች መነደፍ 
አለባቸው።

ጥያቄ፡- መንግሥት በተደጋጋሚ በተለያዩ መድረኮች 
ከታጠቁ አካላት፣ ግጭት ውስጥ ካሉ አካላት ጋር ለሰላም 
መፍትሄ ለመስጠት ፍላጎት እንዳለው ገልጿል። በዚህ  
ረገድ እየተደረጉ ያሉ ጥረቶች እንዴት ያሉ ናቸው?

አቶ ብናልፍ አንዷለም፡- ቅድም አያይዤ  ካነሳሁት ጋር 
ሊታይ የሚችል ነው። የዚህ ሀገር መፍትሄ ውይይት እና ንግግር 
ነው። መንግሥት  በተደጋጋሚ ይህ ሀገር ከችግር የሚወጣው 
በመነጋገር እና በመወያየት ነው እያለ ይገኛል። እንነጋገር 
እንወያይ የሚል አቋም አለው።

ይሄ በአቋም ብቻ ሳይሆን በተግባርም የሚረጋገጥ ነው።  
ለምሳሌ ቅድም እንደተናገርኩት፤ የሀገራዊ ምክክሩ ይሄንን 
ወደተግባር ለመቀየር የሚያስችል ተቋማዊ አሠራር እንዲኖር 
ነው እየተሠራ ያለው።

የሰው ልጅ እስካለ ድረስ ልዩነት ይኖራል። እነዛ ልዩነቶች 
ግን በሰው ልጆች ላይ ጉዳት ማድረስ የለባቸውም። በትጥቅ 
የተደገፉ ግጭቶች የሚደረግባቸው አካባቢዎች ላይ በዜጎች 
ላይ እየደረሰ ያለው ጉዳት በጣም ከባድ ነው። አንደኛ ግጭት 
ውስጥ ያሉ ዜጎችም ዜጎች ናቸው ራሳቸው፣ የዚህ ሀገር ሀብት 
ናቸው። በመንግሥት የፀጥታ መዋቅር ውስጥ ያሉም ይሁኑ፤ 
በተፋላሚነት ትጥቅ አንግበው ያሉትም ሰዎች የኢትዮጵያ 
ሀብቶች መሆናቸውን ማመን ይገባናል። 

ሁላችንም ኢትዮጵያዊያን ነን። ስለዚህም በሁላችንም 
ላይ ጉዳት እየደረሰ ነው። ሰብአዊ ጉዳትም ሌላም። ሁለተኛ 
እና ዋናው በሕዝቡ ላይ እየደረሰ ያለው ጉዳት ነው። በከፍተኛ 
ደረጃ ኢኮኖሚያዊ እንቅስቃሴዎች እየተጎዱ። በዜጎች ሕይወት 
ላይ አደጋ እየተፈጠረ፣ በዜጎች አብሮነት ላይ አደጋ እየመጣ፣ 
በዚህ መንገድ መቀጠል የለብንም።መቆም አለበት ይህ ነገር 
አዋጭ አይደለም። 

በማንኛውም መመዘኛ በትጥቅ  የሚደረግና በአመጽ 
የሚደረግ የእርስ በርስ መገዳደል እና መተላለቅ ይሄን ሀገር 
እንደገና ወደ ኋላ ረጅም መንገድ ይመልሰው ካልሆነ በስተቀር 
ወደፊት ሊያራምድ የሚችል እድል የለውም።ይህ ደግሞ ከእኛ 
በላይ ምስክር የሚሆን የለም።

ስለዚህ ይህ የግጭት መንገድ ለሁሉም አክሳሪ ስለሆነ፤ 
ከዚህ ወጥተን የተሻለውን እና ለሁሉም አትራፊ የሆነውን 
ንግግርና ውይይት መከተል አለብን።ወደ መደራደር፣ 
መወያየት፣ መነጋገር መምጣት አለብን። አንዳንድ ጊዜ እንደዚህ 
ተደጋግሞ ሲነገር ለቃል እንዲያው ዝም ብሎ ለታይታ የሚባል 
ይመስላል። ግን ይህ ደጋግመን የምንለው ከሂደቱ የሚጠቀም 
አካል ስለሌለ ነው።

ተሳክቶላቸው እንፋለማለን የሚሉ ኃይሎች ወደ 
መንግሥት ስልጣን እንኳን ቢመጡ የጊዜ ጉዳይ ነው እንጂ 
ነገ ደግሞ ሌላው በነሱ ላይ ይነሳል። እንደው ተሳክቶላቸው 
እንኳን ወደእዚህ ቢመጡ ማለት ነው። የመሳካት እድሉ ምንም 
እንደሌለ ሆኖ ማለት ነው። ቢሳካ እንኳን አይቆምም።

ይሄ በእኛ ታሪክም አይተነዋል፤ በሌሎች ዓለማት ላይ 
አይተናል። ለምሳሌ  ሱዳን ባለፈው ከእኛ ጋር አብሮ ለውጥ 
እኩል ጀምሮ ነበር።  አሁን ያለበትን ማየት ይቻላል።አንደኛው 
የጦር ክንፍ መፈንቅለ መንግሥት አድርጎ ወደ ስልጣን መጣ 
ጥቂት ሳይቆዩ እንደገና እርስ በርስ ሌላ ውጊያ ውስጥ ገብተው 
ሀገር በጦርነት እየታመሰ ነው ያለው።

ምዕራብ አፍሪካም እንዲሁ በሰላም እጦት እየተሰቃየች 
ነው። በዓመት ሁለት ጊዜ ሁሉ መፈንቅለ መንግሥት 
የተደረገባቸው ሀገራት አሉ። የሆነ ጊዜ የራሴ የሆነ ኃይል አለኝ 
መጣል እችላለሁ ብሎ ይነሳል።ሌላው በሌላ ጊዜ ሲዘጋጅ 
ይቆይና ወደ ግጭት ይገባል።እንዲህ እያለ ሀገር በዛ መንገድ 
እየቀጠለ የእድገት አማራጭ እየጠፋ ይሄዳል።ችግሩ የሁሉም 
ነው።  

የሚሻለው ሥርዓት ነው።ሥርዓት በጣም ጠቃሚ 
ነው።አንድ ሀገር በሥርዓት ነው መመራት ያለባት።የሕግ 
የበላይነት መረጋገጥ አለበት። ሁሉ ነገር ሥርዓት መሆን 
አለበት።የመንግሥታት መለዋወጥ ሥርዓት  ባለው መንገድ 
በምርጫ መሆን አለበት። በየጊዜው የሚደረጉ ምርጫዎች 
መንግሥታት መለዋወጥ አለባቸው።ይሄን ተከትልን ከሄድን ልክ 
በሌሎች ሀገራት እንደምናየው የሰለጠነ፤ የበለጸገ ዲሞክራሲ 
ገንብተዋል በሚባሉት ሀገራት የምናየው ይሄንን ነው።እኛስ 
ይሄንን መፍጠር ለምን ያቅተናል።

አቅሙ አለን፤ ይሄን ማድረግ  የሚችል  ሰፊ የሆነ ልምድ 
አለን።የረጅም ዘመን የመንግሥትነት ታሪክ ያለን ሀገር ነን። 
እኛ እንደሀገር መንግሥት ሲኖረ እንደ ሀገር ያልተፈጠሩ 
ሀገራት  ናቸው እኮ ዛሬ ጠንካራ የመንግሥት ሥርዓት መፍጠር 
የቻሉት።  እኛ ግን አሁንም ጠንካራ የመንግሥት ሥርዓት 
ያለው መንግሥት መገንባት አቅቶን አሁንም በጦርነት እና 
በሁከት እየታመስን እንገኛለን።ለምንድነው ከዚህ መውጣት 
ያቃተን ?

ከዚህ እንድንወጣ ዋናው መፍትሄ መነጋገር ነው  ነው። 
ቁጭ ብሎ መወያየት፤ መነጋገር ነው። የፖለቲካ ባህሉን 
እንቀይረው። ይሄንን የፖለቲካ ባህል ከቀየርነው ለውጥ 
እናመጣለን። ስለዚህ በየትኛውም ክልል በአማራ፣ በኦሮሚያ 
ክልል ይሁን በሌሎች አካባቢዎች ታጥቀው የሚንቀሳቀሱ 
ኃይሎች  ወደ መነጋገር፤ ወደ መወያየት ፤ወደ መደራደር 
ሊመጡ ይገባል።ይህንን ተደጋጋሚ ጊዜ ስንለው የቆየነው ነገር 
ነው።አዲስ ነገር አይደለም። ግን የሁሉም ፍቃደኝነት ከመጣ 
ነው ውጤት የሚያመጠው።

 ደጋግሜ እንደምናገረው የኢትዮጵያ ችግር ከውይይት 
እና ከንግግር ያለፈ አይደለም።ሁሉም ነገር በውይይት እና 
በንግግር የሚፈታ ነገር ነው ብዬ ነው የማምነው።ከዛ በላይ 
የሆነ ችግር አለብን ብዬ አላስብም ።የመንግሥት ስልጣንም፤  
የሀብት ክፍፍልም ይሁን ምንም ይሁን  በውይይት ሊፈቱ 
የሚችሉ ናቸው።ከዚህ ውጪ  ለከፋ የማህበራዊ ኢኮኖሚያዊ 
ፖለቲካዊ ቀውስ እየተደረቡ እንዲሄዱ ከማድረግ በስተቀር 
ምንም የምናተርፈው ትርፍ የለም። እናም አክሳሪውን መንገድ 
ትተን እንደራደር፤ እንወያይ፤ እንነጋገር፤ እንቀራረብ ማለት 
እፈልጋለሁ።

የብሔራዊ ምክክሩም ሆነ  ሌሎች መድረኮችም 
አሉ።ሌሎችም መድረኮች በዚህ መንገድ በመፍጠር 
እየተነጋገርን እና እየተወያየን ችግሮችን እየፈታን ብንሄድ 
አዋጭ ነው። በዚህ ረገድ የመንግሥት በር ሁሌም ክፍት ነው። 
መንግሥት ችግሮቹን በውይይት ለመፍታት ከመሻትም ባሻገር 
ጥሪም እያደረገ ነው። 

ስለዚህ ይሄንን ጥሪ ተቀብሎ ሁሉም ሰው በጎ ፍቃድ 
ኖሮት፤ ወደ አእምሮው ተመልሶ፤ በእውነት ከልቡ  አምኖ 
ሁሉም አካል ለመነጋገር እና ለመወያየት ቢዘጋጅ ጥሩ ነው 
ብዬ አስባለው።ይሄን ካደረግን እንዳልኩት ብዙ ችግሮቻችን 
ይቀረፋሉ።የተረጋጋ ሀገርም ይኖረናል። የጋራ  ሀገርም 
ይኖረናል።

ማናችንም ወደ ስልጣን ብንሄድ ፤ብንመጣ እሱ ሁለተኛ 
ጉዳይ ነው ።ብቻ ዋናው ሀገር ይረጋጋ ፤ ሀገር ሰላም ይሁን፤ 
ዜጎች በሰላም ወጥተው ይግቡ። የትም ቦታ ሄደው ሠርተው 
ይኑሩ። ዜጎች በማንነታቸው ሳይገፉ፤ ሁሉም እኩል ፍታሐዊ 
በሆነ መንገድ የሚጠቀምበት የእኔ ናት የምንላት  ኢትዮጵያ 
ትኑረን።ለዚህ በጋራ እንሥራ ነው እኔ ያለኝ መልእክት ።

ጥያቄ፡- ጥያቄዎቼን ጨርሻለሁ። ያልተነሱ ሃሳቦች 
ካሉ ማከል ይችላሉ።

አቶ ብናልፍ አንዷለም፡- እንግዲህ ብዙውን ነገር 
ብለናል። ቅድም እንዳልኩት  በአብዛኛው አካባቢዎች የተሻለ 
አንጻራዊ ሰላም ያላቸው ቢሆንም አሁንም የሰላም ችግሮች 
ያሉባቸው አካባዎች አሉ።እነዚህ አካባቢዎች ሰላም ማግኘት 
አለባቸው። ይህ እንዲሆን ደግሞ  የባህል ለውጥ ማምጣት 
አለብን። ይሄ የባህል ለውጥ እንዲመጣ ደግሞ ዋናው ሕዝቡ 
ነው። 

 ለምሳሌ ቅድም እንዳልኩት የፖለቲካ ስልጣን የሚያዝበት 
መንገድ፣ችግር እና ልዩነት የሚፈታበት መንገድ ፣የፖለቲካ 
እይታችን፣ሃሳብ የመጨረስ ፣የሰዎችን ሃሳብ ቀና በሆነ መንገድ 
የማስተናገድ የመሳሰሉት ጉዳዮች የሚስተናገዱበት መንገድ 
ሊለወጥ ይገባዋል።  ይሄን የባህል ለውጥ ለማምጣት  ሕዝቡ 
በነቂስ መሳተፍ አለበት ብዬ አምናለሁ።ይሄን ማድረግ 
ከሁላችንም ይጠበቃል።

እንደ ሕዝብ የባህል ለውጥ ስናመጣ ከዛ የሚቀዳው ሌላው 
አካል ያንን እየያዘ መምጣቱ አይቀርም። ለምሳሌ ፖለቲከኛ 
ከሕዝቡ ነው የሚወጣው።ፖለቲካችን ሲዘምን  በፖለቲካ 
ባህላችን ውስጥ ያለው ችግር እየተቀረፈ ይመጣል።ስለዚህ 
ብዙ ነገሮቻችን ይቀየራሉ።ከዛ በኋላ ብዙ ሀገር የሚቸገርበት 
ችግር እየተወገደ እየቀነሰ ይመጣል።

ስለዚህ ሁሉንም ነገር በመሳሪያ የመፍታትን ባህል 
ማስወገድ ይገባል። ይህንን በእኛ እድሜ ብናየው ካልሆነ 
ለልጆቻችን ይህንን መሠረት ልንጥልላቸው ይገባል።ይሄን 
ስናደርግ ብቻ ስለሆነ መፍትሄ የምናመጣው ማለት ነው።ከዛ 
ውጪ ሰላም ከእያንዳንዱ ሰው  እንደሚጀምር ማወቅ አለብን። 
ሁላችንም የውስጥ ሰላም ሲኖረን  ለሌላም ሰው የሰላም 
ምክንያት እንሆናለን እንጂ የግጭት ምክንያት አንሆንም።

ሰላም ከሆነ ቦታ ተፈልጎ የሚመጣ ፤ተገዝቶ የሚመጣ 
ወይም የፀጥታ ተቋም እና የፀጥታ ኃይሎች የሚያመጡልን 
አድርገን ማሰብ የለብንም። ሰላማችንን የምንጠብቀው 
እኛ ነን። ሰላማችንን የምንከባከበው እኛ ነን።ሰላማችንን 
የምናሸጋግረው እኛ ነን። ስለዚህ ሁላችንም የሰላም ባለቤቶች  
ነን ብለን በየአካባቢያችን ያሉ የሰላም መታጣት ምክንያት 
ይሆናሉ የሚባሉ ጉዳዮችን እየለየን ፤በእነሱ ላይ እየተነጋገርን 
እየተወያየን ሰላማችንን ማረጋገጥ አለብን።

ጠንካራ ሀገር የሚኖረን በዛ መንገድ ከሠራን ነው። ይህቺ  
ሀገር የሁላችንም ሀገር ናት ።አንዱ ልጅ ሌላው የእንጀራ ልጅ 
የሚሆንባት ሀገር አይደለችም። ሁላችንም ኢትዮጵያዊያን 
ነን።ሁላችንም ስለዚች ሀገር ግድ ይለናል።ስለዚህ ለዚች ሀገር 
ቀጣይነት መሥራት አለብን። 

‹‹በአሁኑ ወቅት በበርካታ አካካቢዎች...

ኢንቨስትመንት
ኢኮኖሚ

የንቅናቄው ተስፋ ሰጪ ውጤቶችና ቀጣይ አቅጣጫዎች
አንተነህ ቸሬ

መንግሥት የኢንዱስትሪው ዘርፍ ችግሮችን ለማቃለል 
እየተገበራቸው ከሚገኙ የመፍትሄ ርምጃዎች መካከል 
በሚያዝያ 2014 ዓ.ም፣ ይፋ የተደረገው የ‹‹ኢትዮጵያ 
ታምርት›› ሀገራዊ ንቅናቄ  ይጠቀሳል። የንቅናቄው ዋና 
ዋና ዓላማዎች የአምራች ኢንዱስትሪውን ችግሮች በጋራ 
በመፍታት ለዘርፉ ዘላቂ ልማትና ተወዳዳሪነት ምቹ 
ሁኔታዎችን በመፍጠር፤ ዘርፉ ለኢኮኖሚያዊ መዋቅራዊ 
ሽግግር የበኩሉን አስተዋጽኦ እንዲወጣ ማስቻል፤ በዘርፉ 
ያለውን የስራ ባህል ማሻሻል እንዲሁም የኢንዱስትሪ 
ምርቶችን ጥራትና ተወዳዳሪነት በማሻሻል ገቢ ምርቶችን 
የመተካት ሽፋንን ማሳደግ ናቸው። 

ንቅናቄው የአምራች ኢንዱስትሪዎችን ምርትና 
ምርታማነት ለመጨመር ብሎም የዘርፉን ልማት 
ለመደገፍና  አምራች ኢንዱስትሪዎችን በጥራትና 
በቁጥር ለማሳደግ የሚያስችሉ ተግባራት የሚከናወኑበት 
ነው። የኢንዱስትሪ ዘርፉን ከተለመደው አሰራር 
በማሻገር ምርታማነትን ለመጨመር እንደሚያግዝ 
ታምኖበታል። በአሁኑ ወቅት ኢንዱስትሪዎች ለሀገር 
ውስጥ ምርት እድገት እያበረከቱት ያለውን አስተዋፅኦ ከፍ 
እንደሚያደርግ ተሥፋ ተጥሎበታል። 

ንቅናቄው ኢትዮጵያ በዓለም አቀፍ ገበያ ተወዳዳሪ 
የሆኑ የኢንዱስትሪ ምርቶችን አምርቶ ለመሸጥ 
እንዲሁም ከውጭ የሚገቡ የኢንዱስትሪ ግብዓቶችን 
በሀገር ውስጥ ለመተካትና የውጭ ምንዛሬ እጥረትን 
ለመፍታት የምታደርገውን ጥረት ወደ ወሳኝ ምዕራፍ 
የሚያሻግር ነው። ከንቅናቄው ለዜጎች ተጨማሪ የስራ 
ዕድል መፍጠርም ይጠበቃል።  ሀገሪቷ በዘርፉ ያላትን 
እምቅ ሀብት በአግባቡ ለመጠቀም ይቻል ዘንድ በዓለም 
አቀፍ ደረጃ ያሉ ተሞክሮዎችን በመቀመር የተጀመረው 
የ‹‹ኢትዮጵያ ታምርት›› ንቅናቄ ዋና ዋና ምሰሶዎቹ 
ባለድርሻ አካላትን ማሳተፍ፣ ዘርፉን በጥናትና ምርምር 
መደገፍ፣ ለዘርፉ ቀጣይነት ያለው ድጋፍ ማድረግና የሀገር 
በቀል ምርቶችንና አመራረትን ማሳደግ ናቸው። 

የ‹‹ኢትዮጵያ ታምርት›› ሃገራዊ ንቅናቄ የአምራች 
ኢንዱስትሪው ተዋንያን በሆኑ በበርካታ ባለድርሻ አካላት 
ቅንጅት የሚተገበር ቢሆንም በዋናነት የሚያስተባብረው 
የኢንዱስትሪ ሚኒስቴር ነው። የሚኒስቴሩ መረጃዎች 
እንደሚያመለክቱት፤ በንቅናቄው ትግበራ ለአምራች ዘርፉ 
ችግሮች መቃለል መሰረት ሊሆኑ የሚችሉ ተስፋ ሰጪ 
ውጤቶች ተመዝግበዋል። 

ንቅናቄው በተጀመረበት ዓመት ከ50ሺ በላይ 
ባለሀብቶችና ባለድርሻ አካላትን በክልሎች፣ በዞኖች፣ 
በወረዳዎችና በከተማ አስተዳደሮች  በማሳተፍ ግንዛቤ 
ለመፍጠር፤ ባለሀብቱንና አመራሩን ለማቀራረብ ትልቅ 
አስተዋፅዖ አበርክቷል፤ በዚህም ዘርፉ እንዲነቃቃ ከፍተኛ 
እገዛ አድርጓል። ከ352 በላይ ስራ አቁመው የነበሩ 
ኢንዱስትሪዎች ወደ ስራ እንዲመለሱ ማድረግ ተችሏል። 
635 አዳዲስ ኢንዱስትሪዎች ማምረት ጀምረዋል። 
አራት ሺ አዳዲስ ኢንቨስትመንቶች ወደ ዘርፉ ለመግባት 
ፈቃድ ወስደዋል። ባለፈው የበጀት ዓመት በንቅናቄው 
በተከናወኑ ስራዎች፣ ከ2 ነጥብ 2 ቢሊዮን ዶላር በላይ 
ዋጋ የሚያወጡ ገቢ ምርቶችን በሀገር ውስጥ መተካትና 
የኢንዱስትሪዎችን የማምረት አቅም 55 በመቶ ማድረስ 
ተችሏል።  

ከዚህ በተጨማሪም የግሉ ዘርፍ በአምራች 
ኢንዱስትሪው እንቅስቃሴ ውስጥ ለሚኖረው 
ውጤታማነት ትልቅ ግብዓት ሆነው የሚያገለግሉትና 
ቀልጣፋ አሠራርን ለማስፈን የሚረዱት የአንድ መስኮት 
አገልግሎትና የተቋማት ቅንጅታዊ አሠራር በክልሎችና 
በየተቋማቱ እየተሻሻሉ መጥተዋል። ክልሎችና ከተማ 
አስተዳደሮች ከዚህ ቀደም ይይዙት ከነበረው የኢንዱስትሪ 
መሰረተ ልማት ማቅረቢያ በጀት በላይ ተጨማሪ  በመያዝ 
አስተዋፅዖ እያደረጉ ይገኛሉ። የሼድ ግንባታና የመሬት 
አቅርቦት ድጋፎች ተሻሽለዋል። 

ከዚህ ቀደም በሀገር ውስጥ ያመርቱ የነበሩ ፋብሪካዎች 
ምን ዓይነት ምርቶችን ያመርቱ እንደነበርና ለሌሎች 
ፋብሪካዎች ምን ያህል ግብዓት ሊሆኑ እንደሚችሉ 
የሚያመለክት መረጃ አልነበረም። ንቅናቄው ይህ መረጃ 
እንዲታወቅ በማስቻሉ በአምራቾችና በገዢዎች መካከል 
ብቻ ሳይሆን በኢንዱስትሪዎች መካከል የተሻለ ትስስር 
እንዲፈጠር አግዟል። በሀገሪቱ በአምራች ዘርፍ የተሠማሩ 
በርካታ ተቋማት በንቅናቄው እቅዶች ላይ ተመሥርተው 
ሥራዎቻቸውን እያከናወኑ ሲሆን፣ ንቅናቄውም ቀድሞ 

የነበሩባቸውን ችግሮች ለመፍታት እገዛ እያደረገላቸው 
ይገኛል።

በ2016 የበጀት ዓመት የመጀመሪያ ስድስት ወራት 
በንቅናቄው በኢንዱስትሪ ደረጃ ከተለዩ ሁለት ሺ167 
ችግሮች (የግብዓት፣ የመሠረተ ልማት፣ የሰለጠነ የሰው 
ኃይል አቅርቦት፣ የመስሪያና የማስፋፊያ ቦታ ዝግጅት፣ 
የጉምሩክና የሎጂስቲክስ አገልግሎት … ችግሮች) 
መካከል፣ አንድ ሺ34 የሚሆኑት መፍትሄ እንዲያገኙ 
ተደርጓል፤ በቀሪዎቹ አንድ ሺ133 ላይ ደግሞ ክትትልና 
ድጋፍ እየተደረገ ይገኛል፤ ችግሮቻቸው ከተፈቱላቸው 
አምራቾች መካከል አብዛኞቹ የሀገር ውስጥ አምራቾች 
ናቸው። 

በርካታ ተሳታፊዎች የሚገኙባቸውና ከፍተኛ 
ግብይት የሚፈፀምባቸው እንዲሁም የአምራቾችን አቅም 
የሚያጎለብቱ የንግድና ግብይት ትስስሮች የሚፈጠሩባቸው 
ኤክስፖዎችም የንቅናቄውን ትግበራ የሚያሳልጡ 
መድረኮች ናቸው። ንቅናቄው የተጀመረበትን አንደኛ 
ዓመት ምክንያት በማድረግ የተዘጋጀው የመጀመሪያው 
የ‹‹ኢትዮጵያ ታምርት›› ኤክስፖ ከሚያዝያ 28 እስከ 
ግንቦት ሁለት ቀን 2015 ዓ.ም በአዲስ አበባ ሚሊኒየም 
አዳራሽ መካሄዱ ይታወሳል። ለአምስት ቀናት የተካሄደው 
ኤክስፖ ከ450 በላይ ተጋባዥ እንግዶች፣ ከ25 በላይ 
መገናኛ ብዙኃንና ከ53ሺ በላይ ጎብኚዎች የተሳተፉበት እና 
ከ125 በላይ የንግድ ስምምቶች የተፈረሙበት እንዲሁም 
ከሁለት ቢሊዮን ብር በላይ ግብይት የተፈፀመበት ነበር። 

ዘንድሮም ሁለተኛው የ‹‹ኢትዮጵያ ታምርት›› 
ንቅናቄ  ኤክስፖ በኢትዮጵያ የተመረቱ ምርቶችን ለዓለም 
አቀፍ ሸማቾች የማስተዋወቅና የገበያ ተደራሽነታቸውን 
የማስፋት፣ የውጭ ቴክኖሎጂዎችንና ኢንቨስትመንቶችን 
ወደ ኢትዮጵያ የማኑፋክቸሪንግ ዘርፍ የመሳብ እንዲሁም 
አምራችና የፋይናንስ ተቋማትን ጨምሮ በኢንዱስትሪው 
ዘርፍ ውስጥ ባሉ ባለድርሻ አካላት መካከል ትብብር 
የመፍጠር ዓላማዎችን ይዞ ይካሄዳል።  

የኢንዱስትሪ ሚኒስትሩ አማካሪና የ‹‹ኢትዮጵያ 
ታምርት›› ንቅናቄ ፕሮጀክት አስተባባሪ  ዶክተር አያና 
ዘውዴ እንደሚናገሩት፣ ንቅናቄው እስካሁን ያገለገሉት 
አሰራሮች የአምራች ዘርፉን ችግሮች በዘላቂነት 
ለመፍታት የማያስችሉ በመሆናቸው የተተገበሩ ይገኛሉ። 
በንቅናቄው ትግበራ ከ10 ዓመታት በኋላ የአምራች ዘርፉ 
በኢንዱስትሪው ውስጥ ያለውን ድርሻ ወደ 17 ነጥብ ሁለት 
በመቶ ለማድረስ፣ የውጭ ምንዛሬ ገቢን አሁን ካለበት 
500 ሚሊዮን ዶላር ገደማ ወደ ዘጠኝ ቢሊዮን ዶላር 
በማሳደግ ዘርፉ ከአጠቃላይ የሀገሪቱ የውጭ ምንዛሬ 
ገቢ የ45 በመቶ ድርሻ እንዲኖረው ለማድረግ እንዲሁም 
ለአምስት ሚሊዮን ዜጎች የስራ እድል ለመፍጠር 
ታቅዷል። በተጨማሪም የዘርፉን የሀገር ውስጥ የገበያ 
ድርሻ ወደ 60 በመቶ ለማሳደግ እቅድ ተይዞ ንቅናቄው 
እየተተገበረ ይገኛል። 

ይሁን እንጂ የተለመዱ አሰራሮችን በመተግበር 
እነዚህን እቅዶች ማሳካት እንደማይቻል አማካሪው 
ጠቅሰው፣ አሰራሮቹ አምራች ኢንዱስትሪው ያሉበትን 
መዋቅራዊ ማነቆዎች ለመፍታት የማያስችሉ መሆናቸውን 
አስታውቀዋል፤ ሁሉንም የዘርፉ ባለድርሻ አካላትን 
የሚያቀናጅ ተቋማዊ ንቅናቄ በመፍጠር መዋቅራዊ 
ችግሮችን በዘላቂነት መፍታት እንደሚያስፈልግ 
አመልክተው፣ ንቅናቄው  በ2014 ዓ.ም ይፋ ተደርጎ 

እየተተገበረ እንደሚገኝ ይናገራሉ።  
የንቅናቄው ዋና ዋና ዓላማዎች የአምራች ዘርፉን 

ማነቆዎች በመለየት በተደራጀና ተቋማዊ በሆነ አሰራር 
መፍታት፣ የዘርፉን ዘላቂ ልማትና ተወዳዳሪነት ማሳደግና 
ዘርፉ ለኢኮኖሚ ሽግግሩ የበኩሉን ሚና እንዲወጣ 
ማድረግ ይገባል። አምራች ዘርፉ አሁን በኢኮኖሚው 
ውስጥ ያለውን የሰባት በመቶ ድርሻ ወደ 17 በመቶ 
በማሳደግ ዘላቂ የምጣኔ ሀብት ሽግግርን እውን ማድረግ 
ይገባል። 

የኢንዱስትሪ ማኅበረሰብ ግንባታን ማሳደግ፣ መሪ 
ኢንዱስትሪዎችን መፍጠር፣ የጥናትና ምርምር ችግር 
ፈቺነትን ማሳደግ፣ ምቹ የቢዝነስ ከባቢ መፍጠርና ሀገር 
በቀል ምርቶችንና አምራቾችን ማሳደግ የንቅናቄው ዋና ዋና 
ምሰሶዎች ናቸው።  የኢንዱስትሪ ማኅበረሰብ ግንባታን 
እውን ለማድረግ የኢንዱስትሪ ሰላምን ማረጋገጥና የስራ 
ባህልን ማሳደግ ይገባል። ለሀገራዊ ምጣኔ ሀብት ትልቅ 
ድርሻ የሚኖራቸውንና በዓለም አቀፍ ደረጃ ተወዳዳሪ 
ሊሆኑ የሚችሉ ኢንዱስትሪዎችን መፍጠር የምርት 
መጠንና ጥራትን ያሳድጋል፡፡

ባለድርሻ አካላት የዘርፉን ችግሮች በባለቤትነት 
በመያዝ ለመፍትሄው በተቀናጀ መንገድ እንዲንቀሳቀሱ 
የማድረግ ተግባርም የንቅናቄው ምሰሶ አካል ነው። 
ምርትና ምርታማነትን ለማሳደግ የጥናትና ምርምር 
ስራዎች ትልቅ አስተዋፅዖ አላቸው፤ ስለሆነም የጥናትና 
ምርምር ስራዎቹን ምርትንና የቴክኖሎጂ አቅምን 
ሊያሳድጉ በሚችሉበት ሁኔታ መተግበር ይገባል። 
ዘላቂ ተወዳዳሪነትን ለመገንባት ሀገር በቀል ምርቶችንና 

አምራቾችን ማሳተፍና ማሳደግ ያስፈልጋል፡፡
‹‹ንቅናቄው በሚያዝያ 2014 ዓ.ም በጠቅላይ 

ሚኒስትር ዶክተር ዐቢይ አሕመድ ይፋ ከተደረገ በኋላ 
ንቅናቄውን የሚያስተባብርና የሚመራ የፕሮጀክት 
ጽሕፈት ቤት ተቋቁሟል። የችግሮቹን ዓይነትና ባህርይ 
መሰረት ያደረጉ አምስት ክላስተሮች ተደራጅተዋል። 
እነዚህ ክላስተሮች የመሰረተ ልማት፣ የግብዓት ልማት፣ 
የአቅም ግንባታና ምርምር፣ የኢንቨስትመንትና የግሉ 
ዘርፍ እንዲሁም የፋይናንስና የጉምሩክ ክላስተሮች 
ሲሆኑ፣ በእያንዳንዱ ክላስተር ውስጥ ጉዳዩ በቀጥታ 
የሚመለከታቸው ሚኒስቴሮች፣ ኮሚሽኖችና ባለስልጣኖች 
ይሳተፋሉ። ለአብነት ያህል የግብርና ሚኒስቴር በግብዓት 
ልማት ክላስተር፣ የትምህርት ሚኒስቴር በአቅም ግንባታና 
ምርምር ክላስተር፣ የገንዘብ ሚኒስቴር በፋይናንስና 
ጉምሩክ ክላስተር እንዲሁም የኢንቨስትመንት ኮሚሽን 
በኢንቨስትመንትና የግሉ ዘርፍ ክላስተር ውስጥ በተቀናጀ 
መንገድ እንዲሳተፉ ይደረጋል፡፡

 የክላስተሮቹ አደረጃጀት የተደራጀ እቅድን እንዲሁም 
የክትትልና ግምገማ ስርዓትን መሰረት ያደረገ ሲሆን፣ 
በየደረጃው ባሉ የአስተዳደር እርከኖች የሚተገበር ነው። 
በእያንዳንዱ ክላስተር ምን ምን ተግባራት እንደተከናወኑና 
ምን ውጤቶች እንደተገኙ ክትትልና ግምገማ ይደረጋል›› 
በማለት ዶክተር አያና  ያብራራሉ።   

የ‹‹ኢትዮጵያ ታምርት›› ንቅናቄ የአምራች ዘርፉን 
ችግሮች ለመፍታት የሚያስችሉ ተስፋ ሰጪ ውጤቶችን 
እንዳስገኘ  ዶክተር አያና ያስረዳሉ። በአምራች 
ኢንዱስትሪው ዘርፍ አስቻይ ሁኔታዎችን በመፍጠር 
የዘርፉን የማምረት አቅም ማሳደግ፣ ለዜጎች ተጨማሪ 
የስራ ዕድል መፍጠር፣ የውጭ ምንዛሬ ግኝትን ማሳደግና 
ገቢ ምርቶችን በሀገር ውስጥ በመተካት የውጭ ምንዛሬን 
ማዳን ከንቅናቄው የሚጠበቁ ውጤቶች ናቸው።  

የኢንዱስትሪ ፖሊሲው ንቅናቄው ካስገኛቸው 
ውጤቶች መካከል አንዱ ነው።  በሚኒስትሮች ምክር ቤት 
ከፀደቀበት ከታኅሳስ 10 ቀን 2016 ዓ.ም ጀምሮ በስራ ላይ 
እንዲውል የተወሰነው ፖሊሲው፣ የግሉ ዘርፍ በሀገራዊ 
ኢኮኖሚው ውስጥ የመሪነት ሚና እንዲኖረው ያግዛል። 
ፖሊሲውን ለማስፈፀም የሚያስችሉ 18 ስትራቴጂዎች 
ይዘጋጃሉ። ከእነዚህ ውስጥ የአራቱ ስትራቴጂዎች ዝግጅት 
ተጠናቋል። ስትራቴጂዎቹን ከማዘጋጀት በተጨማሪ ወደ 
ተግባር የመቀየሪያ ስልት ተነድፏል። 

ለአነስተኛና መካከለኛ አምራቾች ለሊዝ ፋይናንስና 
ለስራ ማስኬጃ እንዲሁም ለከፍተኛ አምራቾች የተሻለ 
ብድር ማቅረብ ተችሏል። ክልሎች ከ12ሺ ሄክታር በላይ 
የለማ መሬት አዘጋጅተው ለአምራቾች አቅርበዋል። 
የኃይል አቅርቦት ተሻሽሏል፤ የማምረት አቅም አጠቃቀም 
አድጓል።   

ከውጭ ይገቡ የነበሩ ምርቶችን በሀገር ውስጥ 
አምርቶ በመተካት ረገድ፣ በ2015 በጀት ዓመት ከ2 ነጥብ 
2 ቢሊዮን ዶላር በላይ ዋጋ የሚያወጡ ገቢ ምርቶችን 
በሀገር ውስጥ ምርት መተካት ተችሏል። በ2016 በጀት 
ዓመት የመጀመሪያ ስድስት ወራት ደግሞ በተኪ ምርቶች 
ከ994 ሚሊዮን ዶላር በላይ የውጭ ምንዛሪ ማዳን 
ተችሏል።   

የሀገሪቱን የምጣኔ ሀብት መዋቅር ከእርሻ መር ወደ 
ኢንዱስትሪ መር ኢኮኖሚ ለማሸጋገር የሚያግዙ በርካታ 
መልካም አጋጣሚዎችና እድሎች እንዳሉ አይካድም። 
ይሁንና እነዚህን መልካም አጋጣሚዎች በመጠቀም 
የኢኮኖሚውን መዋቅራዊ ሽግግር ለማሳካት የተከናወኑ 
ተግባራት ሀገሪቱ ካላት አቅምና ፍላጎት በብዙ ርቀት 
ላይ የሚገኙ በመሆናቸው ለወቅቱ የሚመጥን ተግባራዊ 
ምላሽ መስጠት እጅግ አስፈላጊ ነው። ለዚህ ደግሞ ሀገራዊ 
የማምረት አቅምን በማጎልበት የኑሮ ውድነትን ለመቀነስ፣ 
ተጨማሪ የሥራ እድሎችን ለመፍጠር፣ የውጭ ምንዛሬ 
እጥረትን ለማቃለልና ተወዳዳሪ ሀገራዊ ምጣኔ ሀብት 
ለመገንባት ያስችላል ተብሎ የታመነበት የ‹‹ኢትዮጵያ 
ታምርት›› ንቅናቄ ከፍተኛ ትኩረት የሚሻ አማራጭ 
የመፍትሄ አቅጣጫ ነው። 

የአምራች ዘርፉን ችግሮች በመፍታት ረገድ አዎንታዊ 
አስተዋፅዖ የሚኖረውን ይህን ንቅናቄውን ይበልጥ 
ውጤታማ ለማድረግ ደግሞ ዘመቻው ምን ለውጥ 
እንዳስገኘ በየጊዜው ክትትል እያደረጉ መገምገምና ቀጣይ 
አቅጣጫዎችን ማስቀመጥ ያስፈልጋል። ለዚህ ደግሞ 
መንግሥት ንቅናቄውን እንዲሁም ዘርፉን ውጤታማ 
የሚያደርጉ ፖሊሲዎችንና ስትራቴጂዎችን በማዘጋጀት 
ምቹ የኢንዱስትሪ ከባቢን መፍጠር ይጠበቅበታል። 

ለአነስተኛና መካከለኛ 
አምራቾች ለሊዝ ፋይናንስና 
ለስራ ማስኬጃ እንዲሁም 
ለከፍተኛ አምራቾች የተሻለ 
ብድር ማቅረብ ተችሏል። 
ክልሎች ከ12 ሺ ሄክታር በላይ 
የለማ መሬት አዘጋጅተው 
ለአምራቾች አቅርበዋል። 
የኃይል አቅርቦት ተሻሽሏል፤ 
የማምረት አቅም አጠቃቀም 
አድጓል   

አያና ዘውዴ (ዶ/ር)

ጎሜ
ፖለቲካ እና ልዩ ልዩ

 አዲስ ዘመን   ሐሙስ መጋቢት 5 ቀን 2016 ዓ.ም

በትናንት መኖር እስከመቼ ?
እስማኤል አረቦ

ነገሮቻችን በሙሉ በትናንት  ላይ የሚያተኩሩ 
ናቸው። ትናንትን ማሞገስ ወይም መውቀስ፤ ትላንትን 
የእኛነታችን መገለጫ አድርጎ መውሰድና ዛሬን ሙሉ 
ለሙሉ መዘንጋት የእኛ የኢትዮጵያውያን መገለጫ ሆኗል 
ብል ማጋነን አይሆንም፡፡

ትናንትን ማሰብ፤ ማስታወስና መመርመር ጥሩ 
ነው። ነገር ግን የትላንት ትኩረታችን ዛሬንና ትላንትን 
መጉዳት የለበትም። ትላንት ዛሬንና ነገን የሚጎዳ ከሆነ 
ትላንትን መተው ይሻላል። በትላንት ላይ የምንታጠርና 
ዛሬንና ነገን የምንጎዳ ከሆነ ትላንትን ከነጣጣው ለትላንት 
መተው ይሻላል፡፡

የትናንት ፍቅር ከግለሰብ እስከ ማኅበረሰብና አልፎ 
ተርፎም እስከ ሀገር ድረስ የዘለቀ ደዌ ይመስለኛል። 
ክብርት ፕሬዚደንት ሳህለ ወርቅ ዘውዴ በ2016 የሁለቱ 
ምክር ቤቶች መክፈቻ ላይ ያስተላለፉትም መልዕክት 
እኛ ኢትዮጵያውያን ዛሬን ትተን በትናንት ላይ ሙጥኝ 
ማለታችንን የሚያሳይ ነው፡፡

ፕሬዚደንቷ እንደተናገሩትም የሀገራችንን የዘመናት 
ታሪክ ወደ ኋላ መለስ ብለን ስንመለከት፤ የተለያዩ 
ገጽታዎችን እናስተውላለን። በአንድነት ብዙ ችግሮችን 
ተሻግረን ህልውናችንን አስጠብቀናል። ተከባብረንና 
ተሳስበን በአብሮነት ዘመናትን ተሻግረናል። በኅብረት 
ቆመን ተባብረን ሀገራችንን ለመውረር እና ሕዝባችንን 
ለማንበርከክ የተንቀሳቀሱ ጠላቶችን አሳፍረናል። 
የታላላቅ ሥልጣኔዎች መገለጫ የሆኑ ትእምርትን 
አንፀናል። ለዓለም ሕዝብ ጥበብ፣ ፍልስፍናን፣ ሕግን፣ 
የእህል ዘሮችን፣ ተቋማትን፣ አበርክተናል። የአልገዛም 
ባይነት ምሳሌዎች በመሆን ጥቁር ሕዝቦች ከጫፍ እስከ 
ጫፍ ለነፃነታቸው እንዲንቀሳቀሱ የአርበኝነት መንፈስ 
ፈጥረናል።

በሌላ በኩል ደግሞ ሁላችንንም ሊያግባባ የሚችል 
ሀገራዊ ትእምርት መፍጠር አቅቶናል፤ ሁላችንም 
ሊያሰባስብ የሚችል ትርክት መገንባት ተስኖናል፤ 
በአብዛኞቻችን ዘንድ ቅቡልነት ያለው ሀገረ መንግሥት 
ማጽናት አቅቶናል፤ እርስ በእርስ ተከፋፍለን፤ ልዩነቶችንም 
ማቻቻል አቅቶን፤ ወደ እርስ በእርስ ግጭትና ጦርነት 
በመግባት እንደ ሀገር የማይተካ ዋጋ ከፍለናል አሁንም 
እየከፈልን እንገኛለን። ሀገራዊ ጸጋዎቻችንን ባለመጠቀም 
በድህነት ማቅቀናል።

በዚህ የተነሣ ባለ ሁለት መልኮች ሆነናል። አንዱ 
ያለንን ታሪካዊ፣ ተፈጥሯዊ፣ ባህላዊ እና መልክአ 
ምድራዊ ዕድል የሚያሳየው መልካችን ነው። ሌላው 
ይሄን ከመጠቀም ይልቅ ራሳችንን በሚያቀጭጭ መንገድ 
የተጋጨንበት፣ የተከፋፈልንበትና ራሳችንን በራሳችን 
ያወደምንበት መልክ ነው። በመሆኑም ጥንካሬያችንና 
መልካም ገጽታችንን የሚያበላሹ፤ የታደልነውን 
ጸጋ በአግባቡ እንዳንጠቀም የሚያባክኑ፤ ትውልድ 
የሚያመክኑ፤ የተቃረኑ ገጽታዎቻችንን ማረም አለብን። 
ስብራቶቻችንን በመጠገን፤ ልዩነቶቻችንን በማጥበብ 
ሀገራችንን በማይናወጥ መሠረት ላይ ለማቆም በትጋት 
መሥራት ይጠበቅብናል።

ይህንን ለማድረግም አሁን ቆም ብለን የመጣንበትን 
መንገድ መገምገም ይገባናል። ያተረፍነውንና ያጎደልነውን 
ማስላት አለብን። ያተረፍንበትን አብልጠን በመያዝ፣ 
ያላዋጣንን ደግሞ በሌላ መንገድ በመተካት፣ በተለወጠ 
ሃሳብና በተለወጠ ልቦና ልንነሣ ይገባል።

ኢትዮጵያ ውስጥ ዛሬ በዚህ ትውልድ አዲስ የለውጥ 
ፋና ተለኩሷል። አዲስ የሁለንተናዊ ብልጽግና ምዕራፍ 
ተከፍቷል። ይህ የለውጥ ምዕራፍ የተወሰኑ ግለሰቦች፣ 
የጥቂት ቡድኖች ወይም የሆነ አካባቢ ሳይሆን የመላው 
ኢትዮጵያውያን ምዕራፍ ነው። ስለዚህም የጎደለውን 
እየሞላን፤ ያነሰውን እየጨመርን፣ ያልተስማማንበትን 
እያቆየን፣ በተስማማንበት እየሠራን፤ በልዩነቶች ላይ 
ቆመን ሳንጋጭ፤ በተግባባንበት አብረን እየተጓዝን፤ 
ባልተግባባንበት ወሳኝ ሀገራዊ ጉዳይ ሲኖር ምልዐተ 
ሕዝቡ በነፃነት ተወያይቶ እንዲወስንበትና የሕዝብን 
ድምጽ እያከበርን በመሄድ ለመጪው ትውልድ የተሻለች 
ሀገር ልናስረክብ ይገባል።

ያደጉ የምንላቸው ሀገራት ዛሬ ላይ የደረሱት 
ልዩነቶች ስለሌሏቸው አይደለም። ልዩነቶቻቸውን 
በማቻቻል፤ ልዩነቶቻቸውን ከግጭት በመለስ በጠረጴዛ 

ዙሪያ ለመፍታት ስለቻሉ ነው። ልዩነትም አንድነትም 
ተፈጥሯዊ ነው። የሰው ልጅ የመልክ፣ የእምነት፣ የባህል፣ 
የቋንቋ፣ የመኖሪያ አካባቢ፣ የአስተሳሰብ ልዩነት አለው። 
በሌላ በኩል ደግሞ አንድ የሚያደርጉት የሰውነት 
ጉዳዮችም አሉ። ወሳኙ ነገር ልዩነትን እንደ ጌጥ አንድነትን 
እንደ ማስተሳሰሪያ ኃይልና አቅም መጠቀሙ ነው። 

ትናንት ለነገ ዕንቅፋት መሆን የለበትም። 
ትምህርት እንጂ። የትናንት ታሪክ የአብሮነት መገንቢያ 
እንጂ የልዩነት መነሻ እንዳይሆን መሥራት አለብን። 
እየተደማመጥን፤ እየተመካከርን፤ ለሃሳብና ለውይይት 
በራችንን ክፍት እያደረግን እንጓዝ። ኅብረ ብሔራዊ 
አንድነታችንን እናጠንክር፤ ለሀገራችን መፃኢ ዘመን በጋራ 
እንትጋ። ከትናንት ይልቅ ጉልበታችንንና ጊዜያችንን በነገ 
ላይ እናውል። ይህ ነው የዚህ ትውልድ ትልቁ ኃላፊነት 
ሲሉ ሃሳባቸውን አጠቃለዋል፡፡

እውነት ነው እኛ ኢትዮጵያውያን ልዩነት በእኛ 
የተጀመረ ይመስል ከግዙፍ አንድታችን ይልቅ ጥቃቅን 
ልዩነቶቻችን ላይ እናተኩራለን። ልዩነታችንንም ደርዝ 
ለመስጠት ዛሬን ትተን ትናንት ላይ እንሻገራለን። 
በምንቀይረው ዛሬና ነገ ላይ ማተኮር ትተን በማንቀይረው 
ትናንት ላይ ጊዜ እንፈጃለን፡፡

የኢትዮጵያን ትናንት ስንመለከተው ደግሞ የፖለቲካ 
ቁርሾ የበዛበት፤ በረባ ባልረባው ሰዎች የሚጠፋፉበት፤ 
ከንግግርና ውይይት ይልቅ ነፍጥ ማንሳት የሚመረጥበት፤ 
‹‹እኛ›› እና ‹‹እነሱ›› በሚል ኅላቀርና በታኝ ትርክት  
ሀገር ስትማቅቅ የኖረችበት ነው። ይህ መጥፎ አካሄድ 
ደግሞ ዛሬን ጭምር ተጭኖት ይገኛል። የዛሬ ግጭትና 
አለመግባባት ብሎም ጥርጣሬና አለመተማመን ትናንት 
የተፈጠረ ነው። በአጠቃላይ የሀገራችን ፖለቲካ ጥንስሱ 
የተጀመረው ትላንትና ነው ማለት ይቻላል፡፡

በኢትዮጵያ ውስጥ የብሔር ጥያቄ በይፋ ለውይይት 
ከቀረበ ሃምሳ ዓመታት ቢሞላውም ዛሬም የብሄር 
ጥያቄ ፋሽን ሆኖ ሁሉም ‹‹ብሄሬ ተነካ ››በሚል ፈሊጥ 
ነፍጥ ሲያነሳ ይታያል። የብሄር ጥያቄ መነሳት ከጀመረ 
ጀምሮ ሁነኛ መፍትሄ ሳያሠጥ በመቆየቱ አንዳንድ ጊዜም 
ከሀገሪቱ አቅም በላይ የሆኑ ጥያቄዎችን በብሄር ሽፋን 
በመጠየቅ ብጥብጥና ሁከት የሚጠምቁ ፖለቲከኛ ነን 
ባዮች  በሚያስነሱት ወጀብ በኢትዮጵያ ምድር መከራ 
ወርዷል፣ በሺዎች የሚቆጠሩ አልቀዋል። 

ኢትዮጵያን ሁሉንም በእኩልነት የምታስተናግድ 
አገር ለማድረግ በጋራ መሥራት እየተቻለ፣ መለስተኛ 
ቅራኔዎችን ከመጠን በላይ በመለጠጥ በጠላትነት 
መተያየት ቀጥሏል። በኢትዮጵያ ምድር ኅብረ ብሔራዊ 
ሥርዓት መገንባት  እየተቻለ፣ ዛሬም  ብሄርንና 
ኢትዮጵያዊነትን ጽንፍ ለጽንፍ በመጎተት አሰልቺ ንትርክ 
ውስጥ እንገኛለን። መቋጫው የት እንደሆነም ግባ 
ያጋባል፡፡

ኢትዮጵያ ከፊቷ የተጋረጡ በርካታ ችግሮች ያሉባት 
አገር ናት። የአገር ጉዳይ ያገባናል የሚሉ ወገኖች በሙሉ 
ለመነጋገርና ለመደማመጥ ጊዜ መስጠት አለባቸው። 
በአሁኑ ጊዜ በኢትዮጵያ የተለያዩ አካባቢዎች ድርቅና  
የምግብ ችግር አለ። የኑሮ ውድነቱ ፈተና ነው። የሥራ 
አጥነቱ መጠን በፍጥነት እያሻቀበ ነው። ከትውልድ ወደ 
ትውልድ ሳይከፈል ቆየና እየተንከባለለ የመጣ የውጭ 
የዕዳ ጫና አለ። ጥራት ያለው የትምህርትና የጤና 
አገልግሎት ተደራሽነት በጣም ዝቅተኛ ነው። በአየር 
ንብረት ለውጥ ምክንያት በተፈጥሮ ሀብቶች ላይ ከፍተኛ 
ጉዳት እየደረሰ ነው። በገጠርም ሆነ በከተማ የሚኖሩ 
በርካታ ሚሊዮኖች ከድህነት ወለል በታች ይኖራሉ፡፡

እኛ ግን እነዚህን ተጨባጭ ችግሮች ለመፍታት 
ከመሞከር ይልቅ በትላንት ታሪክ ውስት ተዘፍቀን 
በችግር አዙሪት ውስጥ መኖርን የመረጥን እንመስላለን። 
መስራት እንኳን ቢያቅተን የሚሰሩ ሰዎችን የምናበረታታ 
ስንቱዎቻችን ነን?

የኢትዮጵያ ሕዝብ ዋስትና ያለው ሰላምና ልማት 
ያስፈልገዋል። ለዚህም ሲባል ሁሉን አካታች የሆነ 
ሰላማዊ ንግግርና ድርድር  ለማድረግ ሀገር አቀፍ ምክክር 
ለማድረግ ጥረት እየተደረገ ያለው። ሀገራዊ ምክክሩ 
ለዘመናት ቆዩ ችግሮቻችንን በማስወገድ የወደፊቷን 
ኢትዮጵያ ለመገንባት ዕድል  ይሰጠናል። በተለይም 
ትናንት ላይ ተቸንክረው  ፖለቲካን በሴራ  እና በተንኮል  
እየጠነሰሱ መኖር ለሚሹ ወገኞች  አካሄዱ ላይዋጥላቸው 

ይችላል። ሆኖም ሀገር ወዳድ ለሆንን  ዜጎች ግን 
ከምክክርና ውይይት ውጪ አማራጭ የለንም፡፡

ሸፍጠኝነት፣ ሴረኝነት፣ ቂመኝነት፣ ጉልበተኝነትና 
ወገንተኝነት ተወግደው የሕዝብ መሠረታዊ ጥያቄዎች 
ምላሽ እንዲያገኙ የጋራ መግባባት መፈጠር ይኖርብናል። 
ብሔርን፣ እምነትን፣ የፖለቲካ አቋምን፣ ጥቅምንና ሌሎች 
ተገቢ ያልሆኑ ሰበቦችን በመታከክ ሕዝብና አገርን ሰላም 
መንሳት መቆም አለበት። 

ኢትዮጵያ በረዥም ዘመናት  የታሪክ ጉዞዋ ጥሩም  
ሆነ መጥፎ ታሪኮችን አሳልፋለች። የነጻነትና የአይበገሬነት 
ተምሳሌት  የመሆኗን ያህል የጦርነት፤ የርሃብ፤ እርዛት፤ 
የመፈናቀልና የጥላቻ ትርክትን የያዙ ታሪኮችም ባለቤት 
ነች፡፡

አብዛኛውን የኢትዮጵያን  የውስጥ ታሪክ መለስ ብሎ 
ላየው የውስጥ አለመግባባት፤ ግጭትና ጦርነት የበዛበት 
ነው። በጋራ ታሪኮቻችን ላይ መግባባት ካለመቻላችንም 
በላይ  የግጭትና የጦርነት መንስኤ እስከ መሆን ደርሷል።

ይህ ደግሞ ሀገሪቱን በማያባራ ግጭትና ጦርነት 
ውስጥ ከቷል፤ ለበርካታ ሰዋዊና ቁሳዊ ኪሳራም ዳርጓል። 
ለሀገሪቱ ዕድገትም ፈተና ሆኗል። በአንድ ሀገር ላይ ቆመን 
የጋራ ትርክት መገንባት አቅቶናል። ባለፈው ታሪካችንም 
መግባባት ካለማቻላችንም በላይ መጪውንም 
ለመተንበይ አዳጋች ሆኖብናል፡፡

ባልኖርንበት ትናንት በምናደርገው መጋጋጥም 
የብዙህ ንጹሃን ዜጎች ሕይወት እየተቀጠፈ ነው። 
በየጫካና በየዱሩም ነፍጥ በሚያነሱ ቡድኖች 
ምክንያትም  አርሶ አደሩ ተረጋግቶ የእርሻ ስራውን 
እንዳያከናውን፤ ገበሬው ነግዶ እንዳያተርፍ፤ ተማሪው 
በዕውቀት ገበታ ላይ እንዳይገኝ፤ ሰዎች ከአንዱ ቦታ ወደ 
ሌላ ቦታ ተንቀሳቅሰው እንዳይሰሩ ተደርገዋል። አልፎ 
ተርፎም ነፍጥ ባነሱ ቡድኖች አማካኝነት በሚሊዮን 
የሚቆጠሩ ዜጎች ከቤት ንብረታቸው ተፈናቅለዋል፤ 
ተሰደዋል፤ አካል ጉዳተኛ ሆነዋል፤ ሕይወታቸውንም 
አጥተዋል፡፡

ይህ የታሪካችን ጠባሳ ግን አንድ ቦታ መቆም 
አለበት። የግጭት፤ የጦርነት፤ ያለመግባባት ታሪካችን 
ተዘግቶ በጋራ ታሪኮቻችን ላይ የምንግባባ፤ ለጋራ 
ሀገራችን የምንተጋ፤ ለልጆቻችንም የበለጸገች ኢትጵያን 
ለማውረስ የጋራ ዕሳቤ የጨበጥን አዲስ ትውልድ መሆን 
ይገባናል። 

የኢትዮጵያ ሕዝብ ከጥንት ጀምሮ እስካሁን 
ድረስ ከሚታወቅባቸው አኩሪ ባህሪያቶቹ መካከል 
የሚጠቀሱት፣ ሕግ አክባሪነቱና ሰላም ወዳድነቱ 
ናቸው። ከሕግ አክባሪነቱና ከሰላም ወዳድነቱ ጋር ደግሞ 
ለዘመናት በጋራ የገነባቸው ትውልድ ተሻጋሪ ማኅበራዊ 
እሴቶቹ ትልቅ ሥፍራ የሚሰጣቸው ናቸው። እርስ በርስ 
በሚያደርጋቸው የዕለት ተዕለት መስተጋብሮቹ ተዋዶና 
ተከባብሮ መኖር ብቻ ሳይሆን፣ የብሔርና የሃይማኖት 
ልዩነቶች ሳይገድቡት በጋብቻ ጭምር የተሳሰረ ነው፡፡

ትናንት ያለፈ ታሪክ ነው። ትናንት አስደሳችም፤ 
አሳዛኝም ሊሆን ይችላል። በየትኛውም ሁኔታ ሙሉ 
ለሙሉ አስደሳች ትናንት የለም። አሳዛኝም እንዲሁ። 
ትናንት የአስደሳች እና የአሳዛኝ ገጠመኞች ድምር 
ነው። ገጠመኞች ደግሞ በጊዜ ሂደት ታሪክ ይሆናሉ። 
የእኛም የኢትዮጵያውያን ታሪክ ከዚህ ነባራዊ ሀቅ 
የተለየ አይሆንም። ደጉንም መጥፎውንም እንደ ሀገር 
አሳልፈናል። ክፉን ብቻ እየመረጡ ለፖለቲካ መጠቀሚያ 
ማድረግ የዘመናችን ብሂል ከሆነ ሰነባብቷል፡፡

 ለዘመናት አብሮ የኖረውን ሕዝብ ጥቃቅን 
ልዩነቶችን እየፈለጉና አልፎ ተርፎም  ከአሁን አብሮነቱ 
ይልቅ ቀድሞ የተፈጠሩ እንከኖችን በማጉላት እርስ 
በእራሱ እንዲተላለቅ  የሚሹ አካላት በየስርቻው አሉ። 
‹‹ብሄርህ ተነካ፤ ኃይማኖትህ ተደፈረ›› በሚል ሰበብ 
የራሳቸውን የስልጣን ጥም ለማርካት የሚውተረተሩ 
የትየለሌ ናቸው።

ኢትዮጵያ ከገባችበት የቀውስ አዙሪት ውስጥ 
እንድትወጣና ለሕዝብ ማሰብ ከተቻለ፣ ጦር ከመስበቅ  
ባሻገር ያለውን ሰላማዊ መንገድ መያዝ  ዘመኑን የሚዋጅ 
ነው። የኢትዮጵያ ሕዝብ የሰለቸው ግጭት፣ ዕልቂትና 
ውድመት ነው። ለሕዝብና ለአገር እናስባለን የምትሉ 
ሰላም አውርዱ። ሕዝብና አገርን ሰላም ከመንሳት 
መቆጠብ ይገባል!

ትናንት ለነገ 
ዕንቅፋት መሆን 

የለበትም። ትምህርት 
እንጂ። የትናንት ታሪክ 
የአብሮነት መገንቢያ 
እንጂ የልዩነት መነሻ 
እንዳይሆን መሥራት 
አለብን

የዘመን ጥበብ
ስፖርትና መዝናኛ 

“ያልገሩትን ፈረስ”
ሙሉጌታ ብርሃኑ

“ፈረስ ያደርሳል እንጂ አይዋጋም” ነበር ተረቱ…። 
ፈረስ ግን መዋጋት ጀምሯል፤ ፈረሱ ግን የፈረንጅ እንጂ 
የኛ አይደለም። ዛሬ ሁላችንም አንባቢያን ከእነዚህ 
ያልተገሩ ፈረሶች ላይ ለመቀመጥ እንገደዳለን። በየሰበብ 
አስባቡ እየደነበሩ ስንቱን ጀግና ፈረሰኛ ደመ ከልብ 
አድርገውታልና ጥንቃቄውም ይሻል። ቅሉ ያለመታደል 
ይሁን መታደል ሆኖ ለጊዜው የኛ ፈረስ የሚጋልበው 
ከሰማይ ላይ ሳይሆን ከምናብ ላይ ነውና ጥንቃቄውን 
ለሌሎቹ እንስጥ። እናም የእነዚህ ያልተገሩ ፈረሶች ጉዳይ 
ከሰሞኑ ከመጽሐፍት ዓለም ብቅ ብሏል። 

“ያልገሩትን ፈረስ” የተሰኘ መጽሀፍ፤ ባሳለፍነው 
ቅዳሜ የካቲት 30 ቀን 2016 ዓ.ም በዓለም ሲኒማ ተመርቆ 
ለንባብ በቅቷል። መጽሀፉን በዘመን ጥበብ ሙዳይ ውስጥ 
ያኖረችው ደራሲ ደግሞ ፋሲካ ሙሉ ናት። ይህ መጽሀፍ 
ለደራሲዋ የበኩር ሥራዋ ቢሆንም ብዙ የበኩር ታሪክና 
ክስተቶችን ይዞ የመጣ ትልቅ መጽሀፍ ነው። 

በ395 ገጾች የተሰናሰነው የመጽሀፉን ታሪክና ዘውግ 
በግለ ታሪክ ሊመደብ የሚችል ይሁን እንጂ ታሪኩ ግን 
የመላው ኢትዮጵያዊ ታሪክ ነው። የሁሉም ታሪክ ነው 
ስንል፤ “ያልገሩት ፈረስ”ን ምንነት ማወቁ አስፈላጊ ነው። 
“ያልገሩትን ፈረስ” የኢትዮጵያ የዘመን ክስተቶች ነው። 
ይህም በየጊዜው፤ በኢትዮጵያ ሰማይ ላይ ጥቁር ደመና 
እየዘረጉ፤ በድንገቴ የሞት ጎርፍ ምድሪቱን ያጨቀዩትን 
የቦይንግ አውሮፕላኖችን ለማመልከት ነው። 

የአውሮፕላኖቹ በድንገት የመከስከስ መንስኤ ብዙዎች 
እንደሚሉትና የዛሬው መጽሀፋችን እንደሚነግረንም፤ 
ቀድሞውኑ በአምራች ድርጅቱ ያልተገሩ በመሆናቸው 
ነው። ታዲያ እነርሱ ያልገሩትን እኛ ተቀብለን ምን 
እናድርገው? 

“ያልገሩትን ፈረስ” የመጀመሪያው ነገር፤ የዚህ መጽሀፍ 
ደራሲ ፋሲካ ሙሉ፤ ባልገሩት ፈረስ ምክንያት አለኝታና 
መከታዋን የተነጠቀች፤ ወጌሻ ለሌለው የልብ ስብራት 
ከተዳረጉት መሃከል አንዷ ናት። የሷ ታሪክ፤ በአንድ 
ሰሞን ሁላችንም ያለቀስንበትና ልባችን የተሰበረበት ታሪክ 
ነው። የሷ ግለ ታሪክ፤ የመላው ዓለም ገሀድ ነው። ጉዳዩ 
አምስት ዓመታትን ወደኋላ ያስጉዘናል። ከኢትዮጵያ ቦሌ 
አውሮፕላን ማረፊያ ወደ ናይሮቢ ለመሄድ ተነስቶ፤ ገና 
በስድስተኛው ደቂቃ ከአዲስ አበባ ብዙም ሳይርቅ፤ በአቼ 
የገበሬ መንደር ውስጥ ቁልቁል ሲምዘገዘግ ወርዶ ከመሬት 
የተላተመው አውሮፕላን የማይረሳ ነው። 157 ሰዎችን 
ይዞ ሁሉንም በሞት ቀጥፏቸዋል። ከእነዚህም መሀከል 
ለሀገራችን ብዙ ተስፋ ተጥሎበት የነበረው ዋና አብራሪው 
ካፒቴን ታምራት ሙሉ፤ የደራሲዋ ታናሽ ወንድምና 
የመጽሀፉ ዋናው ባለታሪክ  ነው። የመጽሀፉ ሀቲት 
በብዛት የሚያጠነጥነው ስለ ካፒቴን ታምራት ሕይወትና 
ስለዚህ አደጋ ይሁን እንጂ፤ አብረውት ስለነበሩት ቀሪዎቹ 
አምስት ሰዎችን ጨምሮ፤ ግራና ቀኝ እያለ የማያነሳቸው 
ባለታሪኮችና የታሪክ ክስተቶች የሉም፡፡

በተለያዩ ጊዜያት፤ ባልገሩት ፈረስ ሳቢያ 
ሕይወታቸውን የተነጠቁ አብዛኛዎቹ በዚህ መጽሀፍ 
ተካተዋል። በሰጋሩ የሞት ፈረስ ላይመለስ የሄደን ከአፈር 
በላይ በድንጋይ ከበን የመታሰቢያ ሀውልት ብንሰራለት 
ከወዳጅ ዘመዱና ከተመልካቹ እይታ ያለፈ ለሟች 
የሚሰጠው አንዳችም ፋይዳ የለውም። ይህ እውነት 
ነው። የሞተ ሰው በጥበብ ሲታወስና የሌላኛውም እንባ 
ብዕር ሲያብስ፤ ያኔ ሟች አይሞትም። ነብሲያው ከአጸደ 
ገነት ማማ ላይ ሆና የደስታን ጩኸት ትጮሃለች። 
በሥራው ሕያው እንደሆነም ትውልድን አልፎ በትውልድ 
ይኖራል። በዚህም ካፒቴኑ ታምራትና መሰል የዚህ 
መጽሀፍ ባለታሪኮች ምንኛ ታድለዋል ያስብለናል።

“ያልገሩትን ፈረስ” ለታምራትና በአውሮፕላን አደጋ 
ሕይወታቸውን ለተነጠቁት በሙሉ በጥበብ የቆመ 
የመታሰቢያ ሀውልታቸው ነው። ለኛ ደግሞ በእነርሱ 
ውስጥ ትናትንና ዛሬን አልፎም ነገን የሚያሳየን መነጽራችን 
ነው። ከልጅነት እስከ ወጣትነት፤ ከትናንት እስከ ትናንት 
የነበረው የታምራት ሕይወት ለብዙዎቻችን፤ በጥበብ 
የሚስል ሞረድ ነው። የትዝታ ባህር፤ ያለፈና የወደፊት 
መነጽር ነው። ደራሲዋ ፋሲካስ ምን ትላለች? በምረቃው 
ወቅት፤ ካለቻቸው ብዙ ነገሮች፤ ጥቂቶቹ እኚህ ነበሩ፡-

“የብዙዎቻችሁ የልጅነት ታሪክ በታሜ ሕይወት 
ውስጥ ተቀምጧል። በተለይ ያኔ ኢትዮጵያ ቅደሚ…
በሕብረተሰባዊነት አብቢ፤ ለምልሚ ብላችሁ የዘመራችሁ፤ 

ግራ እጃችሁን እያወራጫችሁ ኢትዮጵያ ትቅደም ስትሉ 
ያስተጋባችሁ…”ኸረ አምሳለ! ኸረ ሆይ!” እያላችሁ 
የተጫወታችሁ እራሳችሁን በአንደኛው ምዕራፍ ውስጥ 
ታገኙታላችሁ። የቡሄውን ሙልሙል ዳቦ እትየ ጌጤ ቤት 
ያደረሳችሁ…የጥምቀት በዓልን ለማክበር ከነ ሁሴን ከድርና 
ፋጡማ መሀመድ ጋር  ወደ ጥምቀተ ባህሩ የሄዳችሁ ሁሉ 
እዚህ መጽሀፍ ውስጥ አላችሁ። ቆርኪ ደርድራችሁ እቃ 
እቃ የተጫወታችሁ፤ ወንዝ ወርዳችሁ ውሀ የቀዳችሁ፤ 
የታኘከ ማስቲካ የተጋራችሁ፤ ለጎረቤት የተላላካችሁ…
እትዬ ማሚቴን ቡና የጠራችሁ ሁሉ እዚህ መጽሀፍ 
ውስጥ አላችሁ። በዘር፤ በቋንቋና በሀይማኖት ልዩነት 
ሳትደናበሩ በፍቅር ያደጋችሁ ሁሉ የታምራትን የልጅነት 

ሕይወት የሚገልጸው ምዕራፍ ላይ ራሳችሁን ታገኛላችሁ። 
በመጽሀፌ፤ ከታሜ ጋር አብረው የወደቁትን ሁሉ 
ለማነሳሳት ሞክሬያለሁ። ገና ሞታቸውን የሰማሁ እለት 
ከሕዝብ ጋር አንብቼላቸዋለሁ። ታሪካቸውን በመጽሀፌ 
ለማስፈር ቃለ መጠይቅ ሳደርግ ከቤተሰቦቻቸው ጋር 
አንብቼላቸዋለሁ። እየጻፍኩም ለብቻዬ ያለከልካይ 
አልቅሼላቸዋለሁ። እልህ አለ፤ ቁጭት አለ፤ ትዝብት አለ፤ 
ጥያቄ አለ… ብዙ መልስ ግን እንዳትጠብቁ፤ ምክንያቱም 
የኛ ዓለም ብዙ ጥያቄዎቻችንን ውጣ አስቀርታብናለችና 
ብዙዎችም ከጥያቄዎቻቸው ጋር አሸልበዋል…”

ደራሲ ፋሲካ ሙሉ፤ ይህን መጽሀፍ ለመጻፍ 
ስታስብ ለቁፋሮ ያልገባችባቸው ታሪካዊ የአውሮፕላን 
አደጋዎች የሉም። የሟቾቹን ቤተሰቦች ከያሉበት በማደን፤ 
ፈልጎም ለማግኘት የገባችው ውጣውረድ ብዙ እንደሆነ 
አውስታለች። ለመጽሀፏ የታሪክ አካል ካደረገቻቸው 
ብዙ የአውሮፕላን አደጋዎች መሀከል፤ ከፍተኛ የሰው 
ቁጥር ያለቀበትን የኢንዶኔዢያውን የአውሮፕላን አደጋም 
አካታበታለች። ቦይንግ 737  ኢትዮጵያ መቼም ቢሆን 
በታሪኳ የማትረሳው ዘግናኝ አደጋ፤ 346 ንጹሀን ዜጎች 
ከአውሮፕላኑ ወደ ባህር ተረፍርፈዋል። እናት ልጇን 
እንደታቀፈች፤ ጓደኛማቾች፤ ወንድማማቾች፤ ከአንድ 
ሀገር፤ ከአንድ ቤተሰብ…ሰቆቃውን በአይነ ህሊናቸው 
ለደቂቃዎች እየተመለከቱ.. የ9 ወሯ ሩቢ፤ ከእናቷ ጋር 
ሆና ያሳለፈችውን የስድስት ደቂቃዎች ምጥ…ሁለቱ ጀግና 
አብራሪዎች፤ ዋና አብራሪ ካፒቴን ያሬድ ጌታቸውና 
ረዳት አብራሪው አህመድ ኑር ካልገሩት ፈረስ፤ ከቦይንግ 
737 ማክስ ኤይት አውሮፕላን… ከጠላፊ ወንበዴዎች 
ጋር ለስድስት ደቂቃዎች ያህል ያደረጉት ትንቅንቅ…
በአውሮፓውያኑ ኖቬምበር 23 ቀን 1996 ዓ.ም፤ ቦይንግ 
767 ከአዲስ አበባ ወደ አቢጃን በበረራ ቁጥር 961 
በመብረር ላይ እንዳለ፤ ወደ አውስትራሊያ ለመሄድ 
ከሚፈልጉ ሦስት የአውሮፕላን ጠላፊዎች በተደረገ 
ግብግብ ኮሞሮስ ደሴት ላይ የወደቀው አውሮፕላን ዘግናኝ 
አደጋና ዋና ካፒቴኑ ልዑል አባተ፤ በካፒቴን ሀብታሙ 
በንቲና በረዳት አብራሪው አሉላ ታምራት ጃንዋሪ 25 ቀን 
2010 ዓ.ም፤ ከሊባኖስ ወደ አዲስ አበባ ሲበር የነበረውን 
የቦይንግ 337 አውሮፕላን አደጋ ጉዳይ፤ ዛሬም ድረስ በቂ 
ምላሽ ያልተገኘለት ጥያቄ እንደሆነ አለና  እኚህንና ሌሎች 
ብዙ ጉዳዮችንም ታነሳበታለች፡፡

“ያልገሩትን ፈረስ” በውስጡ አካቶ ከያዛቸው 
ባለታሪኮች መሀከል አንደኛው ዋና አብራሪ ካፒቴን 
ያሬድ ጌታቸው ነው። በጊዜው አውሮፕላኑ የወደቀው 
በአፍንጫው ስለነበረ ከአሰቃቂነቱ የተነሳ አስክሬኑን 
እንኳን ለማግኘት አልተቻለም። በዚህ ልባቸው በሀዘን 
ተደቁሶ በእንባ ምሬት የከረሙት የያሬድ ወላጅ አባት፤ 
በአንድ ወቅት የተናገሯቸው ጉዳዮችን በማካተት 
ደራሲዋ፤ ብዙ ግለ ታሪካዊ ጉዳዮቹንም አስፍራበታለች። 
“…26ኛ ዓመቱ ለመድረስ ሦስት ወራት ብቻ ነበር 
የቀሩት። ድሬዳዋ ከተማ፤ ለገሀሬ እየተባለ በሚጠራው 
አካባቢ ነበር ተወልዶ ያደገው። ድሬዳዋ ላይ የሚታደገው 
በፍቅርና በደስታ ነው። ቀትር ላይ በዛፍ ጥላ ስር፤ ምሽት 

ላይ ደግሞ በጎዳና ላይ ሽርሽር… ፍልቅልቁ አህመድ 
ኑር መሀመድ የዚህ ዘግናኛ አደጋ ሰለባ ነው…” በማለት 
ትገልጸዋለች። በተመሳሳይ መልኩ፤ በሀገራችን በደረሱ 
የአውሮፕን አደጋዎች ለልብ ስብራት የተዳረጉ ብዙ 
ቤተሰቦችን ፈልጋ አስፈልጋ፤ ብዙ ጉዳዮችን ቆፍራና 
መርምራ ከመጽሀፏ ላይ አስቀምጣቸዋለች። 

መጽሀፉን በተመለከተ ብዙ የጥበብ ባለሙያዎች 
ሙያዊ ዳሰሳቸውን አቅርበውበታል። በተባ ብዕራቸው 
የምናውቃቸው ዶ/ር አለማየሁ ዋሴ “ለኢትዮጵያ የስነ 
ጽሁፍ እምርታ ግዙፍ አሻራውን ለማስቀመጥ የሚችል 
መጽሀፍ ነው። በግሩም ቃላት፤ ድንቅ የሆኑ ማኅበራዊ 
እሴቶቻችን እያስመለከተን በሌላ በኩል ደግሞ የነብስን 
ፍትህ የተጠማና ሁሉንም ጉዳዮች እንድናውቅ የሚያደርግ 
ነው” ነው በማለት፤ በመጽሀፉ ውስጥ… እንዲህ ቢሆን 
ኖሮ የተሻለ ነበር ያሏቸውንም ጉዳዮች አንስተዋል። 
ጋዜጠኛ ጥበቡ በለጠ ነበር። “በደም የተጻፈ የደም ዶሴ 
ነው፤ በእንባ ተጽፎ በእንባ የሚነበብ። መጽሀፉ ግኡዝ 
አይደለም፤ በየምዕራፉና በየዐረፍተ ነገሩ ውስጥ የብዙ 
ነብሶች ጥያቄና ሙግት አለ። ብዙ ዘመናትን የሚያስጉዘን 
ባህልና ታሪክ አለው። በዘርና በሀይማኖት…በምንም ነገር 
የማይገታ ፍቅር አለው። ፋሲካ ሙሉ እናመሰግንሻለን!...” 
በማለት ነበር የገለጸው፡፡

እኛም በጥቂት ምልከታ እንዲህ እንቃኘው። 
“ያልገሩትን ፈረስ” የ157 ንጹሀን ዜጎች ሀውልት የቆመበት 
መጽሀፍ ነው። በመጽሀፉ ውስጥ ደራሲዋ አንድ የአጻጻፍ 
ስልትን ለመጠቀም ትሞክራለች፤ ይሄውም የሰዎችን 
ማንነት በጥያቄ በመጀመር አንባቢው ለጉዳዩ ልዩ ትኩረት 
እንዲሰጠው ታደርግበታለች። ለምሳሌ ደራሲዋ በየመሀሉ 
አብዝታ “ታሜ ማነው?” በማለት ትጠይቃለች። 
ከጥያቄዎቹ አንደኛው ለታምራት ወላጅ እናት የቀረበ 
ነበር። ታዲያ ዘጠኝ ወር በሆዷ ተሸክማ፤ ወልዳ፤ አጥብታ፤ 
ብዙ ከፍላበት ላሳደገችው እናቱ ድንገት፤ “ታሜ ማነው? “ 
ተብላ ስትጠየቅ በእንደዚያ አይነት መጥፎ ስሜት ውስጥ 
ላለች እናት ቀርቶ ሌላውም የሚከብድ ነው። ጸሀፊዋ ግን 
በመጽሀፏ ይህን ትጠይቃለች፤ ስታሰፍረውም እንዲህ 
ነው፤ “…ገና በልጅነቱ ለጫማው መጥረጊያ ቀለምና 
ብሩሽ ገዝቶ፤ ጫማውን ፏ! አድርጎ ሲጠርግ እንደነበር 
ታውቃለችና፤ “ልጄ በዚያ በለጋ እድሜው እንኳን 
ሽቅርቅር ነበር…” ትላለች እናቴ ታሜ ማነው ብለው 
ቢጠይቋት ጊዜ” ትለዋለች። እናት፤ የምትሳሳለትን ልጇን 
ለመግለጽ የሚሆን የቃላት ኃይል አልነበራትምና ነው። 
ከመጽሀፉ አቀራረብ ባለፈ፤ በውስጡ የያዘው ታሪክ፤ 
ከሀገራችን የትዝታ ማህደር ውስጥ ሊፋቅ የማይችል፤ እንደ 
ሀገር ወሳኝ የሆነውን ጉዳይ በብዕር ቋጥሮ በመያዝ፤ በዚህ 
አይነቱ ይዘትም የመጀመሪያው መጽሀፍ ያደርገዋል። ይህ 
ደግሞ ለመጽሀፉም ሆነ ለስነ ጽሁፉ አንድ አዲስ የከፍታ 
ግብአት ይሆናል። 

በመጽሀፉ ውስጥ፤ በቀጥታ ተደራሲ የተደረጉት 
አካላት ቁጥራቸው እጅግ በጣም ከፍተኛ ከመሆኑ የተነሳ 
እራሳቸውን ፍለጋ ወደ መጽሀፉ አልፎም ወደ ስነ ጽሁፉ 
የሚመጡ ብዙዎች ይሆናሉ። መጽሀፉ በውስጡ የያዛቸው 
ጭብጦች፤ የግለሰቦቹን ያለፈ ሕይወት ማውሳትና መዘከር 
ብቻ አይደለም። ከዚህ መጽሀፍ ገጾች፤ የምናገኘው 
የታሪክ ጭብጦ ከኛው የሕይወት ጓዳ የተቀደና የቅርባችን 
የሆነ ጉዳይ ሆኖ እናገኘዋለን። እንደ አንድ አንባቢ፤ 
የስሜት ባህር ውስጥ መስጠማችን የማይቀር ነው። ወይ 
ትዝታን አሊያም ትውስታን እየፈጠረብን አዕምሯችንን 
ፈገግ ማሰኘቱም አለ። በፊት ከምናውቀው በበለጠ፤ አሁን 
ከጸሀፊው ጋር  አብረን ይበልጥ እንራቀቃለን። ለአንድ 
መጽሀፍ የታላቅነት የመጀመሪያ፤ የታሪኩ ፍኖተ ብርሃን 
አንዱ ነው። በውስጡ የያዘው ታሪክና ይዘት በማንበብ 
ጎዳና ላይ ላለው ሁሉ የመንገድ ስንቁን የሚያቀብል 
እንዲሁም ብዙኀኑን የሚያካትት መሆን ሲችልም ጭምር 
ነው። ሁሉም ማኅበራዊ ጉዳዮቻችንን፤ ባልተሸራረፈና 
ባልተበረዘ መልኩ እንደነበረው ቁጭ ያለበት በመሆኑ 
የማኅበረሰባችን ነጸብራቅ የሆነ መጽሀፍ ነው፡፡

“ያልገሩትን ፈረስ” ከቤተሰብ እስከ ሀገር፤ ከትላንት 
እስከ ዛሬ፤ ከጥልቅ ሀሴት እስከ መሪር ሀዘን፤ ከጾታዊ 
ፍቅር እስከ ቤተሰብና የሀገር ፍቅር፤ አንዱን እያነሳ 
ሌላውን እየጣለ፤ አንዴ ፈገግ ሌላ ጊዜም ፊታችንን 
ቅጭም እያስደረገ፤ እየሳቀቀንም እያለቀስንም የምናነበው 
መጽሀፍ ነው። ደራሲዋ ፋሲካ ሙሉ እንዳለችውም “…
ምንም እንኳን የማንበብ ባህላችን የሞተ ቢሆንም ይህንን 
ብዙ እንባና ደም የፈሰሰበትን መጽሀፍ ግን አንብቡት”

የመፅሐፉ ደራሲ ፋሲካ ሙሉ፣

የአውሮፕላኖቹ 
በድንገት የመከስከስ 

መንስኤ ብዙዎች 
እንደሚሉትና 

የዛሬው መጽሀፋችን 
እንደሚነግረንም፤ 

ቀድሞውኑ በአምራች 
ድርጅቱ ያልተገሩ 
በመሆናቸው ነው

ልዩ ልዩ
ማህበራዊ

ዓለም አቀፍ

ስለ ኦቲዝም - ከግንዛቤ ባሻገር…
እየሩስ ተስፋዬ

የቀድሞ የካቢን ሠራተኛ (የበረራ አስተናጋጅ) እና 
በአቪየሽን አካዳሚ መምህርት ነበረች። በትምህርት 
ራሷን ለማብቃት የተለያዩ ሥልጠናዎችን፣ ሴሚናሮችን 
እና ወርክሾፖችን በተለያዩ ሀገራት እና በኢትዮጵያ 
ወስዳለች- ወይዘሮ ትዕግስት ኃይሉ። 

ወደ ትዳር ዓለም ከገባች በኋላ እርሷ እና ባለቤቷ 
አቶ ክንፈ ጽጌ የመጀመሪያ ልጃቸውን አገኙ። ልጃቸው 
ናታን ክንፈ ኦቲዝም እንዳለበት ሲያውቁ ምን ማድረግ 
እንዳለባቸው ግራ ተጋቡ። በተደጋጋሚ ‹‹ግን ለምን?›› 
የሚለውን ጥያቄ ከመጠየቅና ከብዙ መብሰልሰል በኋላ 
በአንድ ነገር እርግጠኛ ሆኑ። በመተጋገዝ እንዲሁም 
በመነጋገር ልጃቸውን መርዳትና ማገዝ እንደሚችሉ 
አመኑ፡፡

ወይዘሮ ትዕግስት የልጇን ሕይወት ለመቀየር 
ለ14 ዓመት ያህል ከሠራችበት መሥሪያ ለቃ ልጇን 
በማስተማር ብዙ ለፍታለች። ዛሬ ልጃቸው የ15 ዓመት 
ታዳጊ እና የዘጠነኛ ክፍል ተማሪ ሆናል። ብዙ ወላጆች 
ወደ እነ ወይዘሮ ትዕግስት ቤት እየመጡ ልምድ 
ይቀስማሉ። እነርሱም ከሌሎች ሃሳብ ይቀበላሉ። 
የመረጃ ልውውጡ አድጎ ‹‹ምሉዕ ፋውንዴሽን›› የተሰኘ 
የበጎ አድራጎት ድርጅት እንዲመሠረት ምክንያት ሆነ። 

የትዳር አጋሮቹ የመሠረቱት የበጎ አድራጎት 
ድርጅት በ2013 ዓ.ም በይፋ ሥራውን ጀመረ። የቴራፒ 
(ሕክምና መስጫ) ማዕከሉ ወደ ሥራ ከገባ ደግሞ ዘጠኝ 
ወራትን ተሻግሯል። ወይዘሮ ትዕግስት በአሁን ወቅት 
ፋውንዴሽኑን በማስተዳደር ላይ ትገኛለች። 

ፋውንዴሸኑ እንደ ስሙ ምሉዕ እንዲሆን እና 
የተቀናጀ ማኅበረሰብን ለመፍጠር፤ በተለይም ኦቲዝም 
ያለባቸውና ሌሎች ልዩ ፍላጎት ለሚያስፈልጋቸው 
ሕጻናትና ወላጆች የሥልጠና ማዕከልን በማቋቋም፣ 
አካላዊ እና አዕምሯዊ ሕክምና መስጠትና የትምህርት 
መርጃ መሣሪያዎችን ማዘጋጀት ከዓላማዎቹ መካከል 
ይጠቀሳል፡፡

ወይዘሮ ትዕግስት እንደሚያስረዱት፣ ፋውንዴሽኑ 
የቴራፒ አገልግሎቱን መስጠት ሲጀምር ዕድሜያቸው 
ከስምንት ዓመት እና ከዛ በላይ የሆኑ እና የትምህርት 
ዕድል ላላገኙ ሕፃናት ቅድሚያ በመስጠት ሲሆን፤ 
በሦስት ፈረቃ እገዛ ያደርግላቸዋል። ልጆቹንም እገዛ 
በደንብ የሚሹ፣ ትምህርት ቤት የገቡ ነገር ግን መጠነኛ 
እገዛ የሚሹ እና ትንሽ እገዛ የሚሹ ብሎ በመለየት በአሁን 
ወቅት እድሜያቸው ከሦስት እስከ 12 ላሉ 34 ልጆች 
አገልግሎቱን እየሰጠ ይገኛል። ድርጅቱ ለአስተዳደራዊ 
ወጪ ብቻ ከወላጆች አነስተኛ ወጪ ይጋራል። 

በማዕከሉ ያሉ ልጆች የዕለት ተዕለት እንቅሰቃሴቻው 
ስለሚመዘገብ ምን ላይ መሥራት እንደሚገባ እና ምን 
ላይ ጠንካራ እንደሆኑ ዳሰሳ በማድረግ እንዲሁም እቅድ 

በማውጣት ልጆቹ ላይ ይሠራል። ከዚህ በሻገር ወላጆች 
ልጆቻቸው በሌሉበት ሰዓት ቁጭ ብለው ሂደቱን 
እንዲከታተሉ እና ተመሳሳይ ክትትል በቤታቸው 
እንዲያደጉ ይደረጋል። አገልግሎት ሰጪ መምህራን 
ልዩ ፍላጎት ላይ የሚሠሩ እና የሥነ ልቦና ባለሙያዎች 
ሲሆኑ፣ ተቋሙ አገልግሎት በማይሰጥበት ቀን በተለያየ 
የሙያ ዘርፍ ውስጥ ያሉ ባለሙያዎችን በማስመጣት 
ሥልጠና እንዲያገኙ ያደረጋል። በተጨማሪም ራሳቸውን 
እንዲያበቁ እና እርስ በእርስ እንዲማማሩ ይደረጋል። 

በማዕከሉ ልጆች በሚፈለገው መልኩ እንዲጫወቱ፣ 
ራሳቸውን ችለው እንዲመገቡ፣ ከሰዎች ጋር ያላቸውን 
ተግባቦት እንዲያዳብሩ እና ነገሮችን በራሳቸው 
ለማድረግ በቀላሉ በቤታችን ውስጥ የሚገኙ ማስተማሪያ 
መሣሪያዎችን እንዲሁም ቦታዎችን (ኮርነሮችን) 
በማዘጋጀት የትምህርት ሂደቱን እንዲያልፉት 
ይደረጋል። ይህን የሥነ ማስተማር ዘዴ በአገራችን 
ለማስፋፋት ወይዘሮ ትዕግስት የራሷ የሕይወት ተሞክሮ 
እና በተለያዩ አገራት ላይ ተዘዋውራ መሥራቷ ልምዶችን 
እንድትቀስም ረድቷታል። 

ፋውንዴሽኑ በሥልጠና መርሐ ግብሩ እስካሁን 
ከሁለት ሺህ በላይ የልዩ ፍላጎት ወላጆች፣ ተንከባካቢዎች 
እንዲሁም በትምህርት ቤቶች፣ በሕፃናት ማሳደጊያዎች፣ 
በሆስፒታሎች እና በተለያዩ አገልግሎት ሰጪ ተቋማት 
ውስጥ ለሚሠሩ ባለሙያዎች ራሳቸውን ችለው ልዩ 
ፍላጎት ያላቸውን ልጆች ለማገዝ በእውቀት ላይ 
የተደገፈ ሥልጠና ሲሰጥ ቆይቷል። በፋውንዴሽኑ ቤተ 
መጽሐፍት በሁሉም እድሜ ክልል ያሉ የማኅበረሰብ 
ክፍሎች የሚገለገሉበት ከሦስት ሺ በላይ የተለያዩ 
መጽሐፍትን በውስጡ አካቷል። ለወደፊት ሲጠናከር 
ደግሞ ዕድሜያቸው ከ12 እስከ 18 ዓመት ያሉ 
ታዳጊዎችን በማሠልጠን ወደ ማኅበረሰብ ተቀላቅለው 
እንዲሠሩ ለማድረግ ጥረት እንደሚደርግ ወይዘሮ 
ትዕግስት ይናገራሉ፡፡

ወላጆች ከበረቱ ልጆቻቸውን ማገዝ እና መቀየር 
ይችላሉ። ኦቲዝም ያለባቸው ልጆች ነገሮችን የሚረዱበት 

መንገድ የተለየ ነው። ‹‹ልጄ ነው አስተማሪዬ›› የምትለው 
የናታን እናት ትዕግስት፤ ልጇን ከንግግር በዘለለ 
ለማስተማር ሥዕላዊ መግለጫዎችን ትጠቀማለች። 
እንዲህ ያሉት ልጆች ወደ ትምህርት ቤት ሲገቡ 
እያንዳንዳቸውን በተለየ መንገድ ማስተማር አዳጋች 
እንደሚሆን በማንሳት፤ ትምህርት ቤቶች በእውቀት 
የተመሠረተ ትምህርት እንዲሰጡ ድርጅታቸው 
ሥልጠናዎችን በቻለው አቅም እንደሚሰጥ ያስረዳሉ፡፡

ወይዘሮ ትዕግስት ልጇን ወደ ትምህርት ቤት ለመላክ 
ብዙ ተቸግራለች። ይሁን እንጂ በቻለችው ሁሉ ልጇን 
ለማስተማር ጥረት እያደረገች ትገኛለች። ለብዙዎችን 
ለመድረስ እንደተቋም በሦስት ዓመት ውስጥ የአካቶ 
ትምህርት ቤት ለመክፈት ዕቅድ መኖሩን ገልፃለች። 
ፋውንዴሽኑ ከዚህ በተጓዳኝ መጋቢት 24 የሚከበረውን 
ዓለም አቀፍ የኦቲዝም የግንዛቤ ማስጨበጫ ቀን 
ምክንያት በማድረግ ፋውንዴሽኑ ‹‹የማብቃት ታሪኮች፣ 
ያጋጠሙ ተግዳሮቶች እና በዘለቄታዊ የልማት ግቦች 
ከኦቲዝም ግንዛቤ ጋር በማጣጣም የተገኙ ድሎች›› 
በሚል መሪ ሃሳብ ያከብራል። በዚሁ ዕለት ‹‹እራት 
በምክንያት›› የተሰኘ መርሐ ግብር በማካሄድ ከግንዛቤ 
ባሻገር ወደ ተግባር እና ወደ ኃላፊነትን እንዲገባ 
ለማድረግ ጥረት ይደረጋል፡፡

ኦቲዝም በሕፃናት የነርቭና የእድገት ክትትል ላይ 
ከፍተኛ ችግር የሚፈጥር ሲሆን ከሰው ጋር የሚደረገውን 
ግንኙነትና የመግባባት ችሎታ (ክህሎት) የሚጎዳ ወይም 
የሚቀንስ የሕመም አይነት ነው። በዋናነት ከሚታዩ 
ምልክቶች፤ ቋንቋ እና ምልክትን ለመግባባት መጠቀም 
አለመቻል፣ የሰው ዓይን አለማየት፣ በተደጋጋሚ 
የሰውነት እንቅስቃሴዎችን ማድረግ ወይም መደጋገም፣ 
በአንድ አይነት መጫወቻ ብቻ ራስን መወሰን፣ የትኩረት 
ማነስ፣ ከሰው ወይም ከሌሎች ልጆች ጋር አለመቀራረብ 
(ለብቻ መጫወት) እና የመሳሰሉት እንደሆነ የሕፃናት 
ሕክምና ስፔሻሊስት እና ረዳት ፕሮፌሰር ከሆኑት 
ከዶክተር ፋሲል መንበረ ማኅበራዊ ትስስር ገጽ 
ለመረዳት ይቻላል። 

ወይዘሮ ትዕግስት ኃይሉ፣

በጋዜጣው ሪፖርተር

የወቅቱ የአሜሪካ ፕሬዚዳንት ጆ ባይደን 
እና የቀድሞው ፕሬዚዳንት ዶናልድ ትራምፕ 
በሚቀጥለው ምርጫ ለመፎካከር የሚያስችላቸውን 
ድምፅ አገኙ።

የአሜሪካ ፕሬዚዳንታዊ ምርጫ ከ8 ወራት 
በኋላ ኅዳር 2017 ዓ.ም. ይካሄዳል። አራት ግዛቶች፣ 
አንድ የአሜሪካ ክፍል እና በመላው ዓለም የሚኖሩ 
ዴሞክራቶች ያለፈው ማክሰኞ ዕለት ዕጯቸውን 
መርጠዋል።

ይህ ማለት በአውሮፓውያኑ 2020 
የተመለከትነው የባይደን እና ትራምፕ ፍጥጫ በ8 
ወራት ውስጥ ይደገማል።

ሁለቱ ቁንጮ ፓርቲዎች በቅርቡ በየፊናቸው 
በሚያደርጉት ስብሰባ ዕጩዎቻቸውን በይፋዊ 
መንገድ ያስተዋውቃሉ።

የ81 ዓመቱ ፕሬዚዳንት ማክሰኞ አመሻሹን 
በሰጡት ቃል ደጋፊዎቻቸው እንደገና እንዲወዳደሩ 
በሳቸው ላይ እምነት ስለጣሉ የተሰማቸውን “ክብር” 
ገልጠዋል።

ባይደን “ጊዜው ከትራምፕ የሚመጣው ስጋት 
እጅግ ላቅ ያለበት ነው” ሲሉ አክለዋል።

የምጣኔ ሀብቱ መነቃቃቱን ዋቢ አድርገው 
“አሜሪካ ወደ ቀደመ አቋሟ እየተመለሰች ነው” ካሉ 
በኋላ ነገር ግን አሜሪካ ወደፊት የዴሞክራሲ ደንቃራ 
ተደግኖባታል፤ አልፎም ውርጃ ማካሄድ የሚፈልጉ 
ጫና እያደረባቸው ነው ብለዋል።

“አሜሪካውያን ድምፃቸውን ለኛ በመስጠት 
ወደፊት እንድንራመድ ይፈቅዱልናል ብዬ አስባለሁ” 
ብለዋል ባይደን ባወጡት መግለጫ።

ተንታኞች ባይደን ተቀማጭ ፕሬዚዳንት 
መሆናቸው ከሌሎች ዕጩዎች የተሻለ ዕድል 
እንዲኖራቸው አድርጓል ይላሉ።

ባይደን ዴሞክራት ፓርቲውን ወክሎ በዋናው 
ምርጫ ለመሳተፍ በሚደረገው ቅድመ ምርጫ ይህ 
ነው የሚባል ፉክክር አልገጠማቸውም።

ምንም እንኳ ዕድሜያቸው መግፋቱ ፕሬዚዳንት 
ሆነው ለመቀጠል እንዳይችሉ ያደርጋቸዋል የሚል 
ስጋት ከመራጮች ዘንድ ቢኖርም ፓርቲያቸው 
በሳቸው ላይ ያለውን እምነት በድጋፍ ገልጧል።

በሌላ በኩል የ77 ዓመቱ ትራምፕ የሪፐብሊካን 
ፓርቲ ዕጩ ሆነው ለመቅረብ የሚያስችላቸውን 
ድምፅ በቅድመ ምርጫው ማግኘት ችለዋል።

ለሁለተኛ ጊዜ ፕሬዚዳንት ሆነው ሀገሪቱን 
ለመምራት እየተሟገቱ ያሉት ትራምፕ ጠበቅ ያለ 
የስደተኞች ሕግ በማውጣት “ድንበር እንዘጋለን”፤ 
አልፎም “ስደተኞችን እናባርራለን” በሚሉ መፈክሮች 
ብቅ ብለዋል።

የዩክሬን ጦርነት መቋጨት እና “ቅድሚያ 
ለአሜሪካ” የሚሉት ሐሳቦች ደግሞ እንደ ውጭ ጉዳይ 
ፖሊሲ ይዘው ተከስተዋል።

ምንም እንኳ ከአሜሪካውያን የተሰበሰበው ድምፅ 
ለሁለተኛ ጊዜ ከሁለቱ ዕጩዎች መምረጥ አንፈልግም 
የሚል ቢሆንም ሁለቱ የዕድሜ ባለጠጋዎች ቅድመ 
ምርጫውን ያለተፎካካሪ በማሸነፋቸው በሚቀጥለው 
ምርጫ ለመጋፈጥ ተዘጋጅተዋል።

የአሜሪካ ቅድመ ምርጫ በየግዛቱ የሚካሄድ 
ሲሆን ፓርቲዎች ብዙ የፓርቲ ተወካይ ለማግኘት 
የሚያደርጉት ምርጫ ነው።

ዴሞክራቶች እና ሪፐብሊካኖች ቅድመ 
ምርጫውን የሚያደርጉበት መንገድ ይለያይ እንጂ 

የባይደንና የትራምፕን ቀጣይ ምርጫ እንዲጠበቅ ያደረገው የድምፅ አሰጣጥ

ሂደቱ ከሞላ ጎደል ተመሳሳይ ነው።
ሪፐብሊካን ዕጩ በቅድመ ምርጫው 1215 

ተወካዮችን ማግኘት አለበት። የዴሞክራት ዕጩ 
ደግሞ በፕሬዚዳንታዊው ምርጫ ለመሳተፍ 1968 
ተወካዮችን መሰብሰብ አለበት።

ከማክሰኞው ቅድመ ምርጫ በፊት የባይደን 
እና ትራምፕ ተፎካካሪዎች ከምርጫው ራሳቸውን 
በማግለላቸው የሁለቱ ግለሰቦች መመረጥ ብዙም 
አስገራሚ ዜና አልነበረም።

የትራምፕ የመጨረሻው ተፎካካሪ የነበሩት 
በተባበሩት መንግሥት የቀድሞው የአሜሪካ 
አምባሳደር የነበሩት ኒኪ ሄሊ በ14 ግዛቶች ከተሸነፉ 
በኋላ ራሳቸውን አግልለዋል።

አንዳንድ ግዛቶች አሁንም ቅድመ ምርጫውን 

ያላጠናቀቁ ቢሆንም ባይደን እና ትራምፕ 
የሚበቃቸውን ድምፅ አግኝተዋል።

በዩናይትድ ስቴትስ በ15 ክፍለ ግዛቶች ውስጥ 
የሚገኙ መራጮች የየፓርቲያቸውን ፕሬዚዳንታዊ 
እጩ ለመምረጥ ያለፈው ማክሰኞ ወደ ምርጫ 
ጣቢያዎች አቅንተዋል።

ባላፉት ቅዳሜና እሁድ ሁሉም እጩዎች 
በተፎካካሪያቸው ላይ ያላቸውን ትችት 
ያጠናከሩ ሲሆን ቅድሚያ የሚሰጧቸውን ነገሮች 
ለመራጮቻቸው በዝርዝር አሰምተዋል፡፡

ከዋናው ቀን ይልቅ ሂደቱ አብዝቶ የዓለምን 
ቀልብ የሚስበው የአሜሪካ ምርጫ በቀድሞውና 
በወቅቱ ፕሬዚዳንቶች መካከል ከወዲሁ የብዙዎችን 
ትኩረት እየሳበ ነው። 

ንብረትነቱ ስም አቶ ያቁብ ቤካ የሰሌዳ ቁጥር ኮድ 3-00207 ቤ/ጉ የሻንሲ ቁጥርJAAKP34H2B711688 የሞተር 

ቁጥር 4HG1-902976 ቤ/ጉ ተሽከርካሪ ሰሌዳ ጠፍቶባቸው ለፖሊስ አመልክተው ባቀረቡት መሠረት ቅያር 

እንዲሰጣቸው ጠይቀውናል፡፡ ስለዚህ ሰሌዳ ወድቆም ያገኘ ሆነ ከሰው እጅ ያየ ይህ ማስታወቂያ ከወጣበት ቀን 

ጀምሮ በ15 ቀን ውስጥ ሪፖርት እንዲያደረግ እያሳወቅን ይህ ባይሆን ግን ለአመልካቹ ግለሰብ ተለዋጭ ሰሌዳ 

የምንሰጣቸው መሆኑን እንገልፃለን፡፡

በቤኒሻንጉል ጉሙዝ ክልል መንግሥት የመንገድና ትራንስፖርት ቢሮ

የቁም ደን ሽያጭ ጨረታ ማስታወቂያ ቁጥር OFWE/BA-03/2016

ለመጀመሪያ ጊዜ የወጣ ማስታወቂያ
በኦሮሚያ ብሔራዊ ክልላዊ መንግሥት የኦሮሚያ ደንና ዱር እንስሳት ድርጅት በፊንፊኔ ደንና ዱር 
እንስሳት ቅ/ጽ/ቤት ስር ሱባ ሰበታ ፤ እንጦጦ የካ ፤ በረክ ጅባት ጌዶ እና ምስራቅ ሸዋ ዲስትሪክቶች 
የሚያስተዳድሩት የቁም ባህር ዛፍ በጨረታ አወዳድሮ መሸጥ ይፈልጋል፡፡

 ለሁለተኛ ጊዜ የወጣ
በኦሮሚያ ብሔራዊ ክልላዊ መንግሥት የኦሮሚያ ደንና ዱር እንስሳት ድርጅት በፊንፊኔ ደንና ዱር 
እንስሳት ቅ/ጽ/ቤት ስር ሱባ ሰበታ ፤ እንጦጦ የካ ፤በረክ እና ምስራቅ ሸዋ ዲስትሪክቶች የሚያስተዳድሩት 

የቁም ባህር ዛፍ በጨረታ አወዳድሮ መሸጥ ይፈልጋል፡፡

በመሆኑም

1. የጊንድላ ፤ የአጣና፤ የእንጨት መሰንጠቂያ እና ተዛማጅ ሕጋዊ የታደሰ የንግድ ፈቃድ ያላቸው 

ድርጅቶች እና ግለሰቦች እንዲሁም የቫት ተመዝጋቢ የሆኑ ስለ ጨረታው ዝርዝር ሁኔታ የሚገልፅ 

የጨረታ ሰነድ ለእያንዳንዳቸው 200/ሁለት መቶ ብር/ በመክፈል ቀበና ሼል /ኦይል ሊቢያ/ አጠገብ 

በሚገኘው የኦሮሚያ ደንና ዱር እንስሳት ድርጅት ዋና መ/ቤት 2ኛ ፎቅ ቢሮ ቁጥር 201 ወይም 

ጨረታው የወጣበት ፊንፊኔ ደንና ዱር እንስሳት ቅ/ጽ/ቤት በጨረታው መሳተፍ ይችላሉ፡፡

2. ጨረታው ይህ ማስታወቂያ በአዲስ ዘመን ጋዜጣ ላይ ታትሞ ከወጣበት ቀን ጀምሮ ለመጀመሪያ  ጊዜ 

የወጣው ለ15 ተከታተይ ቀናት ለሁለተኛ ጊዜ የወጣው ለ10 ተከታተይ ቀናት ክፍት ሆኖ ይቆያል፡፡

3. ተጫራቾች ለጨረታ ማስከበሪያ ዋስትና (Bid Bond) የሚሆን ያቀረቡትን ጠቅላላ ዋጋ 5% 

በማስላት አዲስ አበባ ከተማ ውስጥ ከሚገኙ ባንኮች በባንክ በተረጋገጠ ደረሰኝ (cpo) ማስያዝ 

ይጠበቅባቸዋል፡፡

4. ድርጅቱ የተሻለ ዘዴ ካገኘ ጨረታውን በከፊልም ሆነ በሙሉ የመሰረዝ መብቱ የተጠበቀ ነው፡፡

ለተጨማሪ መረጃ፡- በስልክ ቁጥር 0111240249 መደወል ይችላሉ

የኦሮሚያ ደንና ዱር እንስሳት ድርጅት

ቤኒሻንጉል ጉሙዝ ክልል 

የባለንብረቱ ስም ፋጡማ አባስ አደም የሰሌዳ ቁጥር 01-10322 ድሬ የተሽከርካሪ ዓይነት ትራይሳይክል  የሻንሲው 
ቁጥር፡ MD2A25BYZLWE18539 ሞዴል RE45 የሞተር ቁጥር ፡ AZZWL247894 የባለቤትነት ደብተር 
ጠፍቶብኛል ብለው በ13/06/2016ዓ.ም አመልክተዋል፡፡ ሊብሬ /የባለቤትነት ደብተር/ ወድቆ ያገኘ ወይም በሌላ 
ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን በተባለው የጊዜ ገደብ ውስጥ ካላቀረቡ ለአመልካቹ ተለዋጭ ሊብሬ የምንሰጥ መሆኑን 
እናሳውቃለን፡፡ 

የድሬዳዋ አስተዳደር ትራንስፖርትና ሎጀስቲክስ ባለሥልጣን

ድሬዳዋ አስተዳደር

 
አመልካች ኤዩ ሪናይሳንስ ሪል እስቴት አክሲዮን ማህበር አድራሻ ቂርቆስ ክ/ከ ወረዳ 06 የምዝገባ ቁጥር 
04/028/18713 የይዞታ ልዩ መለያ ቁጥርAA000040600182 የተሰጠበት ቀን 14/03/2016 ሴሪ ቁ L 
0154943 የሆነ ካርታ የጠፋባቸው ስለመሆኑ በመግለጽ ስላመለከቱ ፣ በማንኛውም ምክንያት አግኝቼዋለሁ 
ወይም ይዤዋለሁ /የሚል ካለ ይህ ማስታወቂያ ከወጣበት ቀን ጀምሮ በ90 ቀን ውስጥ ጽ/ቤታችን በመቅረብ 
እንዲያሳውቁ እያሳሰብን፣ በተባለው ጊዜ ውስጥ ካልቀረቡ ግን በምትኩ ሌላ የምስክር ወረቀት /ሰርተፍኬት / 

የምንሰጣቸው መሆኑን እናሳውቃለን ።

በአዲስ አበባ ከተማ አስተዳደር የመሬት ይዞታ ምዝገባና መረጃ
 ኤጀንሲ ቂርቆስ ክ/ከተማ ቅ/ጽ/ቤት

አዲስ አበባ አስተዳደር

የባለንብረት ስም አዲስአለም ነገሠ ዱብሬ  የሰሌዳ ቁጥር አአ02-01-B72174  የተሽከርካሪው አይነት አውቶሞቢል  
የሻንሲ ቁጥር NZE121-3119117    ሞዴል TA-NZE121-AEPEK       የሞተር ቁጥር 2NZ-3402202     የሊብሬ ቁጥር 
285957/292518     ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ ብለው በ27/6/2016 
ዓ.ም. አመልክተዋል፡፡  ሠሌዳውን ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልጻለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን የጉለሌ ቅ/ጽ/ቤት

ክፍት የሥራ መደብ ማስታወቂያ
1. በኮስትና በጀት ከፍተኛ አካውንታንት መመዘኛ /criteria/

የት/ት ደረጃ ከታወቀ ዩኒቨርሲቲ / ኮሌጅ በአካውንቲንግ / በፋይናንስና አካውንቲንግ  በተመሳሳይ 

ሙያ ዘርፍ፤ ቢኤ/ኤምኤ ዲግሪ ያለው/ያላት፣

የሥራ ልምድ   4/2 ዓመት በሥራው የሠራ/ች

የሥራ ቦታ       አዲስ አበባ

ፆታ               አይለይም

ደመወዝ          በድርጅቱ ስኬል

የቅጥር ሁኔታ   ቋሚ

ብዛት              1 (አንድ)

ማስታወሻ፡ የIFRS ስልጠና የወሰደ የአካውንቲንግ ሶፍትዌርን አጠቃቀም የሚችል/የምትችል

2. ስቶር ኪፐር/መጋዘን ሠራተኛ / መመዘኛ /criteria/

የት/ት ደረጃ ከታወቀ ዩኒቨርሲቲ / ኮሌጅ በማኔጅመንት/ ማቴሪያልስ ማኔጅመንት በፕሮክሩይትመንትና 

ሎጂስቲክስ /ማርኬቲንግና ሴልስማንሺፕ/ በአካውንቲንግ በተመሳሳይ የትምሀርት መስክ 10+1 ወይም 

10+2 ወይም 10+3 ዲፕሎማ የተመረቀች/የተመረቀ 

የሥራ ልምድ       6/4/2 ዓመት የሠራ/ች

የሥራ ቦታ         አዲስ አበባ

ፆታ                 አይለይም

ደመወዝ          በድርጅቱ ስኬል

የቅጥር ሁኔታ   ቋሚ

ብዛት            1(አንድ)

የምዝገባ ቦታ  ጎተራ ወንጌላዊት ሕንፃ ጎን ቡላላ ሕንፃ ሁለተኛ ፎቅ ቢሮ ቁጥር 2-01

ከላይ የተገለፀው መስፈርት ማሟላት የምትችሉ አመልካቾች ማስታወቂያ ጋዜጣ ከወጣበት ቀን ጀምሮ 

ባሉት አምስት ተከታታይ የሥራ ቀናት የሥራ ልምድና ኦርጂናል የትምህርት ማስረጃቹህን ይዛችሁ 

በሰው ኃይል አስተዳደር ቢሮ በመምጣት ማመልከት ትችላላችሁ፡፡ ስልክ ቁጥር +251114709103

ማስታወሻ - አመልካች ዋስ ማቅረብ የሚችል/የምትችል መሆን አለበት፡፡

ዩናቤክ ንግድ ኃላ/የተ/የግ/ማህበር

 የንግድ ምልክት ምዝገባ ተቃውሞ ጥሪ ማስታወቂያ
1.የአመልካች ስም፡ ASPEN PHARMACARE HOLDINGS LIMITED አድራሻ፡ Building 8 Healthcare 
Park, Woodlands Drive, Woodmead, Sandton, Gauteng, South Africa   
2. የማመልከቻ ቀን፡ 23/05/2023 እ.ኤ.አ    
3. የማመልከቻ ቁጥር፡ FTM/14388  
4. የንግድ ምልክቱ መግለጫ፡ የቃል
5. የንግድ ምልክት፡  

6. ቀለም፡ ጥቁር እና ነጭ    
7. ዓለም አቀፍ ምድብ፡ 05
8. ምርቶች፡ ፋርማሱቲካልስ, የሕክምና እና የእንስሳት ሕክምና ዝግጅቶች፣ ለሕክምና ዓላማዎች የንጽህና 
ዝግጅቶች፣ ለሕክምና ወይም ለእንስሳት ሕክምና የተስተካከሉ የአመጋገብ ምግቦች እና ንጥረ ነገሮች፣ ለሕፃናት 
ምግብ፣ ለሰዎችና ለእንስሳት የአመጋገብ ማሟያዎች፣ ፕላስተሮች፣ ለመልበስ ቁሳቁሶች፣ ጥርስን ለማቆም ቁሳቁስ፣ 
የጥርስ ሰም፣ ፀረ-ተባይ መድኃኒቶች፣ ተባዮችን ለማጥፋት ዝግጅቶች፣ ፀረ-ተባይ መድሃኒቶች፣ ፀረ-አረም 
መድኃኒቶች

 PNEUMOASPEN

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ ስለሆነም ተቃዋሚ ካለ የጋዜጣ 
ማስታወቂያው በወጣ በ60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ 
ለኢትዮጵያ አእምሯዊ ንብረት ጽ/ቤት ካልቀረበ ምልክቱን የምንመዘግብ መሆኑን እናስታውቃለን፡፡ ስለሆነም 
ማንኛውም ግለሰብ ወይም የሕግ ሰውነት ያለው ተቋም ካለባለቤቱ ፍቃድ ውጭ በዚህ ምልክት የሚጠቀም ወይም 
አስመስሎ በሚሰራ ላይ በሕግ ክስ ይመሰረትበታል፡፡
                                      የኢትዮጵያ  አእምሯዊ ንብረት ባለስልጣን   
              ADDIS ZEMEN Vol LXXXIII No 185 5/7/2016 (14/3/2024)            

 የንግድ ምልክት ምዝገባ ተቃውሞ ጥሪ ማስታወቂያ
1.የአመልካች ስም፡ AEL MINING SERVICES LIMITED አድራሻ፡- AECI Place,24 The 
Woodlands, Woodlands Drive Woodmead, Sandton, Gauteng, Republic of South Africa 
2. ማመልከቻ ገቢ የሆነበት ቀን፡- 28/01/2021 እ.ኤ.አ    
3. የማመልከቻ ቁጥር፡- FTM/12277/2021
4. የንግድ ምልክቱ መግለጫ፡- የቃል
5. የንግድ ምልክት፡- 

6. ቀለም፡- ጥቁር እና ነጭ   
7. ዓለም አቀፍ ምድብ፡- 13
8. ማመልከቻው የሚሸፍናቸው ምርቶች፡ 
ምድብ 13፡- ፈንጂ ንጥረ ነገሮች እና ፊውዝ እንደነዚህ ያሉትን ፊውዝ ለማቀጣጠል ወይም ለማፈንዳት 
ፈንጂዎች እና ሌሎች መለዋወጫዎች

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ ስለሆነም ተቃዋሚ 
ካለ የጋዜጣ ማስታወቂያው በወጣ በ60 ቀናት ውስጥ የተጠቀሰው የንግድ ምልክት በመዝገብ እንዳይገባ 
የሚያስችል ማስረጃ ለኢትዮጵያ አእምሯዊ ንብረት ባለሥልጣን ካልቀረበ ምልክቱን የምንመዘግብ መሆኑን 
እናስታውቃለን፡፡ ስለሆነም ማንኛውም ግለሰብ ወይም የሕግ ሰውነት ያለው ተቋም ካለባለቤቱ ፍቃድ 
ውጭ በዚህ ምልክት የሚጠቀም ወይም አስመስሎ በሚሰራ ላይ በሕግ ክስ ይመሰረትበታል፡፡

 የኢትዮጵያ አእምሯዊ ንብረት ባለስልጣን               

   POWERGEL

 
በከሳሽ /አመልካች፡- የኢትዮጵያ እስቲል ሀ/የተ/የግል ማህበር እና በተከሳሽ /ተጠሪ፡- ጠበቃ 
ዳዊት ተሾመ ሙሉጌታ መካከል በፌ/መ/ደ/ፍ/ቤት አቃ/ቃ ምድብ 3ኛ ፍ/ብሄር ችሎት 
ባለው ክርክር ጉዳይ ተከሳሽ /ተጠሪ በ13/07/2016 ዓ.ም በ3፡30 ሰዓት ላለው ቀጠሮ በችሎት 
እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት

